Hechos 1:1 i Hechos 1:2

Hechos de los ApoOstoles
Sefior Jesucristota Gatirag

Apostolcunapa Ruraynincuna

San Lucasmi Bibliacho ishcay librucunata gell-
gargan. Puntacag gellgangan librum “San Lucas”
y gepacag librunam “Hechos de los ApOstoles”
ningan. San Lucas libruchomi gellgargan Sefior
Jesucristo rurangancunata musyanapag. Cay He-
chos niyangancag libruchonam gellgashga, Sefior
Jesucristo cieluman cutisquiptin apostolnincuna
Espiritu Santo yanapaptin llapan rurayangancu-
nata musyatsiménapag. TsaynOpam musyantsic
Sefior Jesucristopa Alli Willacuyninta maytsay-
manpis chatsiyanganta.

Sefior Jesucristoman criyicurmi Lucaspis,
Pablopa pagtan jucld marcacunapa aywargan
Sefior Jesucristopa Alli Willacuyninta willacuptin
compafiar. Tsayno Pablota compafiashga carmi,
Lucas cay librucho gellgashga. Tsayta mas
musyanayquipag liyinqui Hechos 16:10-17; 20:5-
16; 21:1-18 y 27:1-28:16. Tsaynolla Lucaspag
mas musyanayquipag liyinqui Colosenses 4:14, 2
Timoteo 4:11 y Filemon 24.

Lucas Teofiloman gellgan

1 Cuyay Teofilo, puntacag libruchémi
gellgamurgd Seflor Jesucristo chimunganpita
llapan rurangantawan yachatsicunganta, 2 asta
cieluman cuticunganyag. Sefior Jesucristo
cieluman manarag cuticurmi, runacunata

acrargan apostolnin cayénanpag. Paycunatam
Espiritu Santopa poderninwan yachatsirnincuna
mandargan, imata willacuyénanpagpis.
3 Waflunganpita cawascamurnam quiquinpa
personanwan  apostolnincunata  yuripurgan,
paycuna rasumpa cawamunganta criyiyananpag.
Payga chuscu chunca junagyagmi yuripurnin-
cuna cargan. Tsayndpam Dios Yayapa Mandacuy
Reynonpag willacur yachatsicurgan.

4 Sefior Jesucristo apostolnincunallawanrag
caycarmi, Jerusalénpita manarag aywaydnanpag
alvertirnincuna nirgan: “Shuydyay Tayta
dniydshungayqui cumplinganyag, mas puntatana
willayangagno Espiritu Santonta gamcunaman
cachamunganyag. > Rasumpam Juan Bautistaga
runacunata yacuwan bautizargan. Pero cananga
ichicllanam faltan, gamcuna Espiritu Santopa
poderninwan bautizashga cayanayquipag.”

Serflor Jesucristo cieluman pallaricar aywacun

6 Sefior Jesucristowan goricashga apostolnincu-
nam tapuyargan: “Seflor, ¢canan Oracu Roma au-
toridacunapa poderninpita Israel naciunnintsicta
libramunqui, allina cawacunapag?”

7 Sefior Jesucristonam contestargan:
“Manam gamcunaga musyayanayqu1tsu ni
imay junag ni imaypis Tayta Dios quiquinpa
mandacuyninwan imatapis rurananpagcagtaga.
8 Pero gamcunaman Espiritu Santo shamuptin
poderninta chasquisquirnam, nogapag imayca
testigind willacuyanqui Jerusalénchd y entéru
Judeachd y Samaria marcacunachdéwan entéru
mundupa aywarnin” nir.



Hechos 1:9 iii Hechos 1:13

9 Tsayno Sefior Jesucristo parlar ushasquirnam,
paycuna ricaraycdyaptin altupa pallaricarnin
cieluman  aywacurgan. Pucutaycho
illacasquiptinga, mananam yapay ricdyargannatsu.
10 Cielupa Seflor Jesucristo aywacugta
riciraycdyaptinnam, ishcay angelcuna yurag
llatapashga laduncunach6 yuricasquir, 11 paycuna
niyargan: “Galileapita runacuna, ¢imanirtan
altu cielupa ricararnin cayciyanqui?  Canan
caycdyangayquipita imang pallaricarnin cieluman
aywacunganta ricayangayquinoOllam, Sefior
Jesucristoga yapay cay patsaman cutimunga”
nir.

Juddspa rantin Matiasta acrayan apostol canan-
pag

12 Tsay Olivos niyangan jircacho
caycdyanganpitam, Jerusalénman apostolnincuna
cuticuyargan. Tsay jircapitaga manam alldpa
carutatsu aywayargan, leynincuna jamay
junagchd  puriydnanpag  permintinganndlla.
13 Jerusalénman chdrirnam, patsacuyangan juc
altusman latayargan. TsaychOmi caycdyargan,

Pedro,

Juan,

Santiago,

Andrés,

Felipe,

Tomas,

Bartolome,

Mateo,

Alfeopa tsurin Santiago,

Celote niyangan gripupita Simén

y Santiagopa tsurin Judas.

14 Paycunam siempri Dios Yayaman llapan
maflacuydnanpag goricidyag Sefior Jesucristopa
mamanwan waugencuna y waquincag mas
warmicunawanpis.

15 Tsay junagcunam juc pachac ishcay
chunca criyicugcuna goricashga caycayaptin,
Pedro ichircur, 16 nirgan: “Waugecuna, Judas
Iscariotem Sefior Jesucristota traicionarnin
présu achcuyénanpag mana alli runacunata
entregargan. Tsayno cananpagmi unay rey David
gellgargan, Espiritu Santo yachatsiptin. Tsaymi
pay gellgangan canan cumplinga. 17 Juddsga
nogantsicpam cargan. Tsaynopam llapan imayca
rurangantsictapis rurargan. 18 Pero paymi
mana allita ruranganpita gellay pdgayanganwan
chacrata rantirgan. Tsaynam umapa pashtat
agashnincunapis jancat witsicat shicwasquirgan.
19Judds tsayno wafiunganta Jerusaléncho tacugcuna
musyasquirmi, tsay chacrata shutitsiyargan:
‘Hacéldama’ nir.  (Hacéldama ninanga ‘Yawar
pampa chacra’ ninanmi cargan.) 20 Tsaypagmi
Salmo librucho nirgan:

‘Tdcungan wajim, tsunyaman ticranga.
Manam ni pipis tsaychdga tdcunganatsu.’*
Tsaynollam nirganpis:

‘Jucna paypa rantin apostol catsun.’#

21 “Tsaymi caychd waquincag runacuna
capamantsic, imaypis pagtantsic purig Sefior
Jesucristowan cay patsachd nogantsicwan pagta
canganpita. 22 Sefior Jesucristotaga Juan Bautista
bautizanganpita asta cieluman cuticunganyag

% 1:20 Sal69:25. % 1:20 Sal 109:8.

rurangancunata ricashga captinmi, juc runata
acranantsic llapan apostolcunawan  Sefior
Jesucristo wafiunganpita cawamunganta imayca
juc testigund willacurnin purinanpag.”

23 Tsaynam ishcagta elegiyargan: “Barsabas”
y  “Justo” niyangan Josétawan Matiasta.
24 Tsaypitanam Dios Yayaman  cayno
mafiacuyargan: “Seflor, gam llapan runacunapa
shongoncunata regernin, musyaycatsiydmay
cay ishcanpita maygantapis acrangayquita.
25 Tsay acrangayquicag runa apostol cananpag,
quiquinpa jutsanwan apostol cayninta ograg
Judaspa rantin. Payga Sefior Jesucristota
traicionanganpitam infiernuman aywashga.”

26 Tsayno mafacur ushasquir sortiyayaptinnam
Matiasman shicwargan. Tsaynopam Matiasga tsay

Orapita chunca juc apostolcunaman yapashga car-
gan.

2

Espiritu Santo shamungan

1 Pentecostes niyangan fiesta chaycamuptin-
nam, Sefior Jesucristoman criyicugcuna juc
sitiullaman llapan goricashga caycdyargan.
2 Tsaycho jamaycayaptinnam illagpita
gayardmurgan imayca alldpa wayra cielupita
shamugnorag, entéru wajimanpis juntasquirgan.
3Tsaynam imayca nina lunyagnorag, cada runapa
umancuna janancho yuricasquirgan. 4 Tsay Ora
Espiritu Santo llapan goricashga runacunaman
juntasquiptinmi, tucuyldya parlayta parlarnin

gallaycuyargan, Espiritu Santo poderninwan
parlatsiyta munanganno.

5 Tsay junagcunam Jerusalénch0 caycdyargan,
Dios Yayaman criyicuynincunata rasumpa
cumplig entéru mundupita goricashga judiucuna.
6 Tsay imayca wayran0 alldpa gayaragta
wiyarnam, maytsicag runacuna goricdyargan.
Tsaynam ni imata yarpayta puediyargantsu,
maytsaypita shamugcunapa cada unu
parlaynincunacho llapan apostolcunawan Sefior
Jesucristopa discipuluncuna parlagta wiyar.
7 TsaynOta wiyarnin jancat mantsacashga
carmi, jucnin jucnin ninacuyargan: “;Acésu
cay llapan caychd parlaycagcunaga, manacu
Galileallapita cayan? 8 jIimandtan cananga cada
Unu quiquintsicpa parlaynintsicchd parlayagta
wiyantsic? 9 Caychodga maytsaypita shamushga
runacunam,

Partiapita,

Mediapita,

Elampita,

Mesopotamiapita,

Judeapita,

Capadociapita,

Pontopita y Asia provinciapita,

10 Frigiapita,

Panfiliapita,

Egiptopita,

Cirenecagla llapan Libia marcapita.

Waquinga Romapitapis shamushgam cayan.
1Y waquinnam judiuché yurigcuna vy
waquincagga mana judiu caycarpis, judiu
caymanmi ticrayashga. Tsaynollam shaydmushga

Cretapitawan Arabiapitapis. iLlapantsicmi
wiyashcantsic cada tUnu parlaynintsiccho
willacuyanganta! jPaycunam willacuyan Dios Yaya
poderninwan llapan imayca alldpa cushicuypag
rurangancunata!”

12 Llapan runacunam jancat mantsacashga ni
imata yarparnin, tapunacur cayargan: “s¢Ima ni-
nantan cay llapan wiyangantsicga?”

13 Pero waquincagnam burlacurnincuna ni-
yargan: “Caycunaga machashgam caycdyan” nir.

Pedro willacun llapan runacuna wiyaydnanpag
14 Tsaypitanam Pedro ichircur, chunca juc
apostolcunawan pagta caycanganpita jinchi
gayaycachaypa nirgan: “Judiumajicunawan
Jerusaléncho llapan tdcugcuna, cayta
entendiydnayquipag canan willayangagta shumag
wiyaydmay. 15 jCaycunaga manam machashgatsu
caycdyan, gamcuna yarpdyangayquin0 alleg las
nuevellaragga! 16 Tsaypa rantinmi caycho6 canan
pésaycan, unay proféta Joel willacurnin ningan:
17 ‘Cayndmi pédsanga ultimu junagcuna ninmi Dios
Yaya,
Llapan runacunamanmi Espiritu Santota chura-
mushag.

Warmi wamrayquicunawan ollgo tsuriquicu-
nam,

nogapag willacur parlayanga.

Jovencunatam suefiuychono ricdtsishag,

y auquincunatanam suefiuynincunachd
revelashag.

18 Tsaynollam servimagni warmimanpis y ollgo-
manpis,

Espiritu Santota tsay junagcuna churapti,

nogapag willacur parlayanga.

19 Cieluchomi alldapa mantsacaypagta ricétsishag.

Tsaynollam yawartawan ninata,

y cay patsacho pucutay goshnita ricdtsishag.

20 Rupaypis tutapayman ticraptinmi,

quillapis yawarno puca piuiru ticranga,

Sefior Jesucristo poderdso cayninwan manarag
cutimuptin.

Tsay junagmi allapa cushicuypag jatun dia canga.
21 Pero Seflor Jesucristoman criyicurnin Paypa
shutincho llapan mafiacugcunam Siga,
infiernuman aywananpita salvacashga canga’

nir.<

22 “Wiyayay Israel runacuna canan niyangagta:
Gamcuna allish musyayangayquinomi, Nazaret-
pita Jesusta Dios Yaya podernin entreganganta
musyatsicurgan, llapayquipa puntayquicunacho
tucuyléya milagrucunatawan sefalcunata
Sefior Jesucristowan ruratsirnin. 23 Tsayno
caycaptinpis, traicionarnin maquiquicunaman
entregaycuyashuptiquim, unaypitana quiquin
Dios Yaya yarparnin dispOningan0 présurnin
apayargayqui. Tsayn0 dispOnishgana captinmi,
Sefior Jesucristota mana alli rurag runacunawan
cldvarnin wafiutsiyargayqui. 24 Pero Dios Yayam
wafiuy nanacuypita librarnin cawatsimushga.
Tsay nanatsicug wafiuyga manam Paytaga
vencenmantsu cargan. 25 Rey Davidmi, Sefior
Jesucristopag yarparnin nirgan:
‘Nogam imaypis Sefiortaga punticho ricashca,
Pay deréchucag laduchOcaptinga,

% 2:21 J12:28-32.

manam niimaypis mantsacétsimar shicwatsiman-
gatsu.

26 Tsaymi shongo alldpa cushicun,

galluipis alldpa cushishgam cantacun.

Llapan alma y cuerpiimi,

rasumpa confiacurnin cawacunga,

27 mantsacaypag sepultiirach0 mana
déjamangayquipita.

Tsaynollam permitirgayquitsu,

Santo  servishugniquipa cuerpun ismur
ushacénantapis.

28 Rasumpam ricdtsimashcanqui, allicag caway
Nanita.

Gampa puntayquichomi, alldpa cushishga cawa-
cushag’ nir.»

29 “Waugecuna, canan franco niycuyangagta
wiyaycaydmay, unay awiluntsic rey David
wafusquiptin pampayangan sepultiiranpis
cananyag nogantsicché caycanganta. 30 Pero
Davidga proféta cayninwanmi musyargan,
ayllun shamugpita juc reyta Dios Yaya
jurarnin aningann0 churananpag canganta.”
31 Tsayndpam imayca ricashganona rey Davidga
Diospita Shamushga Runa cawamunanpag
canganta willacurgan, ‘sepultirach0 mana
déjamangayquinbllam, Santo servishugniquipa
cuerpun ismur ushacéinantapis permitirgayquitsu’
nir* 32 TsaynOpam quiquin Dios Yaya Sefior
Jesucristota cawatsimunganta, llapépis ricashga
car imayca testigun6 paypag willacuyd. 33 Paytam
Dios Yaya sepultirapita cieluman aywananpag

% 2:28 Sal16:8-11. % 2:30 Sal132:11. * 2:31 Sal 16:10.

pallarimurgan, deréchucag ladunch0 jamaycur
llapanta mandananpag. Tsaynam Dios Yaya
dningan  Espiritu Santonta entregaycuptin,
Sefior  Jesucristo criyicug runancunata
raquipurnin cachamushga. Tsay Espiritu Santom
ricdyangayquin0 y wiyayangayquind poderninwan
cada Unu parlayniyquicunachd parlaycétsin.
34Pero rey Davidga manam quiquintsu cieluman
aywargan, sinfga quiquinmi gellgarnin nirgan:
‘Sefiornimi, Sefiornita nirgan:

“Deréchucag lddiiman jamacamuy,

35]lapan chiquishugniquicunata

chaquiquipa gopinman churamungéayag.” ’*

36 “Tsaymi llapayqui Israel marca runacuna
musyayay, quiquin Sefior Jesucristota chiquirnin
cruzcho wanutsiyangayquita, Dios Yaya Sefiornintsic
Diospita Shamushga Cristoman churashga.”

37 Tsaych6é llapan goricashgacuna tsayta
wiyaycurmi, alldpa llaquinashga Pedrotawan
waquincag apostolcunata tapuyargan:
“Waugecuna, ¢imatatan ruraydshag?”

38 Pedronam contestargan: “Arepenticurnin
Dios Yayaman cutiyay, Sefior Jesucristopa
shutinchd bautizacur.  Tsaynod bautizacuyap-
tiquim Dios Yaya jutsayquicunata perdon-
ayashurniqui, Espiritu Santonta gamcunaman
churamunga. 39 Tsay Espiritu Santo &nicunganga
gamcunapagwan wamrayquicunapag y maytsay
caru marcachd runacunapagwan quiquin
poderdso Sefiornintsic Dios Yaya, gayayta
munangancunapagmi canga.”

% 2:35 Sal110:1.

40 Caycunatawan mas juccunata willacurmi,
Pedrona consejarnincuna nirgan: “Tsay mana
alli rurag runacunawan mana juntawacar
geshpicuyay” nir. 41 Pedro tsaynd parlanganta
wiyag runacunam bautizacuyargan. Tsay
junagmiquimsa waranga masrunacunarasumpa
firmi criyicugcuna yapacayargan.

Puntacag criyicugcunapa cawaynincuna

42 Llapanmi allish firmi criyicuynincunacho
cayargan, apostolcuna yachatsicur imayca
cayapungantapis raquipuyaptin. Tsaynollam
goricasquir Dios Yayaman mafiacurnin, tantatapis
llapan pagta micuyag. 43 Llapan runacunam
mantsacashga  cayargan, apostolcunawan
tucuyldya milagrucunata y sefalcunata Dios
Yaya ricédtsicuptin. 44 Rasumpa criyicugcunam
imayca juc familiandlla, llapan imancunatapis
quiquincuna pura raquipunacurnin shumag
cayargan. 4> Capugyogcunam chacrancunatawan
imaycancunatapis ranticusquirnin, tsaypa
chaninta faltapucug criyicugcunata raquipur
yanapayargan. 46 Cada junag templucho6
goricarmi, wajincunachopis cushishga ni ima
mana allita yarparnin goricaycur, tantatapis
raquipunacur pagta micuyag. 47 Dios Yayata
alabayaptinmi, llapan runacuna cuyayargan.
Tsaymi cada junag Sefiornintsic Dios Yaya
criyicugcunaman mas yapacatsirgan, salvacashga
cayananpag llapan aywagcunata.

3

Juc rata runa cuticangan

1 Juc junagmi Pedrowan Juan las tres
Dios Yayaman mafiacuydnan Ora captin
templuman aywayargan. 2 Tsay templuchomi
juc runa yuringanpitana rata caycargan.
Tsay rata runatam aylluncuna cada junag
apayag, templupa puncun “Shumag”
niyanganman limushnata mafiacunanpag
templuman yacugcunata. 3 Tsay rata runa
Pedrotawan Juanta templuman yacuycagtana
ricaycurmi, limushnata mafiacurgan. 4 Paycuna
ricaraycurnam, Pedro nirgan: “Ricdyamay.”

5 Tsay rata runanam imallatapis garaydnanta
yarpar, paycunaman mas atendirgan. 6 Pero Pe-
dronam nirgan: “Manam gellayniwan ni goripis
cantsu, pero capamanganta canan garashayqui:
Nazaretpita Sefior Jesucristopa shutincho, shar-
curnin aywacuy.”

7Tsayno nisquirnam Pedro runapa deréchucag
magquinpita achcurcur sutarcurgan. Tsayno
sutaycaptinnam  runapa chanca  tullun
callpayogno ticrasquir jancat juegasquiptin sdnu
ticrasquirgan. 8 Tsay ratanam saslla saltarrag
sharcurnin purir gallaycurgan. Tsaypitanam
paycunapa pagtan quiquinpa chaquillanwan
templuman yaycurgan, cushishga Dios Yayata
alabarnin saltaycacharrag. 9 Tsay llapan
runacuna rata purigtawan Dios Yayata alabagta
ricagcunanam, 10 cushicuynintinwan alldpa
mantsacashga cayargan tsaynd péasanganta.
Paycunaga regeyarganmi templupa puncun
“Shumag” niyanga sitiuchd, templuman

yaycugcunapita limushnata mafiacug rata runa
canganta.

Pedro parlan atscag runacunapag Salomonpa
corredornin niyanganché

11 Tsay rata canganpita cuticashga runaga
manam déjargantsu, Pedrotawan Juanta. Tsayta
llapan runacuna mantsacashga ricarmi, llapan
corrir aywayargan templuchd “Salomodnpa
corredornin” niyangancho apostolcuna
caycdyanganman. 12 Pedro tsayn0 goricdyanganta
ricaycurmi, paycunata nirgan: “sImanirtan gam
Israel runacuna mantsacdyanqui? ¢Imanirtan
yarpiyanqui quiquicunapa podernicunawan O
Dios Yayaman rasumpa criyicurnin mana
jutsannag caynicunawan cay runa purinanpag
cuticdtsiyangata? 13 Unay awiluntsiccuna
Abrahampa, Isaacpa, Jacobpa, gepan
shamugcuna  adorayangan Dios  Yayam
dispOnirgan quiquinnd poderodso Tsurin Sefior
Jesucristo cananpag. Pero gamcunam Sefior
Jesucristota  Pilato niyangan autoriddman
apaycur déjarnin entreyargayqui wafutsinanpag.
Tsaymi Pilato libri dé&jaycuyta munaptinpis
gamcunaga waflutsinanpag obligayargayqui.»
14 Gamcunaga imaycatapis allilla rurag mana
juc jutsannag libri cananpag mafiayangayquipa
rantinmi, juc wafiutsicug runata gamcunaman
déjananpag mafhayargayqui. 15 TsaynOmi
gamcunaga wafutsiyargayqui, rasumpa mana
ushacag cawayman apacug Sefior Jesucristota.
Pero qu1qu1n Dios Yaya cawatsimungantam,
nogacunapis imayca juc testigund ricdyashca.
16 Gamcuna regeyangayqui rata runata
imayca callpan garagnd cuticatsigninga, Sefior

% 3:13 Ex 3:6,15.

Jesucristopa shutinché payman rasumpa firmi
criyicuymi. Tsayno firmi Sefior Jesucristoman
criyicuymi, tsay rata runataga canan jancat
sdnuydtsir  cuticitsishga gamcuna llapayqui
ricdyangayquinOpis.

17 “Cananga waugecuna musyami,
gamcunawan mandacug autoriddnicuna Sefior
Jesucristota wafiutsiyanganta. Gamcunaga tsayno
walutsiyargayqui rasumpacagta mana tantiyarmi,
ni imata ruraycdyangayquitapis mana musyarnin.
18 Pero Dios Yayam tsaynd cumplirgan, unay
profétancunawan  willacatsinganta: ‘Paypita
cay patsaman shamushga Cristo wafiunanpag
canganta.” 19 Tsaymi cananga gamcuna Dios
Yayaman cutirnin alli ruragmanna ticrayay,
llapan jutsayquicunapita arepenticuyaptiqui
limpiarnin perdonaydshunayquipag. 20 Tsayndpa
maypis Sefiorwan gamcuna shumag alli pasacuycho
cawacuydnayquipag. Sefior Jesucristotam unay
gallananpitana cay patsaman cachamunanpag
acrashga cargan, Diospita shamushga Cristo
gamcunata salvaydshunayquipag. 2! Tsayndpam
cananga Sefior Jesucristo cielullachorag canga,
asta Dios Yaya llapan imaycacunatapis shumag
patsitsingan junagyag. Tsaypagmi Dios Yaya unay
tiempucho acrangan santo profétancunawan dnicur
willacatsirgan. 22 Tsaymi unay Moiséswan unay
awiluntsiccunata willacur nirgan: ‘Sefiorniquicuna
Dios Yayam  gamcunapa  aylluyquicuna
shamugpita nogatano juc profétata churamunga.
Tsay proféta yachatsicungancunata wiyarnin

shumag cédsucur llapanta cumpliyanqui.* 23 Pipis
tsay profétata mana wiyarnin casucagcunataga,
tsay marcapita raquirnin asipag gargoyay.’*

24 “TsaynOllam unay llapan profétacunawan
unay Samuelpita gallaycur, canan junagcunapag
willacuyargan. 25 Gamcunaga unay profétacuna
willacuyangannomi, Dios Yaya d&nicunganwan
eredéru cayanqui. Tsaynollam eredéru cayanqui,
quiquin Dios Yaya unay Abrahamwan contratuta
rurayanganpitapis. Quiquin Dios Yayam
unay Abrahamta nirgan: ‘Entéru munducho
runacunam gampita shamug aylluyquiwan
bendiciunnita chasquiyanga’ nir.» 26 Dios
Yayam Servignin Jesucristota cawascatsimur,
gamcunaman bendiciunninta churamunanpag
puntata cachamurgan. TsaynOpam llapayquipa

jutsayquicunata déjascatsiydshurniqui, alli
ruragmanna ticratsiyashunqui shumag
cawacuyanayquipag.”

4

Pedrowan Juan Israelch6 mas mandacug au-
toriddcunapa puntancho willacuyan

1 Tsaycho atscag  goricashga runa-
cunata  Pedrowan Juan  yachatsicurnin

willacuycdyaptinllaragmi, sacerdoticunawan
templucho wardiacunapa capitan y
saduceocuna chéayargan. 2 Paycunaga

alldpam pifacuyargan, Pedrowan Juan “Sefior
Jesucristo waflunganpita cawamur rasumpa
musyatsimangantsicnolla, Payman criyicurnin

% 3:22 Dt18:15-16. % 3:23 Lv23:29. % 3:25 Gn 22:18; 26:4.

llapantsicpis wafiungantsicpita cawamushun”
nir yachatsicuyaptin. 3 Pedrotawan Juanta
présu achcusquirmi, carcelman gaycuyargan
tardina captin wardninyag. 4 Pero Pedrowan Juan
willacuyanganta wiyag runacunaga maytsicagmi
Sefior Jesucristoman criyicuyargan. Tsay
criyicugcunata yupayaptinmi, ollgocagcunalla
pitsga waranga cayargan.

5 Warénin junagnam judiucunapa mandagn-
incunawan respetashga auquincuna y ley
yachatsicug runacuna Jerusaléncho goricdyargan.
6 Tsaychomi caycdyargan mas mandacug
sacerdoti Anas, Caifas, Juan, Alejandro y mas
mandacug sacerdOticunapa llapan aylluncunapis.
7 Tsayn0 goricasquirnam Pedrowan Juan
gaycuraycdyanganpita apaydmunanpag manda-
yargan. Apascaydmuptinnam puntancunaman
ichiycatsirnin, declaratsir tapuyargan:
“¢Ima mandacug cayniquicunawanta o pipa
shutinchotan caycunata ruraycdyanqui?” nir.

8 Pedronam Espiritu Santopa poderninwan
junta car contestargan: “Cay marcapa
mandacugnin respetashga auquincuna,
9gamcunam tapuydmanqui allita rurarnin cay rata
runata cuticatsiyangdtawan imanopa cuticashga
canganta. 10 Si musyayta munayaptiquiga,
cananmi puntayquicunacho declararnin
willaydshayqui gamcunatawan llapan Israel
marca runacunata: Cay runaga ricdyangayquin0
sdnu jancat cuticashga caycan, gamcuna
crucificasquir wafiuscatsiyaptiqui, Dios Yaya
cawatsimungan Nazaretpita Sefior Jesucristopa

shutin poderninwanmi. 11 Cay Sefior Jesucristo
imayca
‘maestru rumino caycaptinmi, gamcuna imayca
albafiilné despreciarnin jitariyargayqui.
Pero Paymi cananga tsay maestru rumipitapis
mas allicag maestru rumiman ticrashga.’*
12 Manam masga ni pichopis salvacuy cantsu,
Sefior Jesucristo salvamangatsicpitaga. Quiquin
Dios Yayapis cay entéru munduché manam ni
pita regetsimashcantsictsu, Payman criyicurnin
rasumpa salvacunapag.”
13 Tsay autoriddcuna Pedrowan Juan mana juc
mantsacur willacuyagta ricarmi mantsacashga

tantiyasquiyargan, mana estudiashga
ni yachacushga caycar alldpa imaycata
yachayangata. Tsayndpam musyayargan
Sefior Jesucristowan caycdyanganta. 14 Tsay

cuticashga runapis ladduncunachd shaycagta
ricarmi, autoriddcuna contrancuna parlar
ni imapita culpatsayta  puediyargantsu.
15 Tsaynam ishcan apostolcunata wagtaman
gargascatsir, quiquincuna puralla discutinacur
16 ninacuyargan: “¢Cay runacunataga imatatan
rurashun? Tsay rata runata paycuna
cuticatsiyangantam cay entéru Jerusaléncho jancat
musyayashga. Tsay jatun milagruwan sefial
rurayangantaga manam nogantsicpis négayta
puedintsictsu. 17 Pero tsayno cuticdtsiyangantaga
amana runacuna willanacurnin puriyatsunnatsu.
Paycunata amenasarnin mantsacatsishun,
cananpitaga manana ni pitapis Sefior Jesucristopa
shutinta parlapar willacuyédnanpag.”

% 4:11 Sal 118:22.

18 Tsaynam apostolcunata gayascatsimur alver-
tir mandayargan, cananpitaga Sefior Jesucristopa
shutinch6 manana yachatsicur willacuyénanpag.

19 Pero Pedrowan Juannam contestayargan:
“Quiquiquicuna shumag yarpachacuyay, ma al-
licush canman Dios Yayapagga gamcuna man-
daydmangayquillata cdsuyangd, quiquin Dios Yayata
cdsuyangdpa rantin. 20 Nogacunaga Sefior Jesu-
cristota ricdyangdtawan wiyayangita willacuytaga
manam ni imay déjayta puediyéshagtsu.”

21 Llapan autoriddcuna alldpa amenasaycarpis,
libritam déjayarga. Manam ni imandpa casti-
gayta puediyargantsu, tsay rata runa cutican-
ganta ricashga atscag runacuna Dios Yayata al-
abar cayaptin. 22 Tsay rata canganpita juc mi-
lagruwan cuticag runaga, chuscu chunca wata
masyogmi cargan.

Criyicugcuna Dios Yayaman marfiacuyan

23 Pedrowan Juan libri yargosquirnam,
criyicugmajincuna cayciyanganman aywayargan.
Tsaynam willacuyargan sacerdoticunapa
mandagnincunawan respetashga auquincuna
llapan imayca niyanganta. 24 Tsayno llapanta
willacuyaptinnam, juc shongolla Dios Yayaman
mafiacurnin niyargan: “Sefior, gammi cieluta,
patsata, lamarta y tsaycho llapan imayca
cawagtapis camarnin, 25 Espiritu Santowan
entenditsicur unay servishugniqui awillicuna
rey Davidpa shiminpa willacatsir nirgayqui:
‘¢Imanirtan maytsay naciuncunacho runacuna ra-

biarnin gayaycachéyan?

¢Imanirtan mana ni ima servigpag, imaycatapis
yachatsinacur caycéyan?

26 Cay patsachd mas mandacug reycunawan
mayor autoridicunam,

llapan juntawacasquir Sefiorpa contran car, Dios
Yaya acrangan Paypita Shamushga Cristota
chiquiyanga.’

27 “Tsayndmi Herodeswan Poncio Pilato cay
marcacho juntawacasquir, mana regeshga caru
marcapita shamushgacunawan Israel runacuna
contran cayargan. Tsay llapan runacunam
chiquiyargan, Gampita Shamushga Cristo
acrangayqui Jesus Santo servishugniquita.
28 Manarag cay patsaman shamuptinmi,
Tsuriquita runacuna wallutsiydnanpag
quiquiquipa  poderniquiwan  dispOnishgana
cargayqui, Dios Yaya. 29 Sefior, canan ricay
autoriddcuna mantsacitsiypa amenasdyamanganta.
Mas valornicunawan dnimuta garaycaydmay
mana ni Iimapita mantsacur Palabrayquita
willacuydnédpag. 30 Tsaynolla poderniquiwan
geshyagyashacunatapis cuticatsirnin, tucuyldya
milagrucunatawan sefalcunata ricétsicuy, santo
servishugniqui Sefior Jesucristopa shutinchd.”

31 Tsayno Dios  Yayaman  mafacur
ushasquiyaptinnam, tsay goricdyangan waji
cuyuptin Espiritu Santopa poderninwan junta
ticrasquir, mana juc mantsacurnin Diospa
Palabranta willacuyargan.

Llapan criyicugcuna imaycancunata
raquipunacur juc shongolla cawayan

% 4:26 Sal2:1-2.

32 Llapan criyicugcunam maytsicag
caycarpis, yarpaynicunach0 juc shongolla llapan
cawacuyargan. Mayganpa imancuna captinpis,
tsay criyicugcunapam llapan imaycancunapis
llapanpag cargan. 33 Apostolcuna Sefior Jesucristo
waliunganpita cawamunganta Espiritu Santopa
poderninwan willacuyaptinmi, atscag runacuna
Dios Yaya Dbendiciunninwan yanapaptin,
mas firmi criyicuyargan. 34 Paycunachdga
mananam ni mayganpis wactsa ni imannagga
cayargannatsu.  Chacrayogcag runacunanam
chacrancunata y wajincunata ranticusquir
chanin gellayta, 35 apostolcuna wactsacuna
segun wanayangannd yanapar aypuydnanpag
entregayag. 36 Juc runam levita casta
Chipre ishlach6é yurig José shutiyog cargan.
Apostolcunam paypa shutin churayargan
“Bernabeta.” (Tsay shutiga:  “Cuyarnin
llaquipécug runa” ninanmi cargan.) 3’ Bernabemi
chacranta ranticusquir, chacranpa chaninta
apostolcunaman apar entregargan.

S

Ananiaswan warmin Safira Dios Yayata llullat-
Sir jutsata rurayangan

1 Pero juc runam Ananias shutiyog warmin
Safirawan  willanacusquir, chacrancunata
ranticuyargan. 2 Quiquincunapuram warmi
ollgo  parlayargan, waquincag  gellayta
quédacurnin ~ waquinllata entregayananpag.
Tsay parlayangannomi Ananias chacranpa
chanin gellayta ~waquincagllata apargan

apostolcunata entregananpag. 3 Pedronam payta
nirgan: “Ananias, ¢imanirtan shongoyquiman
Supay yaycur engafiashuptiqui, chacrayquipa
waquincag chanin gellayta quédatsicur, Espiritu
Santota llullatsirgoyqui? 4 ¢Acdsu manacu
quiquipa chacrayqui cargan? Tsay chacrata
ranticungayqui llapan gellaypis, ¢manacu
gampa cargan? dImanirtan gam llullatsir
caynd ruracargoyqui? Manam runacunatatsu
llullatsiydmashcanqui, sind0ga quiquin Diostam
llullatsirgoyqui.”

> Tsayta wiyaycurmi Ananias patsaman warfiut
shicwasquirgan. Tsayn0 llullacunganpita Ana-
nias waflunganta musyasquirnam, llapan runa-
cuna alldpa mantsacdyargan. ¢ Tsaynam jovencuna
shamuycur Ananiaspa ayanta piturcur aparnin
pampayargan.

7 Tsaypita casi quimsa Oratandnam Ananiaspa
warmin Safira chdrgan, gojan wafiunganta mana
musyar. 8 Pedronam tapurgan: “Nimay ¢ra-
sumpacu gamcuna tsay apamungan gellayllacho
chacrayquicunata ranticuyargayqui?”

Paynam contestargan: “Aumi, tsay apamungan
gellayllachOmi ranticuyargd” nir.

9 Pedronam nirgan: “sImanirtan gojayquiwan
ishcayqui  yachatsinacuyargayqui, Sefiorpa
Espiritu Santonta pruebagndga? Tagay
jovencunapa chaquincunapis waji puncumannam
yaycaycdmunnam gojayquita pampayamunganpita,
cananga gamtanam apayéshunqui” nir.

10 Tsaynam jina Ora Safira Pedropa puntanman
ishquisquir  wafiusquirgan. Jovencunanam
yaycusquir Safira wafiushgata tarisquir, ayanta

aparnin gojanpa ladunman pampayargan.
11 Tsaynd Ananiaswan Safira wafiuyanganta
musyasquirmi, llapan criyicugcunawan
waquincag llapan runacunapis allépa
mantsacayargan.

Apostolcuna atsca milagrucuna sefialcunawan
geshyagyashacunata cuticdtsiyangan

12 Apostolcunam llapan runacunapa
puntancho sefialcunatawan milagrucunata

rurayargan. Tsaynd rurayaptinmi llapan
criyicugcuna goricdyargan “SalomoOn” niyangan
corredorman. 13 'Waquincag runacunaga
mantsacurmi, criyicugcunaman juntawacar
goricdyargantsu. Imaycatapis allicunallata

rurayaptinmi, criyicugcunata llapan runacuna
alldpa respetar cuyayargan. 14 Tsayn6 waquincag
runacuna mantsacur caycdyaptinpis, cada
junagmi mas atscag runacuna warmipis ollgopis
Sefior Jesucristoman criyicur yapacdyargan.
15 Tsaymi céllicunaman pufiunancunawan y tsacran-
cancunawan jipiscamur geshyagyashacunata
churayargan, Pedro pasangan llantun mayganpa
janallanmanpis shicwaptin cuticdnanpag.
16 Tsaynollam cercan marcacunapitapis
llutaypa maytsicag runacuna Jerusalénman
shaydmurgan, geshyagyashacunatawan supayyog
runacunata apayamur. Tsay tucuyldyawan
geshyagyashacunata apaydmungan runacunam
llapan cuticéyargan.

Judiucunapa autoriddnincuna apostolcunata
gaticachdyangan

17 Mas mandacug sacerddtiwan saduceo
griupupita tsaychd caycag runacunam, alldpa ra-
biapar chiquirnin, 18 achcuscatsir tsay marcacho
llapanpa carcelninman gaycatsiyargan. 19 Pero
Sefiorpa juc angelninmi gaycurdyangan carcelta
puncunta pagaspa quichasquirnin, caynd nir
jipirgan: 20 “Aywayay, templuman ichiycur llapan
marca runacunata willayay, cay llapan Alli
Willacuywan mushog caway imand canganta”
nir. 21 Tsay angel ninganta wiyayanganndllam,
wardnin allegllana templuman yaycusquir
yachatsicur gallaycuyargan.

Tsayyagnam mas mandacug sacerdotiwan
tsaycho pagtan caycag runacuna, israelcunapa
respetashga auquincunata juc jatun sesionman
gayascatsir, mandayargan carcelchd caycag
apostolcunata apaydmunanpag. 22 Pero wardia-
cuna carcelman chaycurnam, apostolcunataga
tariyargantsu. Tsaynam mantsacashga cutirnin
willacur, 23 niyargan: “Tariyargomi carcelga
alli seguru wichgaraycagta y wardiacunapis
puncuncunachd tdpar ichiraycagta. Pero
quichasquirnam, tsay rurich6ga ni pitapis
tariyargotsu” nir. 24 Tsayta wiyaycurnam mas
mandacugcag  sacerdoticunawan  templucho
wardiacunapa capitanninpis y regeshgacag
sacerdOticunapis mantsacashga tapunacuyargan,
ima pdsangantapis mana musyarnin.

25 Tsayn0 caycdyaptinnam juc runa chaycur
nirgan: “{Ricayay! Gamcuna carcelman
gaycatsiyangayqui  runacunam  templucho
yachatsicuycdyan” nir. 26 Tsayno willa-

cusquiyaptinnam, wardiacunapa capitannin
wardiacunata pusharcur achcugnincuna
templuman aywargan. Pero mana imanayta
puedirmi  rugarnincunalla  pushaydmurgan
runacuna sagmaydnanta mantsacur.

27 Tsaypitanam judiucunapa mas mandacug

autoridanincuna goricashga caycagman
tapuydnanpag apayamurgan. TsaychOnam
mas mandacugcag sacerddti tapurnincuna
nirgan: 28 “Nogacunam alvertiyarniqui

proibiyargag tsay runapag manana ni imatapis
willacur yachatsicuyénayquipag. Pero ¢imatatan

gamcuna rurayargoyqui? Gamcunaga
entéru Jerusalénmanmi chatsiyargoyqui,
yachatsicuyniquicunatawan tsay runa

wafiunganta tumpaydmarni culpatsayamar.”

29 Pedrowan waquincag apostolcunanam

contestayargan: “iNogacunapaga obliga-
cionnicunam can, puntataga Dios Yaya
casuyandpag runacunata casuyangdpitaga!

30 Unaycag aylluntsicpa Diosninmi, Sefior
Jesucristota cawatsimurgan, gamcuna cruzman
warcarcur wafutsiyangayquita. 31 Quiquin
Dios Yayam sharcatsimur deréchucag ladunman
Salvador Pushacug Rey cananpag churashga.
Tsayn0 churanganpitam  jutsayquicunapita
arepenticurnin Dios Yayaman cutiyaptiqui,
llapayqui Israel naciunta perdonayashunqui.
32 Tsaytaga quiquicuna ricashga carmi,
rasumpa testigun cayad. Tsaynollam Dios Yaya
casugnincagcunata Espiritu Santotapis testigun
cananpag garanga.”

33 Tsayta wiyarcurnam alldpa rabiarnin
pifiacur, Pedrotawan apostolcunata wafiutsiyta
munayargan. 34 Pero tsay autoriddcunachOmi
juc fariseo Gamaliel niyangan marcanchdopis
mas respetashga ley yachatsicug runam

cargan. Tsay Gamalielnam ichircurnin
mandargan, tsaypita juc rdtu apostolcunata
wagtaman jipiyananpag. 35 Apostolcunata
wactaman jipisquiyaptinnam tsaychd caycag
autoriddmajincunata nirgan: “Israel marca
runacuna, cuidddu cayay tsay runacunata
imatapis rurayangayquita. 36 Yarpdyay juc

tiempuchd Teudas niyangan runa, aldbacurnin
mas importanti mandacug ticraptin chuscu
pachac runacuna gatirdyanganta. Pero tsay runata
waluscatsiyaptinmi, gatiragnincunapis witsicarnin
aywacur jancat llapan  ushacasquirgan.
37 Tsaypita mas gepata censacuyangan
tiempucho6nam, Galileapita Judds niyangan runa
Roma gobiernopa contran shdrir runacunata
timpullyétsiptinmi, waquicag runacuna
gatirdyargan. Pero paytapis wafiuscatsiyaptinmi,
llapan gatiragnincunapis witsicar aywacuyargan.
38 Tsaymi noga consejayag: iTsay runacunata
dejayay ama méticuyaytsu! iD&jaycuyay
aywacuyananpag! Si paycuna rurayangan
runacunallapita captinga, tsay rurayangapis
pasarnin ushacangallam. 39 Pero si Diospa
poderninwan tsay runacuna rurayaptinga,
manam ni imandpa venceyta puediyanquitsu.
Cuidddutag Dioswan pelear contran imatapis
mana allita ruraycdyanquiman.”



Hechos 5:40 XXVi Hechos 6:3

40 Tsaynam runacuna cdsucuyargan.
Tsaypitanam  apostolcunata  gayascatsimur
alli  astaycatsirnin  proibiyargan, Sefior
Jesucristopa  shutinchd6 ~manana  willacur
parlayéinanpag. Tsaynd alli alverticurmi
déjayargan aywacuydnanpag. 4! Apostolcunanam
autoridicunapa puntanpita alldpa cushishga
yargosquir aywacuyargan, Sefior Jesucristopa
shutincho willacuyanganraycu Dios Yaya tsayno
despreciarnin pifiapar castigashga cayananpag
permitinganpita. 42 Tsaynam apostolcunaga cada
junag templuchOwan wajicunachopis Diospita
Shamushga Sefior Jesucristopa Alli Willacuyninta
yachatsicur willacuyag.

6

Ganchis runacunata acrayan yanapagnincuna
caydnanpag

1 Tsay witsancunam Sefior Jesucristoman criy-
icugcuna mas atscag yapacdayaptin, griego parlag
criyinticuna quéjacur gallaycuyargan hebreo
parlagcunapag. Griego runacunam quéjacuyargan
cada junag imayca raquipunacuychd griego
parlag viudacunata mana atendiyanganta.
2 Tsaymi chunca ishcay apostolcuna llapan
criyicugcunata goricascatsir niyargan: “Manam
allitsu canman nogacuna Dios Yayapa
Palabran vyachatsicuyta déjasquir, gamcunata
mésaman shumag serviyarniqui raquipunacur
cayénayquillapag mas yarpachacuyaptiga. 3 Tsaynd
caycaptinga waugecuna, gamcunapitam

ashiydmunayqui mas confiacuyangayquicag gan-
chis runacunata Espiritu Santopa poderninwan
junta cayaptiqui Pay yachatsiydshungayquin0.
Tsay ashiydmungayqui runacunata encarganapas,
faltapucug  wactsacunata  shumag  iwal
raquipurnin atendiydshunayquipag. 4 Nogacunaga
Dios Yayaman mafiacurnin Palabranta yachatsicur
willacuytaga imaypis sigiydshagmi.”

5 Tsaynam llapan criyinticuna cushishga
acuerdu car Estebanta firmi -criyicuynincho
y Espiritu Santopa poderninwan junta captin
acrayargan. TsaynOllam acrayargan Felipeta,
Procorota, Nicanorta, Timonta, Parmenasta y
Nicolas Antioquia marca runata. Tsay Nicolasmi
mas puntatana judiuman ticrashga cargan.
6 Tsaypita apostolcunaman apaycurnam, Dios
Yayaman mafiacur tsay ganchis runacunapa
umancunaman maquincunata churayargan.

7Dios Yayapa Palabran maytsaypa miraptinmi,
JerusalénchOpis mas maytsicag criyicugcuna ya-
pacdyargan. Tsaynollam judiucunapa waquincag
sacerddtincunapis, Cdsucurnin rasumpa criyicuyta
dnir chasquiyargan.

Estebanta achcusquir présu apayan

8 Estebanmi Espiritu Santopa poderninwan
junta car, Dios Yayapa bendiciunninwan atsca
milagrucunatawan tucuyldya mantsacaypag
sefialcunata rurargan, tsay marca llapan

runacunacho. 9 Jerusalénch6 waquincag
runacuna Dios Yayaman mafiacuydnanpag
goricdydnan wajipam shutin cargan:

“Librdducunapa wajin.” Tsay wajimanmi Cirene

marcapita, Alejandria marcapita y Cilicia
provinciapita, Asia provinciapita libracashga
runacuna shamushga cayargan. Tsay libracashga
runacunam Estebanpa contran shéarir discutirnin
pifianacur gallaycuyargan. 10 Pero manam
ni imanfpa discutirnin = venceyargantsu,
Espiritu Santopa poderdso yachayninwan
llapan imaycatapis Esteban shumag parlaptin.
11 Tsaynam pacayllapa runacunata niyargan,
Estebanta contran lullacur: “Cay runatam
wiyashcd Moiséspawan Diospa contran mana
allita parlaycagta” ninanpag.

12 Tsaynd llullacur niyaptinnam, llapan
runacunawan respetashga auquincuna vy
ley yachatsicug maestrucuna  pifiacurnin
timpullydyargan. Tsayn0 llapan timpullyarnin
pifiacurmi Estebanta achcusquirnin garachashga
présu apayargan, mas mandacug mayor
autorididcuna goricdydnanman. 13 TsaychOnam
llullacurnin manacagta parlag testigucunata
ashiyargan niyédnanpag: “Tsay runaga manam
ni imay pdrantsu, cay respetashga santo
templuntsicpagwan Moisés gellgangan
leynintsiccunapa contran  parlayta” nir.
14 Tsaynéllam “Nogacuna Esteban ninganta
wiyayashca: ‘Tsay Nazaretpita Jesusshi cay
templuntsicta jancat juchutsinga y Moisés
déjapamangantsic costumbricunatapis jancatshi
cambianga.’ ”

15 Maytsicag goricashga autoriddcunawan tsay-
cho llapan jamaycagcunam, Estebanpa gagllan
imayca angelpandrag caycagta ricaycuyargan.

7

Autoriddcunapa puntanché Esteban willacur
parlan

1 Mas mandacug sacerdétinam Estebanta
tapurnin nirgan: “Tsay llapan imayca
niyashungayqui irasumpacu 0 manacu?”
2 Tsaynam Esteban contestargan: “Waugecuna
y respetashga taytacuna wiyaycayimay: Alldpa
cushicuypag poder0so Dios Yayam unay
awiluntsic = Abraham manarag Haranman
tdcug aywaptin, Mesopotamiach6é yuripusquir,
3 nirgan: ‘Tacungayqui marcayquita aylluyquicu-
nata déjapusquir, noga ricatsinagpagcag marcaman
aywacuy.’#

4 “Tsaypitanam Abrahamga Caldea marcapita
yargosquir, Haran marcaman tacug aywacurgan.
Tsay marcachd taytan wafiusquiptinnam Dios
Yaya Abrahamta apamurgan, cay gamcuna
canan caycdyangayqui Israel marcaman. > Pero
tsay Israel marcachdga Dios Yaya manam
ni juc erenciallatapis entregargantsu, ni juc
peddsuman chaquinta churaycunanllapagpis.
Pero quiquin Dios Yayam é&nirgan Abraham
wahusquiptin paypita shamug aylluncunapa tsay
marcan cananpag. Tsay tiempuchdga manaragmi
Abrahampaga ni juc tsurinpis carganragtsu.>
6 Tsaynodllam Dios Yayaga nirgan: ‘Aylluyquicuna
imayca jucldpita mana regeshga runacunano
mana regeyangan marcachd tdcuyaptinmi,
chuscu pachac wata cumplimunganyag
escldvu cayaptin ultrajarnin dembalde arutsir

% 7:3 Gn12:1. ¥ 7:5 Gn 17:8;48:4.

catsiyanga.’ 7 Pero tsaynollam Dios Yaya
nirgan: ‘Nogam escldvunpag churayashugniqui
naciunta castigarnin, libri cayéinayquipag
jipiydmushayqui. Tsayno jipiscaydmuptigmi cay
naciunchd nogata servirnin adorayamanqui.’#
8  Tsaypitanam  Abrahamwan  contrétuta
rurayanganchd Dios Yaya mandacurgan,
ollgocunapa  pengaynincunachd  sefalashga
caydnanpag. Tsaymi Abrahamga tsurin Isaac
yuringanpita pusag junagta pengaynincho

sefalargan. Abrahamnollam tsurin Isaacpis
tsurin Jacobta rurargan. Tsaynollam Jacobpis
tsurincunata sefialargan. Tsay tsurincunam

Israel naciunché chunca ishcay marcapa
mandagnincuna cayargan.

9 “Tsay Jacobpa tsurincunam nogantsicpapis
unaycag aylluntsiccuna cayargan. Paycunam
waugencuna Joséta chiquirnin, Egiptoman
juc esclavutan0 apaydnanpag ranticuyargan.
Pero Dios Yaya Joséwan caycarnam, 10 imayca
desgraciacunapita librargan. Tsaynollam Dios
Yaya alldpa allish yachaynin garaptin, Egiptopa
reynin faraonpis cuyar quiquinndé Egiptocho
llapan runacunapa mandagnin y palacioncho
mayordomun cananpag churargan.

11 “Tsay tiempum Egipto naciunchéwan Canaan
marcacho alldpa mallagdcuy muchuywan sufrim-
ientu wata captin, unaycag aylluntsiccunapa ni
imancuna micuydnanpag cargantsu. 12 Pero Jacob
Egiptocho trigu canganta musyasquirnam, unay
aylluntsic tsurincunata Egiptoman mandargan.

% 7.7 Gn15:13-14; Ex 3:12.

Tsay aywayanganmi punta gallarinancag
vidjincuna cargan. 13 Tsay vidjipita yapay ishcay
cuti aywayaptinnam, Joséga waugencunata pay pi
canganta willargan. Tsaynopam rey faraon José pi
familia canganta musyargan. 14 Tsaypitanam
Joséga taytan Jacobtawan ganchis chunca
pitsga aylluncunata, Egiptoman apayamunanpag
mandargan. 15 Tsayndpam Jacobga Egiptocho
tdcunanpag llapan aylluncunawan aywacurgan.
TsaychOmi unay aylluntsic Jacob wafiucusquiptin,
unaycag aylluntsiccunapis wafiucuyargan.
16 Jacobpa aylluncunam Egiptopita paypa
ayanta Siquem niyangan marcaman aparnin
pampayargan. Tsay Siquemchomi Hamor
runapa tsurincunapita unay aylluntsic Abraham
chacrata rantirgan, tsayman aylluncunata
pampayananpag.

17 «“Abrahamta Dios Yaya d&ningan tiempu
chdmunanpag ichicllana faltaycaptinmi, Israel
runacuna Egiptocachd maytsicagna mirayashga
cayargan. 18 Tsay witsanmi Joséta mana regeg
juc rey Egiptochd mandacur gallaycurgan.»
19 Tsay reymi marcantsicta llullatsirnin engafiar,
unaycag aylluntsiccunata alldpa maltratar,
tsayrag yurig ollgo wamrancuna wafiuydnanpag
obligarnin mandacur nirgan: ‘Llullu
wamrayquicunata jitariyay Wanuyananpag
20 Tsay tiempuchdmi Moisés yurisquir Dios
Yayata cushitsirgan. Taytancunanam quimsa
quilla wajincunach6é pacayllapa catsiyargan.
21 Taytanwan maman wajipita jucldman
pacarnin déjasquiyaptinam, faraonpa warmi

% 7:18 Ex 1:8.

tsurin  taricusquirnin gorisquir quiquinpa
wawantand geshpitsicurgan. 22 TsaynOpam
Moisésga  Egiptocunapa yachaynincunawan
yachatsishga car, parlayninchbwan imayca
rurayninchopis cumplidu poderdso cargan.

23 “Chuscu chunca watayogna caycarmi,
Moisésga quiquinpa marcanch0 israelma-
jincunata watucagnin aywayta yarparnin
aywargan. 24 Tsaynd watucagnin aywashga
caycaptinmi, Egipto runa juccag marcamajinta
maltratagta ricaycur, Moisésga janan shérir
vengarnin  Egipto runata  wafiuscatsirgan.
25 Tsaynopam Moisésga yarpargan, Israel
waugencuna tantiyayananta paywan Dios
Yaya llapan marcamajincunata libratsinanpag
canganta. Pero marcamajincunaga manam
ni jucta tantiyacuyargantsu. 26 Warénin
allegnam Moisésga ishcag Israel runacuna
maganacuycdyagta tarisquir, washarnincuna
amistatsiyta munar nirgan: ‘Gamcunaga
juc casta waugenoélla caycar, ¢imanirtan
quiquiquicunapura maganacur caycdyanqui?’
27 Pero tsay marcamajinta magaycag runam,
Moisésta ldduman cunjasquirnin nirgan: ‘Pitan
gamta churashushcanqui, nogacunacho imayca
mandaydmagni jueznd canayquipag? 28 ;Gamga
wafllutsimaytacu munanqui, ganyan Egipto runata
waflutsingayquind?’ 29 Tsayta wiyaycurnam
Moisésga ~ Madian  niyangan  marcaman
mantsacashga geshpirnin aywacurgan. Tsay
marcachd imayca jucldpita mana regeshga

% 7.28 Ex 2:14.

forastérun® tdcuycaptinmi, ishcay tsurincuna
yuriyargan.

30 “Tsaypita chunca chuscu watana Madian
marcachd caycarmi, juc junag mana ni
imacag tsunyag Sinai jircaman Moisés
aywargan. TsaychOnam shiraca cashacho
nina lunyaycagn0d juc angel yuripurgan.
31 Tsayn6é nina lunyaycagta ricaycurnam,
Moisés alldpa mantsacargan. Tsaypita mas
shumag ricadnapag witiycarnam, Dios parlamugta
wiyargan: 32 ‘Nogam unaycag aylluyquicunapa
Diosnin ca. Tsaynollam Diosnin c4, unay
aylluyquicuna Abrahampa, Isaacpa y ]acobpa
Tsaynd niptinnam, M01sesga mantsacaywan
carcariarrag, ricaytapis valorargantsu.»
33 Tsaymi Dios Yaya nirgan: ‘Llangequita
llushtiy. Tsay jaruycangayqui patsaga alldpa
sagradu.» 34 Rasumpam noga Dios Yaya ricayca
servimagni Israel runacunata alldpa ultrajar,
Egipto runacuna maltratayanganta. Tsaynopam
paycuna nogaman llaquishga mafiacaydmunganta
wiyashcd. Tsaymi paycunata librandpag cielupita
shamushcd. Tsaymi cananga shamuy Egiptoman
aywanayquipag. Tsaypita Israel aylluyquicunata
librarnin jorgamunayquipag.’*

35 “Israel runacunam puntatana Moisésta

niyargan:  ‘¢Pitan gamta churashushcanqui,
nogacunacho imayca mandaydmagni juezno
canayquipag?’ nir. Tsayn0 despreciay-

cayaptinpis, quiquin Dios Yayam shiraca
casha lunyaycagch0 vyuripugnin, angelwan

% 7:30 Ex3:2. % 7:32 Ex3:6. ¥ 7:33 Ex3:5. ¥ 7:34 Ex
3:7-8,10.

mandargan, Egiptopita jorgamur israelcunapa
libertadornin y mandacugnin cananpag.”
36 Tsayn0 Egiptoman aywar unay aylluntsic
israelcunata jorgamunanraycum, Dios Yayapa
poderninwan mantsacaypag tucuylaya
milagrucunata Moisés rurargan. Egiptopita
Israel runacuna pésaydnanpagmi, lamar Rojo
niyanganpa nanita quichargan. Tsaypitanam
israelcuna chuscu chunca wata mana ni
imacag tsunyach6 caycdyaptin, milagrucunata

rurargan llapan micuydnanpag. 37 Tsay quiquin
Moisésmi Israel runacunata nirgan: ‘Quiquin
Dios Yayam gamcunapita juc Profétata churanga
nogan0 cananpag.’® 38 Quiquin Moisésmi
tsay mana ni imacag tsunyagcho llapan Israel
runacunawan goricashga, Sinai jircacho
parlapagnin angelwanpis caycargan. Unay
awiluntsic Moisésmi Dios Yayapa cawatsicug
Palabranta  Sinai  jircach6  chasquisquir,
nogantsicta déjapamashcantsic.

39 “Pero unaycag aylluntsiccunaga mana
casurnin despreciarmi, llapan shongoncunawan
Egipto marcaman cuticuyta munayargan.
40 Tsaynam Aaronta niyargan: ‘juc diosnintsic
ruramuy pushamaénanpag, manam musyantsictsu
tsay Egiptopita jipimagnintsic Moisésta ni ima
pdsangantapis!’* 41 Tsaypitanam goripita juc
idolota imayca becerroricugllata quiquincuna
rurasquir, watacunata waflutsirnin sacrificiuta
rurar tsay idolopag fiesta rurayargan. 42 Tsayno
cayanganpitam  Dios Yaya  paycunapita

% 7.35 Ex2:14. * 7:37 Dt18:15. * 7:40 Ex 32:1.

raquicasquir  déjasquirgan, altu  cielucho
rupaytawan quillata y lucérocunata adorarnin
caydnanpag. Tsaynd cananpagmi Dios Yayapa
willacugnin unay profétancuna gellgayangan
librucho nirgan:
‘Israel runacuna,
¢Acdsu gamcunaga tsunya mana ni imacagcho
chuscu chunca wata caycar,
sacrificiucunatawan garaycunata ofre-
cedmashcanquicu?
43 iManam! Tsayno ofreceydmangayquipa rantinmi,
dios Moloctawan Refan niyangan lucérota matan-
cashga puritsiyargayqui.
Tsay dioscunapa imédjinnincunata
quiquiquicunam paycunapa Wwajin  rura-
yargayqui adorayanayquipag.
Tsayno cayangayquipitam gamcunataga,
Babilonia marcapita mas caruman gargornin ji-
tariyashayqui.’®
44 “Mana ni imacag tsunyachomi unay ayl-
luntsiccunapa tabernéculo niyangan iglesian car-
gan. Tsay iglesiatam Moisés ruratsirgan, Dios
Yaya ricétsingan planowan iwalllata. 45 Unaycag
aylluntsiccunam chasquiyargan cay taberndculo
niyan iglesiata, imayca juc erenciatand. Josuéwan
shamugcunam pagtan apayamurgan, jucld marca
runacunata guerrachd vencesquirnin. Tsay ju-
cld marca runacunatam quiquin Dios Yaya cay
marcancunacho tacugcunata gargorgan, unay ayl-
luntsiccuna duéfio cayadnanpag. Cay IsraelchOmi
rey Davidpa tiempunyag tsay tabernéculo iglesi-
atapis catsiyargan. 46 Rey Davidmi Dios Yayapa

% 7:43 Am 5:25-27.

ricdnanch0 alli rurag cayninwan, Jacobpa Dios-

nin tacunanpag juc templuta ruratsirgan. 47 Pero

Salomonmi Dios Yayapa templuntaga ruratsirgan,

48 aunqui alldpa poder6so Dios Yaya runacuna

maquincunawan rurayangan templuché mana

técuycaptinpis, Dios Yayapa unay willacug profétan

ninganno:

49 ‘Cielu jamacuna captinmi,

cay patsaga chaqui jarucunan.

¢Iman0 wajitarag ruraydmunga? ninmi Sefiorga.

¢May sitiurag shiitandpag canga,

50 si nogalla cay llapan imaycacunata rurashga
caycaptiga? ”

51 Pero Estebannam parla sigirgan: “jGamcunaga
mana ni ima entendig mana ricag alldpa chucru
shongo mana wiyacugmi cayanqui! jTsayn0 carmi
gamcunaga imaypis Espiritu Santopa contranlla
caycdyanqui, unay aylluyquicunawan iwallla!
52 ;Maygancag profétatatan unaycag aylluyquicuna
maltratarnin mana gaticachayargantsu?  Tsay
unaycag aylluyquicunam Diospa jutsannag
Tsurin shamunanpag willacug profétacunata
waflutsiyargan. Tsaymi canan gamcunaga cay
patsaman shamushga caycaptin, traicionarnin
wafiutsiyashcanqui. 33 Gamcunaga Dios Yayapa
angelnincunapita leycunata chasquishga
caycarpis, manam ni juc casucuyanquitsu.”

Estebanta sagmar wariutsiyangan

>4 Tsay llapan ningancunata wiyaycurnam,
autoriddcuna rabiarnin quiruncunatapis
regochyatsirrag Estebanta alldpa chiquiyargan.

% 7:50 Is 66:1-2.

35 Pero Estabannam Espiritu Santowan junta car,
altu cieluman ricarcurnin chipacyarrag poderdso
Dios Yayatawan deréchucag ladunchd Sefior
Jesucristo ichiraycagta ricasquirgan. 56 Tsaynam
nirgan: “jRicayay!  Cielu quicharaycagchOmi
ricayca Dios Yayapa deréchucag ladunch0 Sefior
Jesucristo ichiraycagta.”

57 Pero tsay runacunaga rinrincunata
tsapasquirmi, alldpa jinchi gayaycachar Este-
banta magayananpag llapan achcusquiyargan.
58 Tsay marcapita jucldman garacharnin
jipisquirmi, tsayché alli  sagmayargan.
Tsayn0 acusagnin runacunam, Estebanpa
llatapancunatapis juc joven Saulo niyanganpa
chaquin puntanman cuidananpag déjapuyargan.

59 Tsaycho sagmaycayaptinmi, Esteban mafiacur
nirgan: “Sefior Jesucristo, almalldta chasquiy-
cullay.” 60 Tsayn6 mafiacusquirnam gongoricuy-
cur jinchi gayarargan: “jSefior, jutsata rurar
cay wafiutsiydmag runacunata ama culpatsaytsu!”
Tsayno nisquirmi wafiusquirgan.

1 Tsaychomi joven Saulopis Estebanta
wahutsiyaptin, “AllichOmi wafiutsiyanqui” nir
cushishga caycargan.

Seflor  Jesucristoman criyicug runacunata
chiquirnin, Saulo gaticachan

Tsay  junagllam Sefior  Jesucristoman
Jerusalénchd criyicugcunata alldpa chiquirnin
gaticachar gallaycuyargan. Tsayno alldpa
chiquirnincuna gaticachayaptinmi, llapan

criyicugcuna maytsaypa witsicarnin entéru
Judeapawan Samariapa aywacuyaptin,
apostolcunallana  Jerusalénchd  quédayargan.
2 Waquincag llaquipdcug alli runacunam
Estebanpa ayanta gorisquir, alldpa llaquishga
wagarnin pampacuyargan. 3 Pero Saulonam
llapan criyicugcunaman wajin wajin aywarnin,
warmitapis y ollgotapis garachashga carcelman
gaycatsig apatsirgan.

Felipe Serior Jesucristopa Alli Willacuyninta
Samaria marcaché yachatsicungan

4 Pero Jerusalénpita geshpirnin aywacug
criyicugcunanam, maytsaypa aywarpis
rasumpacag salvaciunpag Alli Willacuyta
yachatsicurnin willacuyargan. > Paycunapita
jucnin Felipenam Samaria jatun marcaman
aywaycur, Sefior  Jesucristopag  willacur
gallaycurgan. 6 Maytsicag runacuna
goricasquirmi llapan shumag wiyayargan Felipe
parlangata. Tsaynollam Felipe tucuyldya sefial
milagrucuna rurangantapis llapan ricdyargan.
7 Atscag runacunapitam supaycunapis jinchi
gayaycacharnin yargoyargan. Tsaynollam
maytsicag cuerpun mana Cuyog runacunawan
ratacuna y mancucunapis llapan cuticdyargan.
8 Tsayno llapan imaycata Felipe ruraptinmi,

tsay marcacho llapan runacuna alldpa cushishga
cayargan.

Briiju Simon

9 Tsay Samaria marcachomi juc runa
SimoOn shutiyog cargan. Paymi unayga briju
cayninwan runacunata mantsacitsirnin mas

importanti alli yachayyogtucur Samaria
marcacho llapan runacunata engafashga
cargan. 10 Tsay bruju parlangantam llapan
runacuna umilde wactsacunapita gallaycur,
asta mas mandacuyyog poderyog runacunapis
criyirnin niyag: “Cay runam siga Diospa rasumpa
poderninwan ‘Alldpa Poderdso Yachayyog.” ”

11 Tsay Simodntam llapan cdsurnin gatirdyag,
unaypitana briju cayninwan mantsacaypag
sefialcunata  rurarnin  llapan  runacunata
engafiashga captin. 12 Pero Sefior Jesucristopa
Alli Willacuynintawan Dios Yayapa Mandacuy
Reynonpag Felipe willacuptin criyisquirnam,
warmipis ollgopis llapan bautizacuyargan.
13 Tsay quiquin briju Simonpis Sefior
Jesucristoman  criyirnin  bautizacusquirmi,
Felipepa pagtan purir gallaycurgan. Payga
criyirgan alldpa cushicuypag sefialcunatawan
mantsacaypag milagrucuna ruranganta ricashga
carmi.

14 Jerusalénchd caycag apostolcuna Diospa

Palabranta Samaria marcachdé _ runacuna
chasquiyanganta musyasquirmi, Pedrotawan

Juanta cachayargan. 15 Tsayman chaycurnam
Dios  Yayaman  mafiacuyargan, Samaria
marcach0  criyicugcuna  Espiritu  Santota
chasquiydnanpag. 16 Tsay criyicugcunamanga
manaran Espiritu Santo shamushgaragtsu
cargan, Sefior Jesucristopa shutinllachorag
bautizacushga cayaptin. 17 Tsaynam Pedrowan
Juan maquincunata paycunapa umancunaman
churayaptin, Espiritu Santota chasquiyargan.

18 Tsay briiju Siménnam apostolcuna runacu-
napa umancuna jananman magquincunata chu-
rayaptin Espiritu Santo shamugta ricarnin, gel-
layta ofrecernincuna nirgan: 19 “Tsay poderniqui-
cunata ranticaycaydmay nogapis pi runacunapa
umanmanpis maquita churapti, Espiritu Santota
canan chasquiyangannolla chasquiydnanpag.”

20 Tsaynam Pedro contestargan: “jGellayniqui-
wan ishcayqui condenashga cayay, Dios Yaya
voluntdninwan garamangantsicta, gellayniqui-
wan rantiyta puedinayquipag yarpangayquipita!
21 Gampaga manam ni ima deréchuyqui
cantsu tsay poderta chasquinayquipag, Dios
Yayapa puntanchd alldpa mana alli yarpag
shongoyog cangayquipita. 22 Tsay mana alli
rurayniquita déjasquir Dios Yayaman mafiacurnin
rasumpa arepenticuy. Payga maypischi
shongoyquiché tsayn0 yarpangayquicunata
perdonashunquiman. 23 Gamtag ricag allédpa
rabiarnin pifiashga caycagta, tsay mana alli
yarpayniquiwan rurayniquicuna imayca
présutano catsishuptiqui.”

24 Tsay briju SimOnnam contestargan: “Gam-
cuna nogapag Sefiorman mafiacuyay, cay llapan
niydmangayquicuna mana pdsaycallaménanpag.”

25 Tsayn0 Diospa Palabranta yachatsicurmi,
apostolcunaga Sefior Jesucristopa Alli Willacuyn-
inta Samaria marcapa atsca estanciancunacho
willacur, Jerusalénman cuticuyargan.

Felipewan Etiope runa parlayangan
26 Tsaypitanam Sefiorpa juc angelnin Felipeta
nirgan: “Sharcurnin caypita uraypa ayway,

Jerusalénpita Gaza marcaman aywag ndnipa.
Tsay néniga mana ni imacag tsunyapam péasan.”
27 Tsaynam Felipega jina oOra sharcurnin
aywaycar, Etiope runawan tincuyargan. Tsay
“eunuco” niyangan runaga Etiopia marcacho
reyna Candace niyangan warmipa llapan
imaycancho mas mandacug encargado caycarmi,
Jerusalénman Dios Yayata adorag aywashga
cargan. 28 Tsay Jerusalénpita marcanman
cuticurnam, cawallucuna garachangan carroncho
jamaycur unay proféta Isaias gellgangan libruta
liyiraycar aywaycargan.
29 Espiritu Santonam Felipeta nirgan: “Ayway.
Tagay cdrroyog runaman witiycuy.” 30 Felipe
ladunman chaycurnam tsay Etiope runa unay
proféta Isalas gellgangan libruta liyiycagta wi-
yargan. Tsaynam tapurgan: “¢Gam entendinquicu
tsay liyiycangayquita?”
31 Tsay Etiope runanam contestargan:
“¢sImanOrag entendishag pipis mana entenditsi-
magni captinga?”
Tsaynam Felipeta rugargan cirronman latarcur
pagtan lddunman jamananpag. 32 Tsay liyiycangan
Diospa Palabran gellgashgaga, cayn0mi nirgan:
“Imayca juc Ushata pishtaydnanpagwan
rutuydnanpag apayaptin upallalla car,

imayca juc mallwa cordérun0 manam ni juc
ichicllatapis wagagnomi, Payga shiminta
quichargantsu.

33 Llapan runacuna burlacuyaptinpis,

mana ni ima justicia captinmi, Paypa jananga ni
pipis cargantsu.

¢Pirag parlanman, Payman maytsicag criyicug mi-
raynincunapag?

Paypa cawayninga cay patsapita imayca jipish-
ganOmi cargan.”

34 Tsay Etiopiapita eunuco niyangan runanam
Felipeta tapurgan: “Willaycalldmay, proféta Isaias
gellgancho ¢pipagtan nican? ¢Quiquinpagcu 0 juc
runapagcu?” 35 Tsaynam Felipega liyinganpita
gallaycur, tsay Etiope runata shumag entenditsir-
gan, Sefior Jesucristo Alli Willacuynin imané can-
ganta. 3637 Tsayn0 parlar nédnipa aywaycarnam
mas ratitunllatana yacuta tariyargan. Tsay yacuta
tarisquirmi Etiope runa nirgan: “Caychomi yacu
caycan. {Manacunogata canan 6rabautizascaman-

quiman?”*
38 Tsaynam cdrronta ichiytsinanpag mandarnin
ichiscatsir, carropita  ishcan  yarpusquir

yacucagman urarpur Felipe bautizargan.
39 Yacupita yargoycaptinnam Espiritu Santo
Felipeta apasquiptin, tsay Etiope runaga
ricargannatsu. Pero tsay Etiope runaga
alldpa cushishgam, nénipa aywacur sigirgan.
40 Tsaypitanam Felipega Azoto niyangan
marcacho yuricasquir, Sefior Jesucristopa Alli
Willacuyninta marcan marcan yachatsicur
purirgan, asta Cesarea marcaman changanyag.

9

Saulopa cawaynin jucléyaman ticrangan
(Hechos 22:6-16; 26:12-18)

© 8:33 Is53:7-8. * 8:36-37 Versiculo 37 manam cantsu puntacag
waquin librucunachoga.

1 Tsayyagnam Saulo Sefior Jesucristoman lla-
pan criyicugcunata rabiaparnin wafutsinanpag
amenasar déjargantsu. TsaynOpam mas man-
dacugcag sacerdotipita, 2 juc autorisacion cartata
mafiargan, Dios Yayaman mafiacuydnanpag Damas-
cocho goricdyangan wajiman, Sefior Jesucristoman
llapan criyicur shumag cawacugcunata ashignin
aywananpag. Tsayno criyicug ollgocunatawan
warmicunatapis, Jerusalénman présurnin apanan-
pag.

3 Pero Damasco marcaman chaycaptinnam,
cielupita alldpa chipacyag actsi illagpita
entérunman tumat atsicyaycamurgan. 4 Tsaynam
Saulo patsaman shicwasquir,  juc voz
nimugta wiyargan: “Saulo, Saulo, ¢imanirtan
gaticachdmanqui?”

5 Saulonam tapurgan: “¢Sefior, pitan canqui?”
Tsay voznam contestargan: “Nogagam ca, tsay
gaticachangayqui Jesus.” 6 Sharcurnin aywar
Damasco marcaman yaycuy. TsaychOmi imata
ruranayquipagpis willayashunqui.

7 Saulowan pagtan aywag runacunanam tsay
vozta wiyaycur alldpa mantsacayargan. Pero
paycunaga manam ni pitapis ricdyargantsu.
8 Tsaypitanam Sauloga patsapita sharcurnin
Nawinta quichasquir ricchacuyta munarpis
ni imata ricayta puedirgannatsu. Tsayno
ruracasquiptinmi, pagtan aywag runacuna
magquipita  janchashgallana Damascoman
chétsiyargan. 9 Tsaychonam quimsa junag
gaprayashga mana ricarnin, ni imata
micurgantsu ni upyargantsu.

10 Tsay Damascoch6nam juc criyicug Ananias
shutiyog runa tacurgan. Paytam Sefior yuripusquir
revelarnin nirgan: “jAnanias!” Paynam contestar-
gan: “Sefior, caychOmi caycalla.”

11 Seflornam nirgan: “Sharcur ayway
‘Deréchucag’ niyangan céllichd Judaspa wajinman.
Tsayman chaycur tapucunqui Tarsopita Saulo
shutiyog runapag. Paymi mafiacurnin, 12 juc
revelaciuncho ricashga Ananias shutiyog runa
yaycusquir, umanman maquinta churaycuptin
yapay hawin ricayta puedigtana.”

13 Tsayta wiyaycurnam Ananias nirgan: “Sefior,
tsay runapagga atscag runacunam willaydmashga,
Jerusalén marcaché mana allicunata rurarnin
llapan  santo  criyicugniquicunata  alldpa
maltratanganta. 14 Y cananga caymannam
shamushga sacerdéticunapa mas mandagnincag
sacerdoticunapita autorisacionta jipisquir,
gamman mafacurnin Ccriyicamugcunata présu
apatsinanpag.”

15 Pero Seflornam nirgan: “iJina Ora ayway!
Nogam tsay runata acrashca nogapag jucla caru
naciuncunachd runacunata willacunanpag.
Tsaynollam willacunga tsay naciuncunapa
reynincunatawan llapan Israel runacunatapis.
16 Nogam ricitsishagnogaraycu alldpa sufrinanpag
canganta.”

17Tsaypitanam Ananiasga Saulo posadacungan
wajiman aywargan. Yaycusquirnam paypa
umanman magquinta churarcur nirgan: “Wauge
Saulo, cay marcaman shamuycangayqui nanicho
yuripushugniqui Sefior Jesucristom, canan
cachamashga gampa fawiqui cutiscasquiptin

Espiritu Santopa poderninwan junta
canayquipag.”

18 Tsay Oram Saulopa fawinpita imayca
tsaparaycagno shicwasquiptin, Nawin
cuticasquirgan. Tsaypita sharcuptinnam
Ananias bautizargan. 19 Tsaypitanam micuyta
micusquirnin, yapay callpayogna cargan. Tsay
Damascocho tacug criyicugcunawanmi juc ishcay
junagcunayag quédargan.

Damascocho Saulo willacur yachatsicun

20 Tsaypitanam Sauloga Dios Yayaman
mafiacuylnanpag goricdydnan wajicunacho Sefior
Jesucristo Diospa Tsurin canganta willacur gal-
laycurgan. 21 Tsay llapan wiyagnin runacunam
alldpa mantsacashga car niyargan: “;Manacu cay
runaga, Sefior Jesucristopa shutinchd mafiacur
criyicugcunapa contran runacunata timpullyétsir
Jerusalénché gatichagnin? ¢Manacu payga
quiquin cay marcantsicman shamurgan llapan
criyicugcunata présu aparnin, Jerusalénchd mas
mandacug sacerdodticunaman entregananpag?”

22 Pero Sauloga cada vez mas valorninwan
parlarnin Sefior Jesucristoga Diospita
rasumpa shamushga canganta willacuptinmi,
Damascocho técug judiucunaga ni imano caytapis
puediyargantsu.

Saulo judiucunapita geshpingan

23 Tsayn® unayyagna yachatsicur captinmi,
judiucunaga Saulota wahutsiydnanpag
willanacuyargan. 24 Pero Saulonam tsay
willanacuyanganta musyasquirgan. Judiucu-
nanam tsay marcapita yargoydnam ndnicunacho

pagasta  junagta  shuyardyargan, Saulota
wafilutsiydnanpag. 25 Pero criyicugcunanam juc
jatun canastaman wiflarcur, pagasllapa tsay
marcapa murdallanchd ventdnapa wagtaman

bdjatsiyargan. TsaynOpam Saulo geshpirnin
aywacurgan.

Saulo Jerusaléncho willacun

26 Jerusalénman Saulo chaycurnam, Sefior
Jesucristoman llapan criyicugcunawan goricayta
munargan. Pero llapan criyicugcunanam
Saulotaga mantsayargan, payga Serfior
Jesucristoman mana rasumpa criyinganta
yarpar. 27 Pero tsayn6 Saulota mantsaycdyaptinmi
Bernabe apostolcunaman regetsignin apargan.
Bernabenam apostolcunata willargan, Sefior
Jesucristota Saulo ndénichd ricangantawan
Sefior Jesucristo parlapanganta. Tsaynollam
willargan Damascochd llapan voluntdninwan
Sefior  Jesucristopag  willacurnin Saulo

yachatsicungantapis. 28 Tsaynomi Sauloga
Jerusaléncho paycunawan quédasquirmi,
pagtancuna librina purirgan. Tsayno

purirmi Sefior Jesucristopag mana ni imapita
mantsacur willacurgan. 29 Tsaynd willacur
puringanpitam griego parlag judiucunawan
parlarnin discutinacuyargan. Pero tsay
judiucunaga imaycandpam Saulota wafutsiyta
munayargan. 39 Tsaych0 judiucuna Saulota
Wanut51yananpag yarpayanganta musyasquirnam,
llapan criyicugcuna Cesarea marcaman Saulota
apaycur, Tarso marcanman aywacunanpag
despachayargan.

31 Tsaypitanam Judeachd, Galileach6 y Samaria
marcacho llapan criyicugcunapis alli pasacuycho
shumag cawacurnin, criyicuynincunachdopis
imayca wiflagnd0 mas firmi cayargan. Dios
Yayapa munayllanta rurar cumplirmi, Paypita
mantsacurnin shumag alli cawacur Espiritu Santo
consolarnin yanapaptin cada junag mas atscag
yapacayargan.

Pedro cuticdtsin Eneas niyangan runata

32 Pedronam llapan criyicugcunata visitarnin
maytsaypa purir, Lida marcachd criyicugcunata
visitanin aywargan. 33 Tsaychomi Eneas shutiyog
runa, pusag watana pufiunanllachd cuerpun mana
cuyuptin caycagta tarirgan. 34 Pedronam nirgan:
“Eneas, Sefior Jesucristom cuticatsishunqui. Shar-
curnin pufiunayquita shumag allitsay.”

Tsaymi Eneasga, jina Ora cuticashgana sharca-
murgan. 35 Tsaynam Lida marcachdwan entéru
Saron marcacho ticug runacuna, tsay runa cu-
ticangata ricaycur Sefior Jesucristoman rasumpa
criyicurnin Dios Yayaman cutiyargan.

Dorcas shutiyog warmi cawamungan

36 Tsay tiempum Jope marcachdé juc
criyicug Tabita shutiyog warmi cargan. (Tsay
Tabita ninagan griego parlaychdga cargan,
Dorcas*ninanmi.) Tsay warmim alldpa alli
cayninwan imaypis llapan faltapucugcunata
yanapar allillata rurarnin shumag cawacurgan.
37 Tsaynd shumag cawacur caycarmi,

9:36 Dorcas ninanga gacela ninanmi. Tsay gacelaga imayca
lluytsu watan0 ninanmi cargan Hch 9:36.

Dorcasga geshyagyasquir wafiucurgan. Tsayno
wafiusquiptinmi ~ cuerpunta  armascatsirnin,
altuschd cuartoman shiitayargan. 3% Tsaynam
Jopepita Lidaman amaénolla captin, tsaycho Pedro
caycanganta musyarnin llapan criyicugcuna
ishcag runacunata mandayargan cayno
niyananpag: “jJina Ora, gam shamuycullay Jope
marcaman mana juc demorarlla!”

39 Pedronam paycunawan aywargan. Tsayman
chaycuptinnam Dorcaspa ayan caycangan cuar-
toman pushayargan. Tsay cuartochdmi, atscag
viudacuna wagaraycar Pedrota entérumpa junta-
pusquir, Dorcas cawaycarllarag rurapangan llat-
apancunatawan tlinicancunata ricdtsiyargan.

40 Pedronam wagtaman llapanta gargosquir
gongorpacuycurnin, Dios Yayaman mafiacurgan.
Mafiacur ushasquirnam, Dorcaspa ayanman tu-
maycur nirgan: “Tabita, sharimuy.”

Tsaynam Dorcaspa hawin quichacasquiptin,
Pedrota ricaycur saslla jamarcamurgan.
41 Pedronam maquipita achcurcur shar-

catsimurnin, llapan criyicugcunatawan
viudacunata gayascatsir cawaycagtana
entregargan. 42 Tsay Dorcas wafiunganpita

cawamunganta entéru Jope marcacho runacuna
jancat musyasquirmi, Sefior Jesucristoman
maytsicag criyicuyargan. 43 Pedronam Jope
marcach0 atsca junag quédargan, suela rurag
Simon niyangan runapa wajincho.

10

Cornelio Pedrota gayatsingan

1 Tsay Cesarea marcachomi, juc runa Cornelio
shutiyog Italiana tropapajuc pachac solddducunapa
capitannin cargan. 2 Tsay runam alldpa alli
cayninwan wajinché llapan aylluncunawan
pagta, Dios Yayata alldpa respetar adorayag.
Tsaynollam  faltdpucug wactsacunata atsca
gellayninwan yanapar, Dios Yayaman imaypis
mafacurnin cawacurgan. 3 Juc junagmi las tres
gaycucuy Orana, juc revelaciuncho Dios Yayapa
juc angelninta claru ricargan. Tsay angelmi pay
caycanganman yaycusquir nirgan: “jCornelio!”

4 Tsaynam Cornelioga angelta ricaycur, alldpa
mantsacashga tapurgan: “;Sefior, imallatatan mu-
nanqui?”

Angelnam nirgan: “Dios Yayam
mafiacungayquita ~ wiyarnin  llapan  falta-
pucugcunata llaquipar yanapangayquita
chasquishushcanqui. 5> Canan runacunata
cachaycuy Jope marcach6 Pedro niyangan Simon
caycagta, cayman pushaydmunanpag. 6 Paygam
caycan suela rurag juc Simonpa lamar cuchun
wajincho patsacushga.”

7 Tsayn6 parlapasquir angel aywacusquiptin-
nam, Cornelioga Dios Yayata adorag confiacun-
gan soldaduntawan ishcag servignin runacunata
gayatsirgan. & Tsay quimsan runacunata Corne-
lio gayascatsirnam, angel llapan ninganta cuen-
tasquir Jope marcaman cachargan.

Pedro juc revelaciunta ricangan

9 Wardnin pullan junagnam Jopeman
yaycuycdyaptinna, Pedro waji janan altunman
latarcur, Dios  Yayaman  mafacuycargan.

10 Tsaychomi mallagarnin micuyta munargan.
Pero micuyta preveniyanganyagnam, Pedro juc
revelaciunta ricargan: 11 Cielu quicharaycagpita
imayca jatun sdbanasn0 chuscun puntanpita
watashga cay patsaman uraycdmugta. 12 Tsay
sdbanaschOnam tucuyldya chuscun chaquinpa
purig watacunawan culebracuna y pishgocuna
cargan. 13 Tsaynam cielupita juc voz nimugta
wiyargan: “Pedro, sharcur cay waétacunata
pishtasquir micuy.”

14 Pedronam contestargan: “Manam Sefior; no-
gaga manam ni imaypis micushcatsu, gam proibi-
mangayqui tagra jutsa ruratsicug mana allicu-
nataga.” 15 Tsay voznam yapay parlaparnin
nimurgan: “Dios Yaya limpiangantaga, ama ni
imaypis ‘tagra mana allim’ ninquitsu.”

16 Tsayn0 quimsa cuti parlapasquiptinmi,
tsay sdbanaspis quimsa cuti bdjascamur cieluman
cutisquirgan. 17 Tsaynam Pedroga alldpa
yarpachacur caycargan, tsay revelaciunwan
Dios Yaya ricatsimanganga ¢imapagrag? nir.
Tsayn0 yarpachacur caycaptinnam, Cornelio
mandangan runacuna suela rurag Simonpa waji
puncunman tapucurnin chdyargan. 18 Tsayman
chaycurnam gayacur tapucuyargan, Pedro
shutiyog Simon tsaycho patsacushga canganta.

19 Pedroga revelaciunché ricanganpag
yarpachacurnin caycaptillanragmi,  Espiritu
Santo nirgan:  “Ricay, quimsag runacuna
ashiycayashunqui. 20 Sharcurnin béjasquir,
paycunawan pagtan ayway mana mantsacurlla,
nogam tsay runacunata cachamushca.”

21 Pedronam altupita bdjascamur, runacunata
nirgan: “Nogam cd, gamcuna ashiyangayqui
runa; ;imallapagtan shaydmurgoyqui?”

22 Runacunanam contestayargan: “Nogacunam
shaydmushcd Dios Yayata alldpa respetarnin
allicunallata rurar cawacug Capitan Cornelio
cachaydmaptin. Tsay llapan judiucuna cuyarnin
respetayangan Corneliotam Dios Yayapa juc santo
angelnin nirgan: ‘Gam Cornelio, wajiquiman
gayatsimuy Simoén Pedrota, shamuycur llapan
willashungayquita wiyanayquipag.’ ”

23 Tsaynam Pedro wajiman yaycascatsir posa-
datsirgan, paywan tsay pagas quédacuydnanpag.
Tsay wardnin allegnam, Pedro pagtancuna ay-
waptin Jope marcachdé waquincag criyicugcu-
napis compafayargan.

Pedro Corneliopa wajinman changan

24 Tsaypita wardnin junagnam Cesarea
marcaman chdéyargan. Tsay marcachomi
Corneliota llapan aylluncunatawan cuyay
amigoncunta invitarnin gorishga shuyaraycagta
tariyargan. 25 Pedro Corneliopa wajiman
yaycuycaptinnam, Cornelioga tincusquir
Pedropa chaquinman umpuycur adorananpag
gongorpacuycurgan. 26 Pero Pedronam sutarcur
nirgan: “Ichiy, nogapis gamno runallam ca.”

27 Tsaynam Pedroga Corneliota parlaparnin
mas rurinman yaycusquir, atscag runacuna
goricashga caycagta tarirgan. 28 Pedronam
nirgan: “Gamcunaga musyayanquim nogano juc
judiu runata, jucld mana regeshga runacunawan
parlarnin wajinmanpis mana yaycunapag Israel

runacunapa leynin proibinganta. Pero Dios
Yayam nogataga yachatsimashga, cananpitaga
manana ni pitapis imayca ‘Mana alli rurag
jutsayogmi canqui’ nindpag. 29 Tsaymi nogaga
gamcuna gayatsiyamaptiqui mana ni imapita
mantsacur saslla shamurgo. Cananmi musyayta
mund, imapag gayatsiydmangayquita.”

30 Cornelionam contestargan: “Chuscu junag
péasashgachonam cayno Ora, las tres gaycucuy Ora,
cay wajicho tardipa Dios Yayaman mafiacuycapti,
alldpa shumag chipacyag llatapashga juc runa
yuripascamar, 31 nimargan: ‘Cornelio, Dios
Yayam = mafiacungayquita ~ wiyashushcanqui.
Tsaynollam  yarpashga llapan faltapucug
wactsa runacunata yanapar allicunallata
rurangayquitapis. 32 Runacunata Jope marcaman
cachay, Pedro shutiyog Simonta wajiquiman
pushaydmunanpag. Payga lamar cuchuncho técug
suela rurag Simonpa wajinchomi, patsacushga
caycan.’ 33 Tsayndpam gamta ashigniqui
saslla cachacamupti, alli  voluntaniquiwan
shalldmurgoyqui. Tsaymi cananga llapantsic
Dios Yayapa puntanchd caycar, llapan
willaydménayquipagcagta Sefior Jesucristo
mandashungayquita wiyayta munaya.”

Corneliopa wajincho Pedro willacungan

34 Tsaynam Pedro parlarnin gallaycur nirgan:
“Cananmi siga entendirgd, juc runawan juccag
runapis Dios Yayapagga iwallla cayanganta.
35 Dios Yayagam Payta cdsurnin llapan alli
ruragcunata, may naciunpitawan pipa castan
cayaptinpis iwallla chasquin. 36 Quiquin

Dios Yayam Israel runacunapa aylluncunata
parlaparnin, Alli Willacuyninta llapan imayca
camashgapa Sefiornin, Sefior Jesucristowan
willacatsirgan, llapan shumag alli pésacuych0
cawacuyananpag. 37 Gamcunaga rasumpam
musyayanqui Juan Bautista runacunata
bautizarnin, Galileapita gallaycur judiucunapa
entéru  marcancunachd ima  pdsanganta.
38 Tsaynollam musyayanqui Dios Yayaga llapan
podernintawan Espiritu Santonta, Nazaretpita
Sefior Jesucristoman juntag churanganta.
TsaynOpam Sefior Jesucristoga llapan imayca
allicunallata rurarnin, Supay poderninwan
sufritsingan runacunatapis cuticatsir purirgan.
Tsay llapantaga Sefior Jesucristo rurayta
puedirgan, quiquin Dios Yaya paywan captinmi.

39 “Nogacunam  entéru Judeachd vy
Jerusalénchd llapan imaycata Sefior Jesucristo
ruranganpa testigun cayd. Tsayn0 llapanta
rurar caycaptinpis, cruzman warcarcurmi
walutsiyargan. 40 Pero Dios Yaya quimsa
junagllata cawascatsimuptinmi, nogacunata
Sefior Jesucristo yuripaydmargan. 41 Manam
llapan runacunatawantsu yuripaydmargan, sindga
Dios Yaya testigun caydndpag acraydmangan
runacunallatam. Tsaymi nogacunaga Pay
cawascamuptin, pagta micur y upyar cayarga.
42 Paymi nogacunata mandaydmargan, Dios Yaya
Sefior Jesucristota maytsaycho cawagcunapawan
wafushgacunapa mandagnin cananpag churangan
llapan runacunata willacuyandpag. 43 Tsaymi
unay  profétacunapis  Sefior  Jesucristopag

willacuyashgana cayargan, pipis Payman
criyicugcagga Payta shutincho llapan jutsanpita
perdonashga cananpag canganta.”

Mana  judiucagcuna  Espiritu  Santota
chasquiyangan

4 Tsaychd Pedro parlaycaptillanragmi,
llapan  wiyaycagcunaman  Espiritu  Santo
shamurgan. 45 Puntata judiu cayanganpita
criyicushgacuna  Pedrowan  aywagcunam,
Espiritu Santota mana judiucagcunapis juntat
chasquiyanganta ricar, alldpa mantsacashga
cayargan. 46 Paycunam wiyayargan tucuyldya
mana regeshga parlaycunachd parlarnin, Dios
Yayata alabayagta. @ Tsaynam Pedro nirgan:
47 “;Acdsu manacu cay runacuna bautizashga
cayanman Espiritu Santota nogantsicno iwallla
chasquishga caycarga?” 48 Tsaypitanam Pedro
mandacurgan, Seflor Jesucristopa shutincho
bautizacuyédnanpag. Tsayno bautizacusquirnam,
Pedrota rugayargan paycunawan juc ishcay
junagcuna quédananpag.

11

Jerusaléncho apostolcunatawan criyicugcunata
Pedro Corneliopag willangan

1 Apostolcunawan Judea  provinciacho
criyicugcunam, mana judiucag runacunapis
Diospa Palabranta chasquiyashga cayanganta
musyasquiyargan. 2 Tsaynopam Pedro
]erusalenman cutlsqulptm Waqumcag criyicug
judiucuna rimarnin pifiacuyargan. 3 Tsaynam
tapuyargan: “¢Imanirtan mana judiucag

runacunaman visitagnin aywar, paycunawan
micurgayqui?”

4Pedronam gallarinanpita gallaycur llapan ima
péasanganta willarnin nirgan:

5 “Nogam Jope marcachdé caycarnin Dios
Yayaman maflacuycar, juc revelaciuncho
ricargd: Cielupita imayca jatun sdbanas chuscun
cuchunpita watashgan6é urdmur nogaman
chidmugta. 6 Tsay sdbanasnd bdjamug rurinchd6
ima canganta shumag ricdndpag gawaycurmi,
chuscun chasquishga waétacunata y tucuyldya
chucaru wétacunatawan culebracunata y tucuylaya
pishgocunata ricargd. 7 Tsaynam cielupita juc
vozta wiyargd: ‘Pedro, sharcurnin cay watacunata
pishtasquir micuy’ nimagta.

8  “Noganam contestarga: ‘iManam,
Sefior! iManam ni imaypis micushcétsu cay
proibimangayqui tagra mana alli ruratsicug
watacunatagal’

9 “Tsaynam cielupita voz yapay parlapdmar
nimargan: ‘Dios Yaya limpiangantaga ama
gamga ni imaypis “tagra mana allim” ninquitsu.’
10 Tsaynomi quimsa cuti parlapdmaptin, tsay
sdbanasn® bdjamugpis quimsa cuti bdjascamurnin,
cieluman cutisquirgan.

11 “Tsay oOram Cesareapita cachaydmungan
quimsag runacuna, ashiydmarnl patsacunga
wajiman chiydmurgan. 12 Tsaymi Espiritu Santo
mandamargan mana ni imapita mantsacurnin,
paycunawan pagta aywandpag. Caycho caycag
sogtan  criyicug  waugentsiccunawanpismi
Cesareaman aywar, gayatsimag Corneliopa

wajinman llapd yaycuyargd. 13 Tsay runam
willaydmargan juc angel wajincho yuricasquirnin
ichiycur ninganta: ‘Cornelio, runacunata
cachay Jope marcachdé Pedro shutiyog Simonta
cay wajiquiman pushaydmunanpag. 14 Paymi
willashunqui llapan aylluyquicunawan gam
imano salvacdnayquipag canganta’ nir.

15 “Tsaycho Diospa Palabranta willaycur gallay-
captimi, Espiritu Santo paycunaman shamurgan
nogantsicman puntata shamungannolla.
16 Tsaypitanam Sefior nimanganta yarpasquirga:
‘Rasumpam Juan Bautistaga yacullawan
runacunata bautizargan. Pero gamcunam Siga
Espiritu Santopa poderninwan bautizashga
cayanqui.’ 17 Si Dios Yaya paycunata
Espiritu Santonta garaycarga, nogantsicta
garamangantsicnollam  paycunatapis  Sefior
Jesucristoman rasumpa criyicuyaptin garanga.
jPitan nogaga ca, Dios Yayata amatsandpag!”

18 Pedro tsaynd llapan ninganta Jerusaléncho
criyicug waugentsiccuna wiyaycurmi,
upallasquirnin Dios Yayata alabarnin niyargan:
“iDios Yayagam mana judiucunatapis Espiritu
Santonta  gararnin = perdonashga, mana
alli  ruraynincunata  déjasquir = arepentic-
urnin imayyagpis Dios Yayawan salvacar
cawaydananpag!”

Antioquia marcaché llapan criyicugcuna goric-
ashga cayangan

19 Estebanta wafiuscatsirmi, tsay runacuna
Sefior Jesucristoman criyicugcunata chiquirnin
ashiyaptin, waquincag criyicugcuna Feneciapa,

Chiprepa y Antioquia marcapa geshpirnin
aywacuyargan. TsaychOmi tsay criyicugcuna
Dios Yayapa salvacug Alli Willacuyninta

judiucunallata willacuyargan. 20 Tsayno
caycaptinpis Chipre marcachowan Cirene
marcacho waquincag criyicugcunam

Antioquia marcaman chaycur, mana judiucag
griegocunatapis  Sefior  Jesucristopa  Alli
Willacuyninta yachatsicurnin willacuyargan.
21 Dios Yayapa podernin paycunaché captinmi,
unaycag mana alli ruraynincunata déjasquirnin
arepenticur, Sefior Jesucristoman cutirnin
maytsicag rasumpa firmi criyicuyargan.

22 Tsaynam Jerusalénchocag criyicugcuna mana
judiucag runacuna criyicuyanganta musyasquir,
Bernabeta Antioquia marcaman cachayargan.
23 Tsayman Bernabe chaycurnam Dios Yaya
llapan bendiciunninta mana judiucunaman
churanganta ricaycur alldpa cushicurgan. Tsayno
cushicurmi Bernabega llapanta consejargan,
Sefior Jesucristoman llapan shongoncunawan
firmi criyicurnin imaypis mana desanimacurnin
cawacuydnanpag. 24 Tsay Bernabega alldpa alli
runa rasumpa firmi criyicuyninwanmi Espiritu
Santopa poderninwan junta cargan. TsaynOpam
maytsicag runacuna Seflor Jesucristoman
criyicurnin juntawacéyargan.

25 Tsaypitanam Bernabega, Saulota ashignin
Tarso marcaman aywargan. 26 Tsaycho
tarisquirnam Antioqui marcaman pushargan.
TsaychOnam Sefior Jesucristoman criyicug
runacunawan juc wata entéru pagta car

maytsicag runacunata willarnin yachatsiyargan.
Tsay  Antioquia marcachOragmi, Sefior
Jesucristopa discipuluncunata “Cristianum cayan”
niyargan.

27 Tsay tiempum Jerusalénpita juc profétacuna,
Antioquia marcaman urdyargan. 28 TsaychOmi
juc proféta Agabo shutiyog ichircur, Espiritu San-
topa poderninwan yachatsiptin willacur nirgan:
“Cay Romapa entéru naciunnincunachomi allapa
llaquicuypag mallagdcuy muchuy canga.” Tsay
proféta Agabo ningannoéllam, Romachd Claudio
niyangan mas mandacug emperador caycaptin
tsayno llapan pasargan. 29 Tsayta musyasquirnam,
Antioquiach6 criyicugcuna segun imancunapis
canganpita qorisquir, Judea marcaché criyicug-
cunata yanapar apatsiyananpag willanacuyargan.
30 Tsayno willanacur gorisquirnam, Saulotawan
Bernabeta Judea marcacho respetashga auquin
apostolcunaman apatsiyargan.

12

Santiagota wanuscatsir Pedrota carcelman gay-
cuyangan

1 Tsay tiempum rey Herodes waquincag
criyicugcunata  chiquirnin, magaydananpag
gaticachatsir achcutsirnin gallaycurgan.
2 Tsaynam Juanpa waugen Santiagota
walutsiydnanpag mandaptin, espadawan
wafiuscatsiyargan. 3 Tsaynd wafluscatsiyaptin
judiucuna alldpa cushicuyanganta rey Herodes
ricarmi, Pedrotana gaycatsirgan. Tsaynoga
cargan, levadirannag tantata micuydnan Pascua

semana fiestachomi. 4 Pedrota achcuscatsirnam
Herodes carcelman gaycascatsir, chunca sogta

solddducunata chuscug, chuscug cambianacur
tdpaydnanpag churargan. Herodesga yarpargan
Pascua fiesta pasasquiptinrag, llapan runacunapa
puntanché Pedrota juzgananpag. 5 Tsay
carcelcho alli cuidagyog Pedro gaycuraycaptinmi,
waquincag goricashga criyicugcunaga mana juc
gelanar Dios Yayaman Pedropag mafiacuyargan.

Dios Yaya carcelpita Pedrota jipingan

6 Tsaynam rey Herodes llapan runacunapa
puntanman apatsinanpag wardamug pagas,
Pedroga ishcag solddducunapa pagtan cadenawan

alli watashga pufiuycargan. Waquincag
solddducunanam carcel puncuch6é cuidarnin
tépaycayargan. 7 Mana ni imacagpita Dios

Yayapa angelnin yurisquiptinmi, carcel junta
atsicyargan. Tsay angelnam Pedro pufiucashgata
costillach6 cutaycur ricchascatsirnin nirgan:
“iSas shariy!” Tsayn0 niycuptinmi, jina Ora
Pedropa maquinch0 watashga cadenacuna
shicwasquiyargan. 8 Tsaynam angel nirgan:
“Llatapacurcur llangeyquita shucucuy.” Tsay
angel ninganta rurar Pedro ushasquiptinmi,
angel yapay nirgan: “Cdpayquita shucucurcur
gatimay.”

9Pedronam angelpa gepanta yargosquir aywar-
gan, rasumpa o mana rasumpa angel jipiycan-
gantapis mana musyarlla. Pedroga mas bienmi
suefiuyninch0 tsayno pdsaycanganta yarpargan.

10 Tsayno yargor puntacag wardiacunapitawan
juccag wardiacunapitapis pésasquirmi, calliman

yargonacag jatun fierro portddaman chariyaptin
puncupis quiquillanpita quichacasquirgan. Tsay
carcelpita angel jipisquirmi, juc cuadrayag pag-
tan aywaycar quiquillantana jagesquir aywacur-
gan. 11 Pedro tsayta tantiyasquirnam nirgan:
“Cananmi siga rasumpa musyaru, Dios Yaya an-
gelninta cachamur, rey Herodespitawan llapan
judiucuna imaycata ruraydménanpagcagpita libra-
manganta.”

12 Pedro tsaycuna llapanta tantiyasquirmi,
Juan Marcospa maman Mariapa wajinman
aywargan. Tsay wajichomi atscag criyicugcuna
goricashga Dios Yayaman mafacurnin
caycdyargan. 13 Tsayman chaycurnin wagta
calli puncupita tacacusquiptinnam, tsaycho
yanapacug Rode shutiyog jipash pi canganta
ricagnin yargamurgan. 14 Pedropa vozninta
regesquirnam, puncutapis manana quichar
alldpa cushishga coOrrilla willacug cutirgan:
“iPedrom puncucho caycan!” nir.

15 Tsaynam niyargan: “jLOcuca canqui!”

Pero tsay jipashnam “Pedrom rasumpa caycan
nirgan.”

Paycunanam niyargan: “;Manatsurag Pedropa
alman canman?”

16 Pero tsayn0 parlar cayanganyagnam,
Pedroga wagtapita yapay yapay gayacurnin
tacacuycargan. Tsay puncuta quichasquir
Pedrota ricaycurnam alldpa mantsacaycuyargan.
17 Pero Pedronam maquinwan sefasta
rurarga updllalla caydnanpag. Tsaynam Dios
Yayapa angelnin carcelpita imand jipinganta
paycunata willarnincuna yapay nirgan: “Cayta

willayanqui Santiagotawan llapan criyicug
waugentsiccunata” nisquirnam, tsaypita
yargosquir jucldpa aywacurgan.

18 Patsa warasquiptinnam carcelta cuidag
solddducuna ni imano caytapis puedir niyargan:
“¢Pedrotaga imatan pasashga? iMana ni ima
pdsangantapis musyantsictsu!” 19 Tsaynam rey
Herodesga wardiacunata cachargan Pedrota
ashiydnanpag. Pero mana tariycuyaptinnam
cuidagnin wardiacunata wallutsiydnanpag
ordenargan. Tsayn0 rurascatsirnam rey
Herodesga Judeapita yargosquir Cesarea
marcaman tacug aywacurgan.

Rey Herodes waftungan

20 Tsaypitam rey Herodes Tiro y Sidon
marcachd  tdcugcunawan  alldpa  pifiashga
captin, tsay runacuna willanacuyargan rey
Herodesman rugagnin aywaydnanpag. Tsayno
Cesareaman chaycurnam rey Herodespa
alldpa confiansa servignin Blasto niyangan
runawan amigota armasquir, paywan rey
Herodesta Tiro y Sidon marcacho runacunawan
manana pifiashga cananpag rugacatsiyargan.
Tsayn0 rugacatsirnin shumag péasacuytaga
ashiyargan, rey Herodespa naciunninpita
llapan wanayangantawan micuynincuna
rantirmi. 21 Tsaynam rey Herodesga tsay
runacunata juc junagpag jitapurgan. Tsay
jitapungan junag chériptinnam, rey Herodesga
mas allicag llatapanta shucucurcur, imaypis
parlapdcamunancag jamacunaman jamaycur
llapanta parlapadmurgan. 22 Tsaych0 maytsicag

goricashga runacunanam gayaycachar gallaycur
niyargan: “iCay parlapdmagnintsicga manam juc
runatsu, sindga juc diosmi!” 23 Tsaynam jina Ora
Dios Yayata respetarnin mana alabanganpita
Paypa juc angelnin rey Herodesta geshyatsir
shicwascatsirnin, curu micuypa wafiuscatsirgan.

24 Tsayno0 caycaptinpis Diospa Palabranga cada
vez masmi maytsaypa mirargan. Tsaynollam
maytsaycho llapan runacunatapis Alli Willacuyta
willacuyargan.

25 Bernabewan Saulo aylda apayanganta
raquipurnincuna aruyta ushasquirnam,
Jerusalénpita cuticuyargan joven Juan Marcosta
pusharcurnin.

13

Bernabewan  Saulo  gallariyan  Diospa
Palabranta maytsay marcacunaché willacurnin

1 Antioquia marcachd goricarnin criyicug
runacunachomi profétacuna y yachatsicug
maestrucuna cayargan: Bernabe, “Negro Simon,”
Cirene marcacho yurig Lucio, Saulo y Manaen.
Tsay Manaenga Galileach0 mas mandacug rey
Herodeswan, wajincho pagta wifiagmi cargan.
2 Juc junagnam llapan criyicugcuna ayunarnin
Dios Yayata alabar caycdyaptin, Espiritu Santo
nirgan: “Bernabetawan Saulota raquiyay noga
acrarnincuna Diospa Palabranta willacurnin
aruydananpag churangiman.”

3 Tsaynam criyicugcuna yapay goricaycurnin
Dios  Yayaman  mafacurnin  ayunasquir,
Bernabepawan Saulopa umancunaman



Hechos 13:4 Ixiii Hechos 13:10

maquincunata churaycur,  Espiritu  Santo
ninganndlla despedirnincuna cachayargan.

Diospa Palabranta apostolcuna Chipre mar-
cacho yachatsicuyan

4Tsayno Espiritu Santo mandaptinmi, Bernabe-
wan Saulo Celeucia puertupita, Chipre ishlayag
biiquiwan aywayargan. > Tsay Salamina puertu-
man chérirnam, Dios Yayaman mafiacuydnanpag
judiucuna goricdydnan wajicunachd Diospa Pal-
abranta yachatsicurnin gallaycuyargan. Juan
Marcosnam paycunawan pagta aywargan, yana-
pagnincuna cananpag.

6 Tsaynd Diospa Palabranta willacurnin tsay
entéru ishlacunapa pésarmi, Pafos marcaman
chaycur juc briju judiu Barjesus niyangan runata
tariyargan. Tsay runam llullacurnin llapan
runacunata engafashga cargan: “Nogaga Diospa
Palabran willacug profétam c&” nir.

7 Tsay brijum allish yachayyog gobernador
Sergio Paulota yanapar purirgan. Tsaynam
gobernador Sergio Pauloga Bernabetawan
Saulota gayatsimurgan, Diospa Palabran
willacuyanganta wiyayta munarnin. 8 Pero tsay
brujupam griego parlaychoéga “Elimas” shutin
cargan. Tsay Elimasmi gobernador Sergio Paulo
apostolcuna Diospa Palabran willacuyanganman
criyisquinanta amatsacurgan.

9 Tsaynam apostol Saulo shutiyog Pabloga
Espiritu Santopa poderninwan junta car, briju
Elimasta alli ricaraycurnin, 10 nirgan: “A llulla
mana alli rurag runa! jGamga Supaypa tsurin
carmi llapan alli ruraycunapa contran mana

allicunata rurar caycanqui! (Imanirtan mana
déjanquitsu, imayca alli ndnipa aywagnod Dios
Yayata césurnin alli rurag runacunata, engafiarnin
mana alliman ticratsiyta? 11 Tsayn6 mana
allicunata rurangayquipitam, Dios Yaya canan
contrayqui car castigashuptiqui gapra ticranqui.
Manam rupaypa atsicyayninta ricanquitsu, Dios
Yaya munangan junagyag.”

Tsaynam jina ora Elimas gapra ticrasquirnin,
Nawin mana ricaptin tutapaychd aywayta mana
puedir, pillatapis janchananpag rugacurnin
tumaycachargan. 12 Tsayta ricaycurnam
gobernador Sergio Pauloga rasumpa criyicurgan,
Diospa Palabran willacuyangan imaldya shumag
cangan mantsacashga wiyarnin.

Pablowan Bernabe Pisidia provinciacho Antio-
quiaman aywayangan

13 Tsaypitanam Pabloga llapan com-
pafiagnincunawan  Pafospita  juc  biquiman
latarcur, Panfilia provinciacho Perge puertuman
aywayargan. Pero Juan Marcosnam tsay
marcachd Pablotawan Bernabeta jagesquirnin,
Jerusalénman cutirgan. 14 Tsay Perge puertupitam
Pisidia provinciach0 Antioquia marcaman
pdsayargan. Tsayman chaycurnam jamay
junagchd Dios Yayaman mafiacuydnanpag
goricdyanan wajiman yaycusquir jamaycuyargan.
15 Moiséswan unay profétacuna gellgayangan ley
libruta liyirnin ushasquirnam, tsay wajicho mas
mandacug autoriddcuna invitarnin niyargan:
“Waugecuna, caycho llapan goricashga runacuna

mas animacuydnanpag imallatapis niyta
munarga, canan niycayamay.”

16 Tsaynam apostol Pablo sharcurnin, llapan
runacuna upallalla W1yayananpag maquinwan
Séfiata rurarnin mrgan “iWiyaycaydmay Dios
Yayata adorar cdsugnin Israel runacunawan
jucla caru marcapita shamushga runacuna!
17 Llapan Israel runacunapa Diosninmi, unaycag
ayllun israelcunata acrasquir juc poderdso
naciunta rurargan. TsaynOpam imayca caru jucla
mana regeshga runacunand Egipto naciuncho
tdcuycdyaptinpis,  Dios Yaya imaycancuna
cananpag yanapar mas atscaman miratsirgan.
Tsaycho tdcuycdyaptinmi, quiquin Dios Yaya
poderdso cayninwan tsay Egipto naciunpita unay
aylluntsiccunata jorgamurgan. 18 Dios Yayam
chuscu chunca wata mana ni imacag tsunyagcho
llapan imayca mana alli ruraynincunatapis
awantargan. 19 Tsaynam Canadn niyangan
marcachd ganchis naciun runacunata Dios
Yaya ushacatsirgan. Tsayno ushacascatsirmi tsay
naciunnincunaman unaycag aylluntsiccunata
imayca juc erenciancuna entregagno churargan.
20 Tsaycuna llapanmi cési chuscu pachac pitsga
chunca wata cargan.

“Tsaypitanam Dios Yaya mandacug
jueznincuna churargan asta proféta Samuel
niyanganta paycunaman cachamunganyag.
21 Tsaynam paycunaga juc rey mandacugnincuna
cananpag Dios Yayata mafiayargan. Tsayno
mafayaptinmi Benjamin grupupita Cis niyanga
runapa tsurin Saulta chuscu chunca watayag
mandacug reynincuna cananpag churargan.

22 Tsaypita mas unaytanam quiquin Dios Yaya
Saulta rey churanganpita jipisquir, Davidna
rey cananpag churarnin nirgan: ‘Nogam
tarishca Isaipa tsurin David jucldya alli rurag
runa car, shongochdé llapan munangicunata
cumplinanpag.’* 23 Cay quiquin Davidpa unaycag
ayllun shamugpitam, Dios Yaya Israel runacunata
dnicungan6 ~ Salvamagnintsic  cachamungan
Sefior Jesucristo yurirgan. 24 Sefior Jesucristo
manarag shamuptinmi, Juan Bautista llapan
Israel runacunata willacurnin purir nirgan: ‘Dios
Yayaman cutirnin arepenticur bautizacuyay
jutsayquicunapita perdonayashunayquipag’ nir.
25 Tsaynod willacurnin purir ushaycarnam Juan
Bautista nirgan: ‘Manam nogatsu cd, gamcuna
yarpiyangayquiga runa. Pero nogapa gepdtam
juc shamun. Manam nogaga serviytsu Paypa
llagenpa watunllatapis pascandpag.’

Dios Yayapa Tsurin Sefior Jesucristo canganta
apostol Pablo willacun

26 “Waugecuna y panicuna, Abrahampa
aylluncuna y jucla caru marcapita runacuna Dios
Yayata adorarnin cdsucugcuna, gamcunapagmi
salvaciunpa cay Alli Willacuycunaga. 27 Tsay
Jerusalénch0 tdcugcunawan mas mandacug
autoridinincunam, Seflor Jesucristota mana
regernin casuyargantsu. Tsaynd mana casurmi
tsay quiquin runacuna Sefior Jesucristota
condenar, unay profétacuna Diospa Palabrancho
willacuyanganta cumpliyargan. Tsaymi
cananga cada sabado jamay junagcho

% 13:22 Sal 89:20; 1S 13:14.

Dios Yayaman mafacuydnanpag goricdydnan
wajich6 tsay profétacuna willacuyanganta
yachatsicurnin liyiyan. 28 Aunqui Sefior
Jesucristopa ni ima jutsanta mana tariycarpis,

Poncio Pilatotam mafiayargan, solddduncunawan

waflutsinanpag. 29 Tsayn0 unaypitana Paypag

Diospa Palabran gellgashgachdé ninganndllam,

cruzcho wafiuscatsirnin bdjascatsimur sepultiiraman

pampayargan. 30 Pero quiquin Dios Yayam
cawascatsimurgan. 31 Cawamunganpitam
atsca junagcunam Sefior Jesucristo yuripurgan,

Galilea provinciapita Jerusalénman compafiarnin

aywag runacunata. Tsaymi cananga tsay

compafiagnincuna Sefior Jesucristopag imayca
juc testiguno llapan runacunata willacuyargan.

32 “TsaynOpam nogacuna canan cay
cushicuypag Alli Willacuyta willayag: Unaycag
aylluntsiccunata  Dios  Yaya aningantam,
33 canan nogantsicpag cumplimushga
paycunapa aylluncuna cangantsicpita. Cayno
cumplirnin rurashga Tsurin Sefior Jesucristota
cawatsimurmi, ishcaycag Salmo gellgashgacho
ningannollam:

‘Gammi nogapa Tsuri canqui.

Tsaymi canan junag musyayanga rasumpa
Taytayqui cangata’ nir> 34 Dios Yayaga
Sefior  Jesucristopa cuerpun mana
ismilnanpag cawatsimunanpagmi unayna
Palabrancho willacurnin nirgan:

‘Cumplishagmi rasumpacag sagradu santo
anicuyniwan

% 13:33 Sal 2:7.

Davidta dningdcunata.’®

35 Tsaynéllam jucld gellgashgachdpis nirgan:
‘Manam perm1t1nqu1tsu servishugniqui santo
Tsuriquipa cuerpun ismiinantaga.’®

36 “Tsaynopam rasuncagtaga Dios Yaya
mandarnin munangannolla Davidpis tsay
tiempuchd mandacug rey cayninwan servirgan.
Tsaypita David  wafiusquirnam unaycag
aylluncunawan goricasquir, pampayangancho
cuerpunpis ismurnin ushacargan. 37 Pero Dios
Yaya cawatsimungan Runapaga, cuerpunpis
manam pampayanganchotsu ismurgan.

3839 “Tsaymi cuyay waugelldcuna, cay
willacuyangata gamcunaga musyayanayqui Sefior
Jesucristoman rasumpa criyicuyangayquipita
jutsayquicunapa perdonnin canganta. Tsayno
rasumpa firmi  criyicugcunam  cananga
Dios Yayapa  puntanchopis jutsannagna
cayanga, Moisés gellgangan leycunawan
perdonta mana tarigcunapis. 40 Cuidadu
cayay canan mana cdsucuyangayquipita unay
profétacuna gellgayangan gamcunaman mana
shicwamunanpag.

41 ‘Ricéayay, burlacur despreciagcuna
mantsacashga wafiuyay.

Nogam gamcunapa tiempuyquicunacho alldpa
mantsacdcuypagta rurashag,

ni pi willayashuptiquipis mana criyiyanayquipag.’ "%

Pablotawan  Bernabeta  yapay  yachat-
sicuydnanpag rugayangan

% 13:34 Is55:3. * 13:35 Sal16:10. * 13:41 Hab 1:5.

42 Dios Yayaman maflacuydnanpag judiucuna
goricdydnan  wajipita  Pablowan Bernabe
yargosquiyaptinnam, tsay runacuna rugayargan
shamugcag jamay sabado junagchd tsay
willacungancunata yapay yachatsiydnanpag.
43 Tsay wajiman llapan goricaycurnin Dios
Yayaman mafiacur ushasquirnam,  atscag
judiucunawan mana judiucaycar judiucayman
ticrashga imaypis alli cumplidu runacuna,
Pablotawan Bernabeta gatirnin aywayargan.
Tsaynam paycunaga tsay llapan runacunata
consejayargan, Dios Yayapa alldpa cuyacuy
poderninwan llapan bendiciunninchd paycuna
imaypis firmi cawacuyénanpag.

44 Tsaypita juccag semdna shamug jamay
junagchonam, tsay marcachd casi llapan
runacuna goricdyargan Dios Yayapa Tsurin Sefior
Jesucristopa Alli Willacuyninta wiyayédnanpag.
45 Pero tsayman maytsicag runacuna
goricashgata ricaycurmi, judiucunaga alldpa
chiquicurnin apostol Pablopa contran shdrir
tucuyldya mana allicunata burlacurnin insultar
gallaycuyargan. 46 Tsaynd insultayaptinnam
Pablowan Bernabega ni imapita mana juc
mantsacurnin contestayargan:

“Nogacunapagam obligacionnicuna can,
puntata gam judiucunatarag Diospa
Palabranta willaydnagpag. Pero gamcunaga
mana chasquirnin rechazayangayquipitam,
quiquiquicuna  jutsayog  cayniquicunawan
condenacurnin ni imaypis mana ushacag
cawayta chasquiyinayquipagga merécianquitsu.
Tsaymi cananga mana judiucag runacunaman

aywarnin Diospa Palabranta willacuyéshag.

47 Tsaynd willacuyandpagmi quiquin Dios Yaya

mandayamar niydmargan:

‘Gamtam mana judiucagcunapag maytsay naci-
uncunacho actsitano churashcag,

Nogapa salvacug willacuynita cay mundupa mas
carunincunaman apanayquipag.’ ”

48 Pablo tsayn0 ninganta wiyaycurnam,
mana  judiucagcuna  alldpa  cushicurnin
gallaycuyargan: “Dios Yaya Alli Willacuyninta
alldpa allim” nir.  Tsaymi Dios Yaya mana
ushacag cawayta tariydnanpag acrangancag
runacuna, Sefior Jesucristoman rasumpa firmi
criyicuyargan. 4° Tsayndmi Diospa Palabranta
maytsay marcacunapa Pablowan Bernabe
aywarnin yachatsicur willacuyaptin, tsay
llapan marcacunachd runacuna maytsaypa
miratsiyargan. 50 Pero judiucunanam tsay
marcach0 waquincag respetashga alldpa
cuyapdcug warmicunawan y mas importanticag
runacunawan parlayargan, Pablotawan Bern-
abeta chiquirnin gaticachar tsay provinciapita
gargoyananpag. °1 Tsaynam Pablowan Bernabe
tsay runacuna mana alli rurag cayanganpa
contran imayca sefialtand, chaquincunacho
polvu lashtacashgatapis tapsicusquirnin Iconio
marcaman aywacuyargan. 52 Pero tsay llapan
criyicugcunanam alldpa cushishga caycéyargan,
Espiritu Santopa poderninwan junta car.

14

Iconio marcaché Pablowan Bernabe yachat-
sicuyan

1 Tsaypitanam Iconio marcaché judiucuna
goricdydnan wajiman Pablowan Bernabe
yaycusquir yachatsicuyaptin, maytsicag
judiucunawan mana judiucag runacunapis
Sefior Jesucristoman criyicuyargan. 2 Pero mana
criyicug judiucunanam alldpa chiquirnincuna
Pablowan Bernabe yachatsicuyanganta
mana casur despreciarnin, mana judiucag
runacunatapis willaparnin timpullyatsiyargan.
Tsayn0 mana judiucagcunata timpullyatsirnin
willaparmi, criyicug waugecunawan
apostolcunapis mana alli rurag cayanganta
yarpatsiyargan. 3 TsaynOpam apostol Pablowan
Bernabega tsay Iconio marcach6 mas
unayyag quédar, Sefior Jesucristoman rasumpa
confiacurnin ni imapita mana mantsacur
rasumpacagcunallata yachatsicur willacuyargan.
Tsaytam quiquin Sefior Jesucristopis rasumpa
musyatsicurgan, apostolcuna Dios Yayapa
cuyacuy podernin mantsacaypag sefialcunatawan
milagrucuna rurayanganta. 4 Pero tsay marcacho
runacunanam judiucunapa janancagcunawan
apostolcunapa waquincag janan cayaptin,
imayca ishcay  gripuman raquicashgano
cayargan. 5 Tsaynam judiucunawan mana
judiucag runacunapis autoridanincunawan
willanacuyargan, apostolcunata sagmarnin
magayananpag. 6 Pero Pablowan Bernabe
tsayta musyasquirnam, Licaonia provinciacho
Listrawan Derbe marcacunapa geshpirnin
aywacuyargan. ’ Tsay marcacunapa geshpirnin

aywarmi, tsay marcacunchopis Sefior Jesucristopa
Alli Willacuyninta yachatsicur willacuyargan.

Listra marcaché apostol Pablota sagmayangan

8 Tsay Listra marcachomi yuringanpitana
mana puriyta puedig, juc rata runa cargan.
Tsay runam jamaycargan, ° Pablo llapan
willacunganta wiyarnin. Tsayta Pablo alli
ricaraycurmi tantiyasquirgan, rasumpa firmi
criyicur cuticdnanpagcanganta. 10 Tsaynam jinchi
vozninwan gayargan: “iSharcurnin, deréchu ichiy
chaquiquiwan!” nir.

Tsaynd niycuptinnam, tsay rataga jina Ora
saltarnin sharcamur, purir gallaycurgan.
11 Tsayné Pablo cuticédtsinganta ricaycurnam,
llapan runacuna Licaonia marcapa parlaynincho
gayaycachar gallaycurnin niyargan: “jRicdyay
dioscunam runatucur nogantsicmman cielupita
bédjaydmushga!” nirnin.

12 Tsaynam Bernabeta “Cayga dios Zeusmi”
nir shutiscatsir;, Pablotapis Diospa Palabranta
imaypis mas willacuptin “Payga dios Hermesmi”
niyargan. (Hermesga dios Zeuspa willacugninmi
cargan.) 13 Tsay marcaman yaycuna templunché
dios Zeusta servignin sacerdotim, torrucunatawan
adornashga waytacunata tsay marcapita yarg-
ona puncuyag apamurgan. Tsaynam tsaycho
llapan runacuna apostolcunata adorayta munar,
torrucunata wafiutsirnin sacrificiuta rurayta muna-
yargan.

14 Pero Bernabewan Pablonam tsayné
ruraydnanpag yarpaycdyanganta Imusyasquir,
llatapancunatapis rachisquirnin atscag

runacunapa puntancunaman  gayaycachar
yaycusquiyargan: 15 “Pero sefiorcuna, ¢imanirtan
caycunata rurayta munayanqui? Nogacunaga
gamcunand runallam caya. Nogacunam
Sefior Jesucristopa Alli Willacuyninta
willayagniquicuna shayamushca, cayné mana ni
imapag servigcunata rurarnin caycdyangayquita
déjaydnayquipag. Tsaypagmiwillacug shayamushca
cawaycag Dios Yaya cieluta, patsata, lamarta
llapan caycho ricaycangantsicunata rurag
Diosman cutiyénayquipag. 16 Aunqui unay tiem-
pucunachéga quiquin Dios Yayam permitirgan,
llapan naciuncunachd runacunapis segun
imatapis munayanganta rurar cawacuyananpag.
17 Tsaynd caycaptinpis imayca juc testigunOmi
llapan allicunallata rurangancunawan rasumpa
Dios Yaya pi canganta mana ni imaypis
déjarnin musyatsicurgan. TsaynOpam Payga
gamcunaman cachamun, tamyatawan alli
coséchacunata pacha junta micurnin cushishga
cawacuydnayquipag.” 18 Pero tsayno yarpayanganta
tucuyldya imaycanOpa willayaptinpis, tOrrucunata
wafutsirnin ~ sacrificiuta rurar adorayénanta
amatsayananpagga alldpa ajam cargan.

19 TsaynO caycayaptinnam, Antioquiapitawan
Iconio marcacunapita judiucuna chaycur,
tsay llapan runacunata apostolcunapag mana
allicunata willarnin, Pablopa contran shéritsir

sagmatsiyargan. Tsayn6 alli sagmarnin
apostol Pablota wafiutsiyashgana canganta
yarparmi, tsay marcapita  garachashga

apar jucldman jitasquiyargan. 20 Pero tsay
jitaraycanganman llapan criyicugcuna entérunpa

tumag juntapusquiyaptinnam, Pabloga
sharcamurnin yapay tsay marcaman cutirnin
yaycurgan. Tsay wardnin junagnam tsay
marcapita yargosquir Pablowan Bernabe Derbe
marcaman aywacuyargan.

21 Tsay Derbe marcacho yachatsicurnin Diospa
Palabranta willacurmi, maytsicag runacunata
Sefior Jesucristoman criyicatsiyargan. Tsayno
yachatsicurnin willacusquirmi, Listrapawan
Iconiopa y Antioquia marcacunaman
cuticuyargan. 22 Tsay cada marca chiyanganchOmi,
Sefior Jesucristoman llapan criyicugcunata
criyicuynincunachdé  imaypis mas  firmi
cawaydnanpag, mas animatsirnin consejar
niyargan: “Dios Yayapa Mandacuy Reynonman
yaycunapagga, tucuyldya sufrimientucunatam
pdsanantsic.” 23 Tsaynollam llapan criyicugcuna
goricdyangan wajicunacho, respetashga
auquincunata mandacuydnanpag churayargan.
Tsayno churasquirnam Dios Yayaman mafiacur
mallaglla ayunasquirnin, rasumpa criyicuyangan
Sefior Jesucristo yanapananpag rugacuyargan.

Pablowan Bernabe Siria provinciachd Antio-
quia marcaman cutiyangan

24 Tsaypitanam Pablowan Bernabe Pisidia
provinciapa pésarnin, Panfilia provinciaman
chéyargan. 25 Tsay provincia Perge
marcacho Diospa Palabranta yachatsicurnin
willacusquirmi, Atalia niyangan puertuman
urayargan. 26 Tsay puertupitanam biliquiman
latarcur Antioquia marcaman aywayargan.
Tsay marcachd criyicugcunam Pablotawan

Bernabeta Diospa alldpa cuyacuy Palabranta
yachatsicuydnanpag cachayangannolla willacur
ushasquir cuticuyargan. 27 Tsay Antioquia mar-
caman chaycuyaptinnam, llapan criyicugcuna
goricdyanam wajiman goricascatsir, paycunawan
Dios Yaya llapan imayca bendiciuncuna
ruranganta willayargan. Tsaynollam willayargan
mana judiucag runacunatapis, Dios Yaya
imayca puncuta quichapugnd chasquinganta,
Sefior Jesucristoman criyicuyénanpag.
28 Tsaynam Pablowan Bernabe tsay marcacho
criyicugcunawan unayyag quédacuyargan.

15

Jerusaléncho llapan criyicugcuna goricasquir
sesionta rurayangan

1 Tsay witsancunam Judea marcapita
Antioquia marcaman waquincag urarnin
aywashga runacuna criyicugcunata yachatsicur
niyargan: “Si gamcuna unay Moisés leynincho
mandacungan  costumbrincunata  rurarnin
cuerpuncunachd mana sefialacurga, manam

salvacuyta puediyanquitsu” nir. 2 Tsay
yachatsicugcunawanmi  Pablowan  Bernabe
alli pifianacurnin discutiyargan. Tsaymi

llapan criyicugcuna goricasquir willanacurnin
Pablotawan Bernabeta nomrasquir waquincag
criyicugmajincunatawan Jerusalénman
cachayargan, tsaychd apostolcunawan vy
waquincag respetashga auquincunawan tsay
asuntucunata arreglayénanpag.

3 Tsayn0 nomrasquir llapan criyicugcuna
Jerusalénman cachayaptinmi, Feniciapawan
Samaria marcacunapa pdsarnin  tsaycho

criyicugcunata willacur niyargan: “Maytsay
marca willacuyangdchOmi mana judiucag
runacunapis, mana alli ruraynincunata

déjasquir arepenticurnin Sefior Jesucristoman
criyicuyashga” nir.  Tsayta wiyaycurmi llapan
criyicug waugecunapis alldpa cushicuyargan.

4 Pablowan Bernabe Jerusalénman
chaycuyaptinnam, tsaychd llapan goricashga
criyicugcunwan apostolcuna y respetashga
auquincuna  chasquiyargan. Tsayno
chasquiyaptinnam Pablowan Bernabe
maytsay  marcacunaché mana  judiucag
runacuna Diospa Palabranta yachatsicuyaptin
chasquiyanganta willacuyargan. 5 Pero
waquincag criyicushga fariseocunanam,
sharcurnin niyargan: “Mana judiucagcuna
Sefior Jesucristoman criyicushgacunaga,
obligddum cuerpuncunacho sefialacur unay Moisés
mandacungan leycunatapis cumpliyénan.”

6 Tsayné niyaptinnam apostolcunawan re-
spetashga auquincuna, tsay asuntutapag shumag
willanacurnin parlayananpag goricdyargan.
7 Tsaynod goricasquir discutiycdyaptinmi, Pedro

ichircur nirgan: “Waugecuna, gamcunam
musyayanqui Dios Yaya unayna gamcunapita
acramanganta. Payga acramashga mana

judiucag runacunata salvacug Alli Willacuyninta
willacupti, Sefior Jesucristoman rasumpa firmi
criyicuydnanpagmi. 8 Llapan runapa shongon
regeg Dios Yayam rasumpa chasquinganta

musyatsicurgan, tsay mana judiucag criyicug-
cunamanpis Espiritu Santonta cachamunganta
nogantsicman cachamungannolla. 9 Dios
Yayaga paycunatawan nogantsictapis iwallla
cuyamarnintsicmi, llapan shongoncunatapis
imayca limpiagno jutsannagta ticratsishga Sefior
Jesucristoman rasumpa criyicuyanganpita.
10 Tsaymi cananga, ¢imanirtan gamcunaga Dios
Yayata plnat51yanqu1 cay criyicugcunata imayca
lasag gepita aparitsignd unay Moiséspa leyninta
obligarnin cumpliydnanpag? ¢Si tsay leytacunata
unaycag aylluntsiccunawan nogantsicpis mana
cumpliyta puediycashgaga imanirtan paycunata
obligayanqui? 11 Tsayga manam tsaynotsu canan.
Mas bienmi nogantsicga rasumpa criyicuntsic,
Sefior Jesucristopa cuyacuy poderninwan
mana judiucagcuna salvacashga cayangannolla,
nogantsicpis mana pégacurnin salvacashga
cangantsicta.”

12 Tsaynam llapan updllasquir wiyayargan,
Bernabewan Pablo mana judiucagcunata Diospa
Palabranta yachatsicuyanganchd, paycunawan
tucuyldya  seflalcunata y  milagruccunata

Dios Yaya ruranganta. 13 Tsayn6 willacur
ushasquiyaptinnam, Santiago nirgan:
“Waugecuna, wiyaycayamay: 14 Cananmi

Simon Pedro willamargontsic primera vez
Dios Yaya mana judiucag runacunatapis
imand cuyarnin chasquinganta. Tsaymi Payga
tsay mana judiucagcunapis mas atscagta
acrarnin chasquinga, quiquinpa servignin
criyicugnincuna caydnanpag. 15 Cayga caycan,
unay profétacuna Diospa Palabranta gellgar

niyangannollam:

16 ‘Caycuna llapan pésasquiptinmi cutimur,

servimagni  Davidpa shicwashga wajinta
shératsishag.

Tsaynollam llapan ragénincunatapis,

yapay rurarnin shératsishag,

17nogapa shuticho llapan naciuncunachdo

mana judiucag runacunapis

caycuna llapanta rurag Dios  Yayata
ashiyananpag.>

18 Unay tiempupitana caycunallapanta regetsicug
Dios Yayam,

quiquinpa Palabranta déjapamashcantsic.’

19 “Tsaynd caycaptinga mana judiucag
runacuna mana alli ruraynincunata déjasquir,
Dios Yayaman tsayrag criyicuyaptinga, ama lasag
gepita apatsignd leycunata cumpliydnanapag
obligarnin ajacunata yachatsishuntsu. 20 Mas

bien tsaypa rantinga llapan criyicugcunaman

cartacurnin canan nishun: ‘Ama idolocunata
ofreceyangan micuycunata micuyanquitsu

ni warmiwan ollgopis lluta mana allicunata
rurar puricuyanquitsu. Tsaynolla jorcacar
waliushga wétacunapa aytsantawan yawarninta
micuyanquitsu. 21 Tsaycunapagmi unay
tiempupitana cada marcachd Moiséspa leyninta
willacug runacuna cayan. Tsay leytaga
Dios Yayaman mafiacuydnanpag goricdydnan
wajicunachomi, cada sabado jamay junagcho
liyiyan.” ”

% 15:17 Am 9:11-12.

Jerusalénchd goricashga apostolcuna, mana
judiucag runacunaman cartata apatsiyangan

22 Tsaypitanam apostolcuna y respetashga
auquincuna llapan goricashga criyicugcunawan
willanacusquir, paycunacho allish cumplidu mas
importanticag Barsabas niyangan Judastawan
Silasta acrayargan. Tsaynd acrasquirmi
Pablopawan Bernabepa pagtan Antioquia
marcaman cachayargan.

23 Paycunam cayno juc cartata gellgarcur apat-

siyargan:
“Nogacuna apostolcunawan respetashga
auquincunam, gamcunano criyicug

waugeyquicuna cay cartawan saludayarniqui
apatsiyamug, Antioquia, Siria y Cilicia
marcacunachd tdcug mana judiucag cuyay
criyicug waugecunata. 24 Musyayashcami
caych6 nogacunapita waquincag runacuna
mana ni ima permisuta mafiarnin gamcunaman
shamuycur, llutan mana allita yachatsicurnin
mana ni imand cayta puediyinayquipag
pifiatsiydshungayquita. 25 Tsaymi caycho
llapa goricashga criyicugcuna shumag
willanacusquir, nogantsiccho ishcag
runacunata acrayashca gamcunata
ricagniquicuna shaydmunanpag alldpa cuyay
waugentsiccuna  Bernabepawan  Pablopa
pagtan. 26 Cay ishcan acrdyangd runacunam
wafiuytapis mana mantsacurnin,  Sefior
Jesucristoraycu maytsaychopis willacurnin
puriyashga. 27 TsaynOpam Barsabas
niyangan Judastawan Silasta gamcunaman
cachayami, cay cartacho llapan niyangagta

esplicarnin willaydshunayquipag. 28 Nogacunaga
mananam imayca lasag gepita aparitsignd

a]ayats1yn1qu1cunata munayatsu. Tsaypa
rantinmi mas alliga canga, Espiritu Santowan
nogacunapis wanayangayquicagllata
yachatsiyédnagpag: 29 Ama idolocunaman

ofrecernin churayanganta micuyanquitsu.
Tsaynolla ama jorcacar wafiush watdcunapa
aytsantawan yawarninta micuyanquitsu. Ama
warmiwan ollgopis jucnin jucninwan puricur
llutan mana alli jutsacunata rurayanquitsu.
Si tsay llapan alvertiyangagcunata mana
rurarninga, Dios Yaya munanganno cawacurmi
imaypis allilla cawacuyanqui.” Llapayqui alli
pasacuych0 caycuyaéllay.

30 Tsaypitanam llapan criyicugcunapita
despedicusquirnin, Pablo, Bernabe, Silas vy
Judds Antioquiaman urdyargan. Tsayman
chaycurnam llapan criyicugcunata goricascatsir,
tsay carta apayanganta entregayargan. 3! Tsay
apayangan  cartata criyicug =~ waugecuna
liyisquirnam, consolarnincuna mas animatsiptin
allipa cushishga cayargan. 32 Tsaynollam
Judaswan Silaspis Diospa Palabranta unayna
alli willacugcuna car, tsaycho llapan criyicug
waugecunata consolarnin animatsir allish
willacuyargan. 33 Tsaych6 unay yachatsicurnin
pdrasquiyaptinnam llapan criyicug waugecuna
Dios Yayapa bendiciunninwan alli pésacuycho
imaypis Silaswan Judas cawaydnanpag mafiacurnin
maypita  cachayanganman  cuticuydnanpag
despediyargan. 34 [Tsaynam Silasga paycunawan

quédacurgan.]” 35 Pero Pablowan Bernabenam
waquincag atscag criyicugcunawan Diospa
Palabranta yachatsicurnin, Antioquia marcacho
unayyag pdarayargan.

Pablopa ishcaycag vidjin, Diospa Palabranta
willacunanpag

36 Tsaypita mas unaytanam Bernabeta Pablo
nirgan: “Acu, aywashun willacur yachatsicun-
gantsic llapan marcacunacho criyicug waugents-
iccunata watucag, ma imandshi Dios Yayaman
criyicuynincuna caycan.”

37 Tsaynam Bernabega Juan Marcos niyan-
ganta pagtancuna pushayta munargan. 38 Pero
Pablopagga manam allinOtsu cargan, Juan Mar-
costa pushayénanpag. Juan Marcosga mas puntata
aywanganchOnam Panfilia marcacho jagesquirn-
incuna cutisquirgan. Tsaynopam Pablo Bern-
abeta nirgan: “Diospa Palabranta yachatsicur
willacuyangich6 Juan Marcosga manam yana-
pamarni sigirgantsu.” 39 Tsaynd Pablo mana
munaptin ishcan mana acuerdu car raquicas-
quirmi, Bernabega juc biliquiwan Juan Marcosta
pusharcur Chipre ishlaman aywargan. 40 Pero
Pablo Silasta acrasquiptinmi, tsay Atioquia mar-
cacho llapan criyicug waugecuna ishcan apostol-
cunata Dios Yaya yanapananpag mafacuyargan.
Tsaypita yargosquirnam Pablowan Silas aywacu-
yargan. 41 Tsayno aywacurmi, Siriapawan Cilicia
marcancunapa pdsar, llapan criyicug waugecuna

* 15:34 Unaycag waquin gellgashga librucunachd manam cantsu
Hch 15:34.

goricdyanganch0 yachatsicurnin mas animatsicu-
yargan.

16

Pablotawan Silasta Timoteo compafiarnincuna
aywangan

1 Tsaypitanam Derbe marcapa péasarnin Listra
marcaman chaycur, Sefior Jesucristoman
rasumpa criyicug joven Timoteota tarirgan.
Tsay Timoteopa rasumpa criyicug mamannam,
Judea naciunpita pero taytannam Griego
naciunpita cargan. 2 Tsay Timoteopagmi
Listrachdwan Iconiochd criyicugcuna, payga
“shumag cawagcug alli runam” nir, aldbayargan.
3 Tsayta wiyaycurmi Pablo apayta munarnin,
judiumajincuna mana ni imapis niydnanpag
Timoteopa cuerpunch6 sefialatsirgan, Timoteopa
taytan griego canganta llapan judiucuna
musyayaptin. 4 Tsaypita maytsay marcacunapa
aywar pdasarmi, llapan criyicug waugecunata
willacur yachatsicuyargan Jerusaléncho
goricashga apostolcunawan respetashga
auquincuna  cartancunaché  yachatsicuyta
apatsiyanganta casurnin llapan criyicugcuna
rasumpa chasquiyananpag. 5 Tsay cada
marcacho llapan criyicugcuna goricashgata Pablo
willacuptinmi, rasumpa firmi criyicuynincunata
musyatsicur cada junag mas atscag Sefior
Jesucristoman criyicur yapacayargan.

Apostol Pablo revelaciuncho rican, Macedonia
marcapita runata

6 Sefior Jesucristopa Alli Willacuyninta Asia
provinciach0 willacuydnanta Espiritu Santo
mana permitiptinmi, Frigia provinciapawan
Galacia provinciapa pésarnin, 7 Misia provinciapa
mujunninman  chéyargan. Tsaypitanam
Bitinia provinciaman yaycuyta yarpdyargan.
Pero Sefior Jesucristopa Espiritunmi tsayman
yaycuydnantaga permitirgantsu. 8 Tsayndpam Misia
provinciapa defrente pdsar, Troas puertuman
uraypa aywarnin chéyargan. 9 Tsay Troaschomi
Pabloga pagaspa juc revelaciunchd ricargan:
Macedonia naciunpita juc runa puntanman
ichiycur rugarmn nigta: “Cay Macedonia
naciunman pasamur yanapaycayallamay.”
10 Apostol Pablo pagaspa tsay revelaciunta
ricashga captinmi, prevenicuyargd Macedonia
naciunman  aywaydnipag: “Macedonia
marcaman aywaycur Seflor Jesucristopa Alli
Willacuyninta willacunantsictach, segiiru Dios
Yayaga munan” nir.

Filipos marcaché Lidia shutiyog warmi Sefior
Jesucristoman rasumpa criyicungan

11 Tsaypitanam Troaspita blquiman latarcur
Samotracia marcacho ishlaman defrente aywar,
Neapolis niyanganman wardnin chéyargé.
12 Tsaypitam Filiposman aywayarga. Tsay
marcachomi Romapita maytsicag runacuna
tdcuyargan, tsay Filipos marcaga Macedoniapa
mas importanti capitalnin tsay tiempucho
captin. Tsay marcachomi nogacunapis juc
ishcay junagcuna quédacuyargd. 13 Juc sabado
jamay junagmi tsay marcapa yaycunan

amdnolla mayu cuchunman aywayarga,
Dios Yayaman mafacuydnanpag judiucuna
tsayman goricagcunawan tincuyta yarparnin.
Tsayman chaycurnam jamaycurnin yachatsicur
willacuyargd, tsaych0 goricashga warmicunata.
14 Tiatiraché vyuricug tsayman goricashga
jucnin  warmipam Lidia shutin cargan.
Tsay warmim atsca télacunatawan alldpa
chédniyog morddo télacunata ranticurgan. Payga
unaypitana Dios Yayata cdsurnin adoraptinmi,
Pablo willacunganta allish wiyarnin Sefior
Jesucristoman llapan shongonwan criyicurgan
Dios Yaya entenditsiptin. 15 Tsayndpam wajincho
llapan aylluncunawan pagta bautizacusquirnin,

rugayamargan: “Si  rasumpa criyicungéita
gamcuna criyirga, wajiman canan shayamuy
posadatsiydnagpag.” Tsaynopam wajincho

quédacuyandpag obligaydmargan.

Pablotawan Silasta Filipos marcacho carcel-
man gaycatsiyan

16 Juc cutinam Dios Yayaman mafiacuydna sitiu-
man aywaycar, juc jipashta tariyarga mana alli
espiritu paycho captin allish adevinay yachagta.
Tsay jipashmi servicug cayninwan patronnincu-
nata atsca gellayta géanatsirgan tsayno allish adev-
indpucurnin. 17 Tsay jipashmi Pablotawan noga-
cunata gayaycacharnin gatiydmayta gallaycur nir-
gan: “jCay runacunaga Camacug mas poderdso
Dios Yayapa servignin carmi, imayca nénipa ay-
wagno salvacdyanayquipag yachatsicuyan!”

18 Tsaymi cada junag tsay jipash tsayno parlar
atsca junagcuna gatirdydmaptin, Pablo pifiacurnin

tsay jipashchd caycag mana alli espirituta
gargonanpag nirgan: “iSeflor  Jesucristopa
shutinchomi  mandarniqui  ordenag, cay
jipashpita yargonayquipag!”

Tsaynam tsay mana alli espirituga jina Ora tsay
jipashpita déjasquir aywacurgan.

19 Pero tsay jipashpa manana adevinayta
puediptin  patronnincunata atsca gellayta
manana ganatsiyta puediptinmi, Pablotawan
Silasta achcusquir pullan pldzaman apayargan
autoriddcunapa puntanman. 20 TsaynoOmi
llapan  juezcunapa puntanman aparnin
niyargan: “Cay judiucunam marcantsiccho
mana allicunatata yachatsicurnin, runacunatapis
alldpa timpullyétsiyan. 21 Tsaynéllam mana alli
costumbrincunata yachatsicuyan. Tsaytaga
manam  nogantsicga  aceptashwantsu ni
rurashwantsu roméno naciun runacuna car.”

22 Tsaynd6 niyaptin llapan runacuna
alldpa pifiacur Pablopawan Silaspa contran

shériyaptinmi, juezcuna mandayargan
llatapancunata llushtiscatsir fierrowan alli
astaydnanpag. 23 Tsaynod alli astaycurnin

carcelman apar gaycascatsirmi, carcel cuidagta
alli alvertiyargan shumag alcabu cuidananpag.
24 Tsayn0 mandayaptinmi carcel cuidag runaga
mas ruricag cuartoman wichgayargan, mana
cuyuydnanpag chaquincunatapis uchcushga
geruman alli chachac wataycurnin.

Carcelta cuidag runa Serior Jesucristoman criyi-
cungan

25 Pero pullan pagasnam Pablowan Silas
Dios Yayata alabana cantucunata cantayaptin,
waquincag présucunapis wiyaycayargan. 26 Tsayno
cantaycdyaptinmi alldpa mantsacaypag illagpita
patsa cuyurgan, carcelpa cimientuncunapis
jancat sogsicanganyag. Tsay Oram carcelpa
puncuncunapis jancat quichacasquiptin,
llapan présucunata wataydngan cadenacunapis
pascacasquiyargan. 27 Carcelta tipag riccharca-
murnam llapan puncucuna quicharparaycagta
ricaycurnin, présucuna geshpishga canganta
yarpar espadanta jipisquir quiquillan wafiutsicuyta
munargan. 28 Pero Pablonam jinchi gayargan:
“{Ama ni imatapis ruracaytsu, llapami caycho
caycaya!” nir.

29 Tsaynam carcelta tdpag runaga actsita
mafasquir, cOrrilla ruriman yaycusquirnin
mantsacaywan carcariarrag Pablopawan
Silaspa puntancunaman gongorpacuycurgan.
30 Tsaypitanam Pablotawan Silasta apurddu
wagtaman jorgascamurnin tapurgan: “Sefiorcuna,
(imatatan  rurashag  jutsdpita  salvacashga
candapag?”

31 Paycunanam contestayargan: “Sefior
Jesucristoman rasumpa firmi criyicuyay, llapan
aylluyquicunawan quiquiquipis salvacashga
canayquipag.”

32 Tsaynam Sefior Jesucristopa Alli Willacuyn-
inta yachatsicur willayargan, quiquintawan lla-
pan aylluncunatapis. 33 Tsay pagas Oram carcelta
cuidag runa apostolcunapa eridancunata quiquin
shumag mayllarnin jampiscapur, llapan ayllun-

cunawan bautizacuyargan. 34 Tsaypitam wajin-
man pushaycur micuynincuna garar, llapan ayl-
luncunapis allapa cushishga cayargan, Dios Yaya-
man rasumpa criyicuyanganpita.

35 Tsaypa wardnin allegnam juezcuna
wardiacunata cachayargan, carcel cuidagman
juc ordenta aparcatsir, Pablotawan Silasta
gargoydnanpag. 36 Tsay carcelta cuidagnam,
Pablota nirgan: “Juezcunam ordenaydmashga
gamcunata libri déjaycuydnagpag. TsaynoOpa
cananga manana ni imapita mantsacurnin
tranquilona aywacuyay.”

37 Pero Pablonam wardiacunata nirgan: “No-
gacuna romdno ciudadinu caycdyaptimi, llapan
runacunapa puntancho alli astaydmar ni ima ru-
rayangitapis manarag juzgayamarnl carcelman
gaycatsiydmargan. ¢Tsaycu cananga pacayllapa
libri gargascaydmayta munayan? jManam, tsayga
tsaynollatsu canga! Quiquincuna shayadmutsun
carcelpita jipiydméananpag.”

38 Tsay wardiacuna cutisquirnin juezcunata
willayaptinmi, mantsacdyargan Pablo ciudadénu
cangata wiyaycurnin. 39 Tsaynam juezcuna
aywaycur, Pablotawan  Silasta  perdonta
mafiar carcelpita jipisquir, marcancunapita

aywacuydnanpag rugayargan. 40 Carcelpita
yargosquirnam, Pablowan Silas Lidiapa
wajinman aywayargan. Tsaychd criyicug

waugecunata ricaycurnincuna animascatsirmi,
tsaypita yargosquir jucldpa aywacuyargan.

17

Tesalonica marcaché runacuna timpul-
lydiyangan

1 Tsayn6 aywacurmi Anfipoliswan Apolonia
niyangan marcacunapa pésar, Tesalonica
marcaman chéyargan. Tsay marcachomi Dios
Yayaman maflacuydnanpag llapan judiucuna
goricdydnan waji cargan. 2 Pablonam imaypis
costumbrinmannd tsay judiucuna goricdydnan
wajiman quimsa seménana cada jamay sabado
junagchd aywar, tsay judiucunawan discutir
Diospa Palabran gellgashgacunata 3 esplicar,
Diospita  Shamushga Runata  sufritsirnin
wafluscatsiyaptin ~ cawamunanpag  rasumpa
canganta willacurgan. Tsaynam nirgan:
“Gamcunata willayangag cay quiquin Sefior
Jesucristom, Diospita Shamushga Runaga.”

4Tsaynam waquincag judiucuna rasumpa criy-
icurnin, Pabloman y Silasman juntawacdyargan.
Tsaynollam Dios Yayata servirnin alabag
griegocunawan mas regeshga warmicunapis
Sefior Jesucristoman rasumpa criyicuyargan.
> Pero tsaynd criyicuyaptinmi, mana criyicug
judiucunaga alldpa chiquicurnin pifiacur,
callicunachd mana allita rurag runacunata
ashiyargan, tsay marcachd timpullyarnin
imaycata ruracdydnanpag. Tsaynollam Jasonpa
wajinman corrilla aywarnin casi Aututsiyargan
Pablotawan Silasta ashisquirnin autoriddcunaman
entregaydnapag. ¢ Pero tsaychd Pablota mana
tariycurnam, Jasontawan wagquincag criyicug
waugecunata garacharcurnin autoriddcunaman
apar chdratsir, jinchi gayaycachar niyargan:
“iCay runacunam maytsay entéru munducho

runacunata timpullyétsir mana ni imandé cayta
pueditsiyantsu y cananga cay marcantsicman
chdydmuptinnam, 7 Jasonga wajinman cushishga
chasquirnin posadatsishga! Cay runacunaga
Romapa mandacugnin emperador Cesarpa
leynincunapa contran mana casucurmi, juc reymi
can’ niyan! jTsay reyga Sefior Jesucristosh!”

8  Tsayno niyanganta wiyaycurnam,
llapan runacunawan autoridicuna alldpa
pifiacurnin rabiarnin timpullydyargan. 9 Pero
Jasonwan waquincag criyicugcuna multata
péagacuyaptinnam, autoridacuna libri déjayargan.

Pablowan Silas Berea marcachoé yachatsicuyan

10 Tsay pagasnam Pablotawan Silasta llapan
criyicugcuna Berea marcaman aywacuyédnanpag
despachayargan. Tsayman chaycurnam Dios
Yayaman mafiacuydnapag goricidydnan judiucu-
napa wajinman aywayargan. 11 Tsay Bereacho
judiucunam Tesalonicachd judiucunapita mas
umilde allish imaycatapis entendicug car, alldpa
cushishga Sefior Jesucristopa Alli willacuyninta
chasquiyargan. Tsaynopam llapan junagcuna
imaypis Diospa Palabranta liyirnin yachacuyag,
Pablo llapan yachatsicungan rasumpa alli
canganta musyaydnanpag. 12 TsaychOmi atscag
judiucunawan griegocuna y mas regeshga
warmicuna y ollgocunapis Sefior Jesucristoman
rasumpa firmi criyicuyargan.

13 Pero Tesalonica marcacho caycag judiucuna
Berea marcachona Pablo Diospa Palabranta
willacuycanganta musyasquirmi, allapa
pifiacurnin Bereaman aywaycur apostolcunapa

contran runacunata timpullyétsiyargan. 14 Pero
tsaychd criyicug waugecunanam jina Ora
mana demorarlla Pablo costapa aywananpag
despachayargan, Silaswan Timoteo Berea
marcachd® quédayanganyag. 15 Apostol Pablota
compafiarnin criyicugcunanam asta Atenas
marcayag compafarnin pagtan aywayargan.
Tsaypitanam cutiydmurgan Silaswan Timoteo jina
Ora aywarnin, Pablowan sasllana tincuyénapag
cunayta apamurnin.

Atenas marcachd Pablo yachatsicun

16 Silastawan Timoteota Atenas marcachd
shuyamurmi, Pablo allapa llaquicurgan tsay
marcacho maytsica tucuyldya idolocunata ricaycur.
17 TsaynOpam Dios Yayaman mafiacuyinapag
goricdydnan wajichd judiucunawan vy Dios
Yayata casug griegocunawan y plazach0
goricagcunawanpis cada junag discutiyag.
18 TsaynoOllam waquincag alldpa yachayyog
filosofo Epicureos gripu runacuna y Estoicos
griupu runacuna Pablowan discutir gallaycu-
yargan. Waquincagnam niyargan: “;Imatarag
tagay baduldquiga parlan?”  Waquincagnam:
“Cay runaga jucla mana regeshga dioscunapagmi
propagandata ruraycan.” Tsayndga niyargan,
Sefior Jesucristopa Alli Willacuynintawan
cruzcho wafutsiyanganpita cawamushga
cangata apostol Pablo willacuptinmi.
19 Tsaypitanam Pablota apayargan runacuna
goricdydnan Areopago niyangan sitiucho llapan
autoriddcuna imaypis costumbrincunamannd
goricdyanganman. Tsayman chaycatsirnam



Hechos 17:20 xci Hechos 17:25

tapuyargan: “;Musyayta puediydcu cay mushog
yachatsicuy apamungayqui, imapagpis alli
o mana alli cangata? 20 Gamga imayca
mana regeshgacunapagmi  yachatsicurnin
willaydmanqui, musyaytam munaya tsaycuna
imapag canganta.”

21 Tsaychd atenense runacunawan jucld caru
marcapita shamushga tacug runacunapis, llapan
goricaycurmi tsay mana wiyayangancag mushog

noticiacunallapagna parlarnin tapunacur cacu-
yargan.

Areopagochd Pablo parlangan

22 Tsaynam Pabloga Aeropagochd llapan
runacunapa puntanman ichiycur nirgan:
“jAtenensecunal Cay marcayquicunacho
ricangdnomi gamcunaga allish religioso runacuna
cayanqui. 23 Gamcuna goricaycur celebrar
adorayangayquicunata ricapacurmi tarishca, juc
altarcho cay palabracuna gellgaraycagta: ‘MANA
REGESHGA DIOSPAGMI. Tsaynd captinmi, tsay
manaregeshga Diosta adorayangayquipag, canan
noga willayarniqui parlapaycdyag.

24 “Cay mundutawan caycho llapan imayca
ricangantsicta rurag Diosga, cay patsapawan
cielupa mandagnin Sefiormi. Payga tsayno alldpa
poderdso cayninwanmi, runacuna rurayangan
templuchd tdcuntsu, 25 ni Paypag runacuna
servirnin imatapis ruraydnanta shuyarantsu,
pipitapis mana ni imata wanarnin. Mas bienmi
Payga cay patsachd shiutarnin cawanapagwan
llapan imaycatapis garamantsic.

26 “Juc runallapitam entéru munduché llapan
naciuncunata rurargan, cay entéru patsacho
llapan runacuna tacuydnanpag. Tsaynollam
Payga disponishga imayyagpis cawarnin, mayyag
tdcuydnanpagpis. 27 Tsayn6pa Dios Yayata
ashirnin rasumpacag Diosta tarirnin regenapag,
aunqui Dios Yayaga llapan runacunapita
mana carucho caycaptinpis. 28 ‘Dios Yaya
munaptinmi cay patsacho cawarnin, cuyuntsic y
espirituntsicpis Paychod imayyagpis cawan,” unay
tiempucho poesia gellgag runacuna niyanganno:
‘Nogantsicga Dios Yayapa wamrancunam cantsic’
nir. 29 Tsaymi Dios Yayapa rasumpa warancuna
carga, ama yarpashuntsu Dios Yayaga goripita,
gellaypita y shumag rumicunapita runacuna
allish  yachaynincunawan  munayanganno
maquincunawan rurashgaricug cangantaga.
30 Dios Yayam wunaycag tiempuchd imayca
upano llapan imayca mana allicuna ruranganta
manacagman churar perdonashga. Pero
cananmi siga, llapan maytsay entéru munducho
llapan runacunapis arepenticurnin Payman
cutiydnanpag mandarnin willacatsin. 31 Quiquin
Dios Yayam juc junagta citashga entéru munducho
llapan runacunata, acrangan Runapa allicag
justicianwan juzgatsir cuentata mafiananpag.
Tsaynd canganta rasumpa musyanantsicpagmi
wafuscatsiyaptin cawatsimushga.”

32 Tsaynd  wafliushgapita = cawaydmunanta
wiyarmi, waquincagcuna burlacuyaptin
waquincagcunaga niyargan: “Tsay parlan-
gayquitaga juc diacunanam wiyayta munaya.”

33  Tsaynam  Pabloga tsaychoé llapan

goricashgacunata jagesquirnin aywacurgan.
34 Waquincagnam Pablota gatirnin aywar
criyicuyargan.  Tsay atscag runacunawanmi
Areopagoch6é mandacug autoridd Dionisio
shutiyog runapis caycargan. Tsaynollam Damaris
shutiyog warmiwan mas waquincag runacunapis
tsayman goricashga cayargan.

18

Corinto marcacho Pablo yachatsicun

1 Tsaypitanam Pabloga Atenaspita yargosquir,
Corinto marcaman aywacurgan. 2 Tsay
marcachOnam Aquila shutiyog Ponto marcachdo
yurig judiumajinwan tincuyargan. Tsay Aquilaga
warmin Priscilawan aywacurmi Italiapita
tsayrag chdyashga cayargan, mas mandacug
rey Cesar Claudio Romapita llapan judiucuna
aywacuydnanpag ordenar gargoptin. Tsaynam
Pabloga visitagnincuna aywar, 3 Aquila Pablono
garapita carpa ruray oficioyoyog captin,
paycunawan pagta carpacunata rurarnin arur
pérargan. 4 Tsaynam cada jamay sabado junagcho
Dios Yayaman mafiacuydnanpag goricidydnan
wajiman aywag. TsaychOmi judiucunatawan
mana judiucag griegocunatapis animatsirnin
pléturnincuna yachatsicurgan.

5 Macedoniapita Silaswan Timoteo
chaycayamuptinnam,  Pabloga cada junag
Alli  Willacuycunata  willacurnin  llapan
judiucunata yachatsirgan, Sefior Jesucristoga
Diospita Shamushga Runa canganta. 6 Pero
tsay judiucunanam Pablopa contran sharir

mana allicunata insultar gallaycuyargan.
Tsaynam Pabloga allapa pifiacunganta
musyayananpag, llatapantapis tsapisquir
nirgan: “Quiquiquicunam culpayog cayanqui
yachatsicuynita mana chasquirnin, mana
allicunaman shicwar imayca pésayashuptiquipis
manam nogatsu culpable cashag. Cananpitaga
mana judiucag runacunamanmi aywacushag,
paycunata yachatsirnin willacunépag.”

7 Tsaynd  nisquirnam Dios  Yayaman
mafiacuydnanpag goricdydnan wajipita yargosquir,
Dios Yayata casurnin adorag Justu niyanga
Ticio runapa wajinman aywargan. Tsay
runapa wajinga Dios Yayaman mafiacuydnanpag
goricdydnan waji ladunchomi cargan. & Judiucuna
goricdyanan  wajicho mandacug Crispo
niyangan runam llapan aylluncunawan
Sefior Jesucristoman criyicurgan. Tsaynollam
Corintopita atscag runacunapis Pablo
willacunganta wiyarnin, Sefior Jesucristoman
criyicur bautizacuyargan. 9 Tsaynam juc pagas
Pablota revelaciunchd Sefior nirgan: “Ama
ni imapita mantsacuytsu, Alli Willacuynita
willacurnin sigilla mana upéllarnin. 10 Nogam
gamwan pagta cayca ni pi yatashurniqui mana
imandéshunayquipag, cay marcacho atscag runécuna
captin.” 11 Tsaynopam Pabloga Corintoché juc
wata pullan quédacurgan, Diospa Palabranta
willacurnin yachatsicur.

12 Tsay tiempuchdé Galion niyangan
runa  Acayachdo  mandacug  gobernador
caycaptinmi, Pablopa contran llapan judiucuna
juntawacasquir atacayta munayargan. Tsayno

contran  shdrir timpullyarninmi,  Pablota
achcusquir llapan autoriddcuna goricashgaman
apar, 13 acusarnin mas mandacug gobernador
Galionta niyargan: “Cay runam jucldya Diosta
runacuna adoraydnanpag criyitsicurnin purin,
leycunapa contran mana allicunata yachatsicur.”

14 Pablo parlananpag caycaptinnam, mas
mandacug gobernador Galion nirgan: “Si cay
runa mana allicunata rurar wafiutsicushga capt-
inmi siga, gam judiucuna quéjacaydmungayquita
atendiydnagpag afanaciimanpis. 15 Pero
gamcunaga  tapucuy  parlayniquicunawan
juc shuticunapagwan quiquiquicunapa
leyniquicunallapagmi  quéjacug shayamunqui.
Tsaycunata quiquiquicuna arreglacuyay. jManam
nogaga tsay asuntucunamanga méticttsu!”

16 Tsaypitam llapan autoriddcuna
goricdydnanpita judiucunata gargosquirgan.
17 Tsaynam judiucuna goricdydnan wajicho
mandacug Sostenesta llapan achcusquir,
tsay autoriddcuna goricdydnan waji puncu
llapan ricdnancunach0 alli magayargan. Pero
mas mandacug gobernador  Galiontaga
manam ni imapis importangatsu, tsayno
maganacuyaptinpis.

Apostol Pablo Antioquiaman cutiycurnin, quim-
sacag vidjincho yachatsicunanpag aywargan

18 Tsaypitanam Pabloga atsca junagcunayagrag
Corintoch0 quédargan. Tsaypitanam Pabloga lla-
pan criyicug waugecunapita despedicusquirnin,
Aquila warmin Priscilawan bliquiman latarcur
aywacugpa pagtan Sirlaman aywacurgan.

Tsay puertu Cencreachomi Pablo agtsanta
rutuscatsirgan, Dios Yayata dnicunganta rasumpa
cumplirnin. 19 Efesoman Pablo chaycurnam
Priscilatawan Aquilata déjasquir, goricaycur Dios
Yayaman mafacuydnan wajichd judiucunata
goricashgata pléturnin yachatsinanpag aywargan.
20 Tsay goricashga judiucunam paycunawan
mas unayyag (quédananpag rugayargan. Pero
mana munarnam, 2! paycunapita despedicur
nirgan “Si Dios Yayata munaptinga, yapaynam
v151tagn1qu1cuna cutimushag.” Tsaypitanam
Pabloga juc biiquiman latarcur Efeso marcaman
aywacurgan.

22 Cesareaman chaycurnam Jerusalénman ay-
wargan. Tsay Jerusalénch0 goricashga llapan
criyicugcunata visitarnin saludasquirnam, Antio-
quiaman pésarnin urargan. 23 Tsaycho ichic un-
ayyag casquirnam, puntata puringan Galacia y
Frigia provinciacunapa cutirgan, marcan marcan
willacurnin purir. Tsay marcacunaché llapan
criyicugcunatam mas firmi criyicuydnanpag ani-
matsirnin willacur yachatsicurgan.

Apolos Efeso marcaché yachatsicun

24 Tsay tiempucunam Alejandria marcacho
yurig Apolos shutiyog judiu runa Efesoman
chargan. Tsay runaga allish yachacushga parlay
yachag cayninwanmi, Diospa Palabrantapis
rasumpa allish regergan. 25 Tsay runam
Sefior Jesucristopag yachatsicuycunata allish
yachacushga car, llapan voluntdninwan shumag
claru alldpa cushishga Sefior Jesucristopag
willacurnin yachatsicurgan, aunqui payga

Juan Bautista yacullawan bautizacunanpag
yachatsicunganllata musyaycarpis. 26 Apolosnam
mana niimapita mantsacur judiucuna goricaycur
Dios Yayaman mafiacuydnan wajicho parlargan.
Priscilawan Aquila wiyaycurnam, Apolosta
wajincunaman invitarnin pushaycur Diospa
Palabranta imand canganta  esplicarnin
yachatsiyargan. 27 Tsaypita Acaya provinciaman
Apolos pésayta munaptinmi, Efesochd llapan
criyicug waugecuna imaycawan yanapar juc
cartata gellgayargan Acayachd criyicugcuna
shumag chasquiyédnanpag. Acayaman
chaycurnam Dios Yayapa  voluntdninwan
llapan criyicushgacunata, mas firmi Sefior
Jesucristoman  criyicuydnanpag mas allish
yanapargan. 28 Llapan judiucunapa puntancho
mana juc mantsacurmi allish yachayninwan
Diospa Palabranta rasumpa musyatsicurgan,
Sefior Jesucristoga Diospita Shamushga Runa
cangata willacurnin.

19

Efeso marcacho Pablo yachatsicun

1 Corinto marcachdé Apolos canganyagmi,
chaquillapa aywarnin Efesoman chaycur,
waquincag criyicug discipulucunata tarirgan.
2Tsaynam tapurgan: “;Gamcunaga Espiritu Santota
chasquiyashcanquicu, Sefior Jesucristoman
criyicuyangayqui 6ra?”

Paycunanam contestayargan: “Manam Espiritu
Santota chasquiyindpagcagtaga ni siquiera par-
lagllatapis wiyayashcatsu.”

3 Pablonam tapurgan: “Tsaypunga ¢ima bautiz-
mutatan chasquiyashcanqui?”

Paycunanam contestayargan: “Juan Bautista
bautizacungantam.”

4Pablonam nirgan: “Aumi, Juanga bautizargan
Dios Yayaman cutir arepenticug runacunatam.
Pero payga willayashurgayquim paypa gepanta
shamugcagman criyicuyanayquipag. Tsay gepinta
shamugcag Sefior Jesucristoman.”

5> Tsaycunata wiyaycurmi, Sefior Jesucristopa
shutinch6 payman criyicur bautizacuyargan.
6 Pablo wumancuna jananman maquinta
churaptinmi, paycunaman Espiritu Santo
shamuptin, tucuyldya parlaycunata parlarnin
Diospita shamug willacuyta willacuyargan.
7 Espiritu Santota chasquig tsay llapan
runacunaga, chunca ishcagmi cayargan.

8 Quimsa quillantinmi Pabloga judiucuna
goricaycur Dios Yayaman mafiacuydnan wajiman
aywargan. Tsaychomillapan runacunata willacur
mana ni imapita mantsacurnin, Dios Yayapa
Mandacuy Reynon imand canganta yachatsicur
entenditsicurgan. 9 Pero waquincagnam
mana wiyacurnin criyicuytapis mana munar,
llapan runacunapa puntanché tsay mushogcag
nanipagn0 Alli Willacuypa contran mana
allicunata parlayargan. Tsaynam Pabloga
paycunapita raquicasquir, llapan criyicugcunata
Tirano niyangan runapa escuelaman apargan.
Tsaychomi cada junag willacurnin, 10 ishcay
watayag  yachatsicurgan. TsaynOpam
tsay entéru Asiachd0 técug judiucunawan
mana judiucagcunapis, Diospa Palabranta

wiyayargan. 11 Quiquin Dios Yayam poderdso
cayninwan tucuyldya milagrucunata Pablowan
rurargan. 12 Tsaymi asta pdafiuncunawan
llatapancuna cuerpunman  tOpanganllatapis
geshyagyashacunaman apar tlpaycatsiyaptillan
geshyaynincunapitapis cuticatsirgan. Tsaynollam
supaycunapis tsay geshyagyasha runacunapita
yargoyargan.

13 Pero waquincag judiucunanam céllicunach6
purirnin, supayyog runacunapita supaycunata
gargor Sefior Jesucristopa shutinta tsayta muna-
yargan supaycunata gargoyananpag. Tsaynam su-
paycunata gorgornin niyargan: “iPablo willacun-
gan Sefior Jesucristopa shutinchomi ordenag, cay
runapita yargonayquipag!”

14 Tsayno rurarmi puriyargan sacerdoticunapa
mandagnin jucnin sacerd6ti judiu Esceva niyan-
ganpa ganchis tsurincuna. 15 Pero juc cutinam
juc supayga runapa shiminpa contestar nirgan:
“Regémi Sefior Jesucristota y musyami Pablo pi
cangantapis. Pero gamcunaga ¢pitan cayanqui?”

16 Tsay Grallam tsay supayyog runa paycunapa
janancunaman atacarnin saltaycur, llapan
callpanwan vencernin alli magargan. Tsayno
alldipa mantsacaypag magaptinmi, tsay
runacunaga  entéruncunapis yawar  puru
garapdtulla geshpirnin aywacuyargan. 17 Tsayno
pdsanganta Efesoch0 tdcug llapan judiucunawan
mana judiucag griegocuna musyasquirmi, alldpa
mantsacashga cayargan. TsaynOpam cada junag
mas Sefior Jesucristopa shutinta alldpa mas
respetarnin cayargan.

18 Tsaymanmi unayna criyicushga runacu-
napis, puntacag cawaynincunacho imayca mana
allicuna rurayangancunapita arepenticurnin
llapan criyicugcunapa puntanman willacur
chiyargan. 19 Tsaynollam atscag brijucunapis
madgica libruncunata apaycamur, llapanpa
puntanché waycayargan.  Tsay librucunapa
chaninta tsay marcapa gellaynincho
calculayaptinmi, pitsga chunca waranga
junagché arurnin juc millonta (1,000,000)
gdnanganpa chanin cargan. 20 Tsayndmi Diospa
Palabran maytsaypa witsicarnin mirargan,
rasumpa poderdso cayninta musyatsicur.

21 Tsaycuna llapan pésasquiptinmi, Pabloga
Macedoniapawan Acaya provinciacunata
visitagnin aywayta munargan, tsayllapitana
Jerusalénman pdésar chénanpag. Tsaynollam
yarpargan: “Jerusaléncho quédaycurmi
Romamanpis aywana.”

22 Tsaynam ishcagcag yanagencunata Macedo-
niaman puntata mandargan, Timoteotawan Eras-
tota. Paycunatam mandargan, Pablo ichic mas
unayyagrag Asiach0 quédanganyag.

Efesoché runacuna goricaycur, biillata rurarnin
timpullydyangan

23 Tsay tiempuchomi Efeso marcachd imayca
mushog nénipagnd Diospa Palabranta willa-
cunganraycu runacuna alldpa timpullydyargan.
24 Tsaynoga timpullydyargan gellaycunapita
adornocunata rurag Demetrio shutiyog runa
llapan runacunata willapaptinmi. Tsay
Demetriom gellaypita ichishag figiiracunata

rurargan, diosa Artemisapa templunpa
imdjinnincunata. Tsaycunata ruranin ranticurmi,
paywan arug runacunata atsca gellayta
gdnatsirgan. 25 Tsay llapan arugnincunatawan
paynd oficioyogmajincunata  gayascatsirmi,
llapan goricasquiyaptin Demetrio nirgan:
“Seflorcuna, gamcuna musyayanquim cay
oficiontsicwan alli génarnin llapan imaycatapis
tarir nogantsic cawangantsicta. 26 Pero
gamcuna ricdyangayquin0 y wiyayangayquinomi,
tsay Pabloga ‘runa maquinwan rurangan
diosga manam diostsu’ nir purin.  Tsayno
llutancunata parlarmi maytsicag runacunatana
criyitsishga, manam cay Efesollach6tsu sindga
llapan entéru Asia  provinciacunachopis.
27 Tsayga alldpa peligrum, llapan negociuntsicta
runacuna manana respetayaptin = jancat
perdenapag. Tsaynollam alldpa poderdsa
diosantsic Artemisapa templuntapis mana
allipag churarnin, alldpa respetashga caynintapis
manana casuyangatsu. TsaynOpam maytsay
entéru munduchd runacunawan cay Asia
provincianchd adorangantsic imayca poderosa
reynapa imdjin Artemisatapis jancat melanar
chiquiyanga. Tsayn0 canantaga ama ni
iman0Opapis munashuntsu.”

28 Tsayta wiyaycurnam alldpa pifiacurnin jinchi
gayaycachar niyargan: “jviva efesiocunapa
poderodsa diosan Artemisa!”

29 Tsay marcacho llapan runacuna jancat
conjundiddé timpullyarnin carmi, ni imand
cayta puediyargantsu. Tsaynam teatro
niyangan jatun wajiman jucllayllané maytsicag

goricashga runacuna yaycusquir, Pablota
compafarnin Macedoniapita shamushga
ishcag runacuna Gayotawan  Aristarcota
achcusquir garachashga apayargan. 30 Pablonam
tsaychd maytsicag goricashga runacunata
parlapdnanpag yaycuyta munargan. Pero

llapan criyicug discipuluncunanam tsayman
yaycunanta~ mana munar amatsayargan.

31 Tsaynollam Asia provinciaché waquincag
autoridiacunapa Pablopa amigon car, teatro
niyangan  wajichd  maytsicag runacuna
goricashga caycagman aywar mana méticunanpag
willacatsiyargan. 32 Tsay maytsicag goricashga
runacunam mana ni imata musyarnin ]ucta
jucta gayaycachdyargan. Tsaychd mayoriacag
goricashga runacunaga manam ni imapag
goricdyangantapis musyayargantsu. 33 Pero
waquincagnam tsay asuntupag Alejandrota
esplicarnin, judiucuna llapan runacunapa
puntancho parlamunanpag obligayargan.
Alejandronam maquinwan séflasta rurargan
runacuna upadllasquiyaptin, llapan runacunapa
puntanché  defendirnincuna  parlananpag.
34 Pero tsay runacuna quiquin Alejandropis
judiu runa canganta tantiyasquirmi, casi ishcay
quimsa Orayag mana pdraypa juc shimilla jinchi
gayarcachar niyargan: “jviva efesiocunapa
poderdsa diosan Artemisa!”

35 Tsaynam tsay Efeso marcapa secretarion
runa, llapan runacunata calmatsirnin
upallascatsir nirgan: “Efeso ciudadénucuna,
llapan entéru munduch6 runacunam musyayan
cay Efeso marcantsic, cielupita shicwamushga

poderdsa diosa Artemisapa imdjinnintawan
templunta wardiannd cuidananpag encargado
canganta. 36 Tsaymi tsaynd canganta mana ni
pipis négaycaptinga, updlla tranquilo car mana
allipa musyarga, ama ni imatapis llutanta
ruracdyaytsu. 37 Cay ishcan apaydmungayqui
runacunaga manam cay templuchd ni imatapis
suwayashgatsu ni poderfsa diosantsicpag
contranpis ni imata parlayashgatsu. 38 Si
Demetrio y paywan arugmajin runacuna pipapis
contran quéjacur demandacuyta manayaptinga,
tsaypagmi autoriddcunawan juezcuna cayan. Tsay
autoridicuna arreglaydnanpag quéjacurnin, cada
Unu deréchuncunata defendir reclamayatsun. 39 Si
gamcuna juc mas imacunatapis mafacuyaptiquiga,
llapantsic goricaycur secionta rurangantsiccho
legalmente arreglashun. 40 Canan cayno
pdsanganwanga juc peligrumanmi chaycantsic,
Romacho autoridicuna ‘biillata rurar timpullyag-
cuna’ nir acusamdinapag. Manam ni imanOpa
contestayta puedishuntsu si imapitatan tsayno
‘billata rurar timpullydyashcanqui’ nimashga.”
41 Tsayno nisquir despedicusquiptinnam, llapan
runacuna witsicar aywacuyargan.

20

Macedoniapawan Greciapa Pablo aywangan

1 Tsay  billata rurarnin  timpullyay
pdrasquiptinnam, Pablo llapan criyicugcunata
gayatsirgan consejarnin animatsinanpag. Tsayné
consejasquir animascatsirnam paycunapita
despedicusquir = Macedoniapa aywacurgan.

2 Macedoniapa aywarnam tsay pdsangan
llapan marcacunachd criyicug waugecunata
visitarnin palabranwan mas animatsirgan.
Tsayno aywarnin Grecia naciunman chaycurmi,
3 tsaych6 quimsa quilla péarargan. Siria
marcaman blquiwan aywananpag caycarnam
musyasquirgan, judiucuna Pablopa contran
yachatsinacushga cayanganta. Tsayta
musyasquirnam chaquillapa cutimur Macedonia
provinciacunapa yapay pésargan. 4 Tsaypitanam
compafiarnin aywayargan, Berea marcapita
Sopaterwan Pirropa tsurin y Aristarcowan
Tesalonica marcapita Segundo y Derbe marcapita
Gayo, Timoteo y Asia provinciapita Tiquicowan
Trofimo. 5> Cay waugecuna puntasquirmi
Troaschd shuydydmargan. 6 Pero nogacunanam
levadiirannag tanta micuyénan fiesta pésasquiptin,
Filipospita  yargosquir  biliquiwan  aywar,
pitsga junagtarag Troascho taripdyargd. Tsay
Troaschomi juc seménarag parayargd.

Troascho criyicugcunata Pablo visitangan

7 Semdna gallarinan puntacag junagcho
llapdcuna  goricasquir tantata  paquirnin
micuyangachomi, Pabloga llapan criyicug
waugecunata yachatsirnin  willacuycargan.
Warédnin aywacuyind captinmi, Pabloga asta
pullan pagasyag yachatsicurgan. 8 Nogacunaga
altucag pisoch0 atsca linternacuna prendishga
cuartochOmi, goricashga cayarga. 9 Tsay cuartopa
ventananchomi Eutico shutiyog jovenpis jamay-
cargan. Pablo allapa unayna parlaptinmi, pufiuy
allapa venceptin pufiucasquir tsay quimsacag piso

cuartopita shicwar jegarpamurgan. Tsayno
jegarpamuptinmi, wafliushgatana  patsapita
pallarcaydmurgan. 10 Pablo béjasquirnam jovenpa
jananman umpuycurnin abrasacurcur, criyicug
waugecunata nirgan: “jAma mantsaciyaytsu! jCay
jOovenga cawaycanmi!”

11 Tsaypitanam Pabloga yapay altu cuartoman
cutisquir tantata paquisquirnin, llapan criyicug-
cunawan pagta micusquir warat yachatsicurnin
willacurgan. Tsayno llapanta yachatsicusquir-
nam aywacurgan. 12 Tsay jéven cawamushgatana
apacuyanganmi, llapan criyicugcunata mas allish
animatsir consolargan.

Troaspita Miletoman vidjarnin aywayangan

13 Nogacunam biliquiwan puntarnin Aso
puertuman aywayargd Pablo niydmanganno
goriydndpag. Pablonam chaquillapa shamuyta
munar Troaschd quédargan. 14 Pablowan
Aso puertuchd tincusquiyaptinam, biliquiman
latarcur pagta Mitilene marcaman aywayarga.
15 Mitilene puertupita yargosquirnin aywarmi,
Quio niyangan ishlapa tsimpanman chaycur
wardnin junag pdsar, Samos puertumanpis juc
junagtarag chayarga. Samos puertupitanam
juc junag mastarag Mlletomanga chayarga.
16 Tsayno viajarnin aywayarga, Asia provinciacho
demorarnin Efesoman Pablo mana aywayta
munaptinmi. Payga sasmi Jerusalénman chayta
munargan, si puedirga Pentecostes niyangan
junagta Jerusalénch0 pasananpag.

Efeso marcaché respetashga auquincunata
gayascatsirnin, Pablo yachatsircur willacungan

17 Miletoch6é Pablo caycarnam, Efesochd
llapan goricashga criyicugcunapa mandacugnin
respetashga  auquincunata  gayatsimurgan.
18 Llapan chaycayamuptinnam nirgan:
“Gamcunaga musyayanquim Asia provinciaman
chdmungd junagpita shumag cawacurnin
imand portacungita. 19 Nogaga gamcunawan
pagta caycarmi, imaypis llapan umildaniwan
Dios Yayata servishcid, aunqui judiucuna
mana alli munaynincunawan chiquiydmar
tucuyldya pruebacunawan wagatsiydmar alli
sufritsiydmaptinpis. 20 Pero gamcunapag
llapan allicag  willacuycunataga manam
ni imaypis willacuyta dé&jashcatsu, llapan
runacunapa puntanchdwan plazacunach0
y wajin wajin yachatsicurnin willacurpis.
21 Tsaynollam judiucunatawan mana judiucag
runacunatapis, ‘Dios Yayaman arepenticur
cutirnin Sefior Jesucristoman rasumpa firmi
criyicuyay’ nishcd. 22 Tsaymi cananga Espiritu
Santo obligamaptin Jerusalénman aywashag,
tsaych0 ima pédsamdnanpag cangantapis mana
musyaycarnin. 23 Unicogam imallata musyé:
maytsay marcacunapa aywaptipis alldpa
sufrimientucunawan carcel shuydmaéananpagcagta
Espiritu Santo musyatsimanganllata. 24 Tsayno
captinpis quiquipa cawayniga manam ni ima
importamantsu, corrir aywagnorag llapan
allicagcunallata rurar, Sefior  Jesucristo
encargamangata cumplirnin Dios Yayapa
cuyacuy poderdso Alli Willacuyninta willacur
testigunn0 puriptiga.

25 “Cananpitaga mananam ni maygayquipis
ricdydmanquinatsu, Dios Yayapa Mandacuy
Reynonpag willayangagta llapayqui wiya-
mashgacuna. 26 Tsaymi cananpitaga nogaga
manana culpablenatsu cashag, ni maygan
runata Dios Yaya castigaptinpis, 27 Dios Yaya
llapan rurandpag mandamanganta cumplirnin,
mana ni juc pacar llapanta yachatsicurnin
mana mantsacur willacungédpita. 28 Tsaymi
gamcunapis shumag atento cuidayanqui
quiquin Sefior Jesucristo yawarninpa
chaninwan rantingan llapan  goricashga
criyicugnincunata,  Espiritu Santo imayca
mitsicugtand Dios Yayapa llapan goricashga
criyicugnincunaman churayashungayquinolla.
29 Musyami noga aywacusquipti, juc runacuna
shamuycur imayca mallagashga atogno
llapan goricashga criyicugcunata ushacatsiyta
munar shaydmunanpag canganta. 39 Aunqui
gamcunacho waquiquim alli yachatsicuycunapa
contran shérir, manacag llullacuycunata
yachatsicuyanqui, Sefior Jesucristoman
criyicugcunapis gatirdyashunayquipag. 31 Tsayno
mana pdsananpag jshumag cuidacuyay! Yarpdyay
quimsa wata entérum pagasta junagtapis,
tucuynopa alli wagaycur wagaycur pléturnin
alvertiyarniqui llapayquitapis jucpa jucpa Diospa
Palabranta yachatsiyashcag.

32 “Waugecuna y panicuna, cananmi Dios
Yayaman maifiactiimaypisllapayqui goricashgalla
cayanayquipagwan cuyacuy Palabranta mas
entenditsiydshunayquipag. Dios Yayapaga llapan
poderninmi can, gamcunapa shongoyquicunata

rasumpa mas firmi criyicatsirnin  Dios
Yaya munangann0 cawagcunata aningan
erencianta entregaydshunayquipag. 33 Manam
nogaga quiquipagga munashcétsu, ni pipa
gellaynincunatawan alldpa chaniyog gorincunata
ni pipa llatapantapis. 34 Mas bienmi gamcuna
musyayanqui, iméapis wanangapagwan nogawan
pagta purigcunapa imancunapis wanayanganpag
quiquipa maquiwan alli arungita. 35 Nogagam
imaypis tsayn0 arurnin yachatsiyashcag,
llapan faltapucugcunatawan geshyagyasha

débilcunata  yanapaydnayquipag. Tsayno
yanapanacurnin cawacur yarpanapagmi,
quiquin  Sefior  Jesucristo  palabranwan
yachatsimarnintsic nirgan: ‘Alldpa  mas

cushicuypagmi imaycallatapis garacungantsic,
quiquintsicta garamangantsicpitaga.’ ”

36 Tsayn0 parlar ushaquirnam, llapan
criyicugcunawan gongoricuycur Dios Yayaman
Pablo mafiacurgan. 37 Llapan wagarmi alldpa
llaquishga Pablota abrasarnin, gagllancho
mutsayargan. 38 Tsaycho criyicugcunam alldpa
llaquishga cayargan, Pablo “Mananam masga
ni imay ricdydmanquinatsu” nishga captin.
Tsaypitanam asta bilquiman ldtanganyag llapan
compafarnin aywayargan.

21

Pablo viajarnin Jerusalénman aywangan

1 Tsaychd criyicug llapan waugecunapita
mana munaycar raquicasquirmi, defrente
Cos ishlaman aywar wardnin Rodas ishlaman

pasayargd. Tsaypa waraninnam Patara puertuman
chéyarga. 2 Patara puertuchdénam Feniciapa
aywag bugquita tarisquir, tsay blquiman latarcur
aywacuyargd. 3 Tsaypita aywacurmi Chipre
ishlata ricar, itsogcag ladu uraninpa Siria
marcaman defrente pasayargd. Tsay viajayanga
biqui Tiro puertuch0 cargata déjanancaptinmi,

tsay puertumanpis yaycuyarga. 4 Tirocho
crlylcug waugecunata tarlsqulrml paycunawan
juc semdnarag tsaychd pdrayargd. Tsaycho

criyicug waugecunam Espiritu Santo alvertiptin,
“Jerusalénman Pablo ama aywatsuntsu” niyargan.
> Pero juc seménata cumplisquir aywacuyaptinam,
llapan criyicug waugecuna warmincunawan y
wamrancunawan tsay marcapita wagtan lamar
cuchunyag yanagar compafaydmargan. Tsay
lamar chuchun playachomi, llapa gongorpacuycur
Dios Yayaman mafiacuyargd. 6 Tsaypitanam
despedicusquir blquiman l&tasquiyapti, llapan
criyicugcuna wajincunapa cuticuyargan.

7Tiropita lamar rurillanpa biiquiwan aywarmi,
Tolemaida puertuchodrag viajarnin ushayarga.
Tsay marcach0 criyicugcunata saludagnin
aywarmi, paycunawan juc junagrag pagta
cayargd. 8 Wardnin alleg tsaypita yargosquir
aywarnam, Cesareaman chdyargd. TsaychOmi
evangelista niyangan Felipepa wajinman
aywayargd quédacuydnipag. Tsay Felipega
apostolcunapa ganchis ayudantincunapita
jucnincagmi cargan. 9 Tsay Felipepam Diospa
willacuynincunata willacug chuscu soltéra jipash
tsurincuna cayargan. 10 Tsaycho juc ishcay

junagcuna caycdyaptimi, Judeapita urdmur Agabo
niyangan proféta chdmurgan. 11 Tsay profétam
nogacunapa punticunaman chaycamur, Pablopa
tsegllanchd cinturonninta jipisquir, quiquinpa
maquintawan chaquinta watdcusquir nirgan:
“Espiritu Santom nin: ‘Cay watdcungdnOmi
Jerusaléncho judiucuna cay cinturonpa dmunta alli
wataycurnin, jucld mana regeshga runacunaman
entregayanga.’ ”

12 Tsayta wiyaycurnam Cesareacho llapan criy-
icugcunawan nogacunapis Pablota rugayarga,
Jerusalénman witsar mana aywananpag. 13 Pero
Pablonam contestaydmargan: “¢Imanirtan wagar
mas llaquicuyman churaydmanqui? Nogaga lis-
tom cayca watardtsiydminanpagwan Jerusaléncho
wafliundpagpis, Sefior Jesucristopag yachatsicurnin
willacungéraycuga.”

14 Tsayn0 rugarpis ni imandpa convencitsiyta
mana puedirmi, déjarnin niyargi: “Tsaypunga,
Dios Yaya munanganno caycullatsun” nir.

15 Tsaypitanam prevenicusquir Jerusalénman
witsarnin aywayargd. 16 Jerusalénman chay-
cuyaptimi Cesareapita waquincag criyicugcuna
compafiaydmar aywashgacuna, Chipre ishlachdo
yurig Mnason shutiyog runapa wajinman pushar
chatsiydmargan. Tsay runam unaypitana Sefior Je-
sucristoman criyicug cayninwan, wajincho posa-
datsiydmdnan cargan.

Santiagota visitagnin Pablo aywangan

17 Jerusalénman chaycuyaptinam, llapan
criyicug waugecuna allapa cushishga
chasquiydmargan. 18 Tsaypita wardnin junag

Santiagota visitagnin nogacunawan Pablo
aywarmi, tsay wajich0 goricashga yachatsicug
respetashga llapan auquicunatapis tariyarga.
19 Pablo llapanta saludacusquirmi manyapita
willargan, maytsay puringan mana judiucag
runacunaché vyachatsicur willacuptin Dios
Yaya  tucuyldya milagrucunata  paywan
ruratsinganta. 20 Tsayta wiyaycurnam
Dios Yayata alabarnin, Pablota niyargan:
“Tsaypunga wauge, musyanquim judiucagcuna
maytsica warangapayag Sefor Jesucristoman
criyicuyanganta. TsaynOpam paycunaga unay
Moisés mandacungan leycunata cumplirnin
siginapag mandacur obligacuyan. 21 Caycho llapan
tdcug judiucunam musyayashga jucla caru entéru
munduchd tdcug judiucunata, unay Moiséspa
leynin mandacunganta manana casuydnanpag
willacurnin yachatsicungayquita. Tsaynollash
yachatsicunqui  unaycag costumbrintsicta
mana Sigir, llullu ollgo wamrancunapa
cuerpuncunachdpis manana sefialatsiydnanpag.
22 ;Tsaypunga imanédta cashun?  Segliramente
tsay criyicug llapan judiucunam musyayanga,
cayman chdmushga cangayquita. 23 Mejorga

caynOmi ruranayqui: Cay nogacunachOmi
chuscug runacuna cayan, Dios Yayata
dniyanganta cumpliydnanpag. 24 Paycunata

pusharcurnin aywar pagtancuna purificacur
mayllacusquir, agtsancunata rututsicuyananpag
pégacunqui. Tsayn0 rurangayquita llapan
ricarmi musyayanga, gampa contrayqui
willacuyangan mana rasumpa captin, Moiséspa

leynin mandacungancunatapis Casurnin
cumplingayquita. 25 Tsay mana judiucag
criyicushga runacunamanga, willanacur
decidiyangita unaynam gellgayashci: “Idolocunata
ofrecernin  churayangan micuycunata vy
yawartawan jorcarnin wafutsishga watacunapa
aytsanta mana micuyédnanpag. Tsaynolla mana
alli jutsata rurarnin, warmipis ollgopis jucnin
jucninwan mana puricuyananpag.’ ”

Pablota présu achcuyan templucho

26 Pablonam chuscun runacunata pushar-
curnin aywar, tsay wardnin chuscun runacu-
nawan pagta purificicur mayllacurgan. Tsaynam
templuman yaycurgan d&nicuyangancunata imay
junagcunacho cumplinanpag canganta willacug.
TsaynoOllam willacurgan imay junagcho tsay
runacunawan pagta Dios Yapag garaynin

apar, cada Unu ofreceanganta cumpliydnanpag
canganta.

27Tuc seméana cumpliycaptinnam Asia provinci-
apita judiucuna, templuché Pablota ricaycurnin
llapan runacunata timpullydtsiyargan. Tsayno
timpullyar achcusquirmi Pablopa contran,
28 gayaycachar niyargan: “jIsrael runacuna
yanapaydmay! Cay runam marcantsicpa contran
mana allicunata yachatsicur maytsaycho
puriycan. Tsaynollam unay Moisés leyninpawan
templuntsicpa contran yachatsicun. Canangam
tsaypis cay templuntsicman griegocunata
yaycatsir, imayca melanaypagtand churashga
santo sitiuntsicta.”

29 (TsaynOga judiucuna niyargan, Efesopita
Trofimo niyangan runata Jerusalénchdé mas
puntatana Pablotawan pagta puriycagta ricashga
carmi, tsay runata templuman yacatsinganta
yarpéyargan.)

30 Tsaynam tsay marcachd llapan tdcugcuna
timpullydyaptin, maytsicag runacuna cOrrilla
chiyamurgan. Pablota achcusquirnam tsay
templupita wagtaman garachashga jipisquir,
jina 6ra puncuntapis wichgarnin lldvisquiyargan.
31 Pablota waflutsiydnanpag caycaptinnam,
Roméno shutiyog batallunpa comandantinman
juc noticia chargan, entéru Jerusaléncho
llapan goricashga runacuna timpullyarrag
caycdyanganta. 32 Tsay comandantinam oficial-
nincunatawan  solddduncunata  gorisquirnin,
tsaynd runacuna caycdyanganman  COrrilla
aywayargan. Comandantitawan solddducunata
ricaycurga, Pablota magaycar déjasquiyargan.
33 Tsayman comandanti chaycurnam, Pabloman
witiycurnin présu achcuscatsir ishcay cadenawan
watdydnanpag mandargan. Tsaypitanam llapanta

tapurgan, pi cangantawan imata rurashga
canganta.

34 Pero waquincag jucldyata gayaycachédyaptin
waquincagcuna  jucldyata  parlar llapan
timpullydyaptinmi, tsay comandantiga ni imapag
gayaycachdyangantapis ni juc entendirgantsu.
Tsayn0 mana entendirmi, solddduncunatawan
Pablota cuartelman apatsirgan. 35 Cuartelpa
puncun gradasman chaycatsirnam, solddducuna
Pablota altullach6na pallarishga witsaypa
latatsiyargan, 36 maytsicag runacuna timpullyarrag

gepancunata gatirnin, llapan gayaycachar:
“iWaflutsun!” nir aywayaptin.

Pablo llapan runacunapa puntancho defendi-
curnin parlangan

37 Tsaypita cuartelman yaycaycétsiyaptinnam,
romdno batallunpa comandantinta Pablo tapur-
gan: “¢Gamwan juc ratitulla parlayta puedici?”

Comandantinam contestargan: “;Griego par-
layta yachanquicu?” 38 “Tsaypunga ¢gamga man-
ach tsay juc unay tiempuchd chuscu waranga
waflutsicug runacunata tsunyaman jorgosquir,
Cesarpa contran ticratsig egipcio runatsu can-
qui?”

39 Pablonam nirgan: “Nogaga judium cé, jatun
importanti marca Ciliciapa capitalnin Tarsocho
yurig ciudaddnu. Pero gam permitiycamay cay
runacunataga entenditsir parlapaycunépag.”

40 Tsay comandanti dnisquiptinnam, gradasman
ichiycur Pablo maquinwan séfiasta rurar lla-
pan runacunata upélldtsirgan. Tsayno llapan
upéllasquiyaptinnam hebreo parlaycho nirgan:

22

1 “Waugecuna y taytacuna, canan wiyay-
cayamay noga defendicurnin parlamungata.”
2 Hebreo parlaycho parlaptinmi, llapan runacuna

upallasquiyargan. Tsaynam Pablo parlarnin
sigirgan:

3 “Nogaga judium ca, Cilicia provincia
Tarso marcach6 yurig. Pero Jerusaléncho

jatunyangdyag tdcur estudiaptimi, unaycag
aylluntsiccunapa llapan mandacuy leynincunata

doctor Gamaliel yachatsimargan. Tsayno
unay costumbrintsiccunata yachacushga
carmi, nogapis Dios Yayata alldpa césurnin
mandacungancunata rasumpa firmi cumplirga,
canan gamcuna cumpliyangayquindlla.
4 Puntataga cay mushog nénipagnd Diospa
Palabranta casucugcunatam walutsindpag
gaticachargé. Tsayno chiquirnincuna gaticachar
achcusquirmi, warmitapis ollgotapis carcelman
présu gaycatsirga. 5 SacerdOticunapa mas
mandagnin sacerddtiwan mandacug respetashga
auquincuna goricashgapis tsayn0 rurangita
testigum cayan. Paycunam juc carta poderta
apatsiydmargan Damascochd judiumajincunata
entregayindpag. Tsay cartata entregaycur
Sefior Jesucristoman llapan criyicugcunata
ashisquir, cay Jerusalénman présu apamur alli
castigaydndpag.

Pablo willacun imandpa jucldman ticrar, Sefior
Jesucristoman criyicunganta

6 “Pero néanipa aywar Damascoman chay-
captinam, pullan junag ora illagpita entérdoman
tumag altu cielupita alldpa atsicyaycamur,
7 patsaman shicwascatsimargan. Patsacho
jitaraycarnam juc voz caynd nimagta wiyarga:
‘{Saulo!  jSaulo!  ¢Imanirtan gaticachdmanqui?’
8 Tsaynam tapurgd: ‘¢Sefior, pitan canqui?’ nir.

“Tsay voznam contestamargan: ‘Nogaga
Nazaretpita Jesusmi cd, canan gam chiquirnin
gaticachaycangayqui’ nir. 9 Tsay nogawan pagta
aywagcunaga allpa atsicydmugta ricarpis, tsay
voz parlapdmangantaga manam ni mayganpis

entendiyargantsu. 10 Noganam tapurga: ‘Sefior
¢imatatan rurashag?’ Tsaynam Sefiorga nimargan:
‘Sharcurnin Damascoman aywar sigiy. TsaychOmi
llapan imata ruranayquipag cangantapis
willayashunqui’ 11 Tsay alldpa atsicyay fawita
chiyatsir =~ gaprascamaptin mana aywayta
puediptimi, yanagdmagnicuna janchashgallana
Damascoman chdtsiydmargan.

12 “Tsaychomi alldpa llaquipdcug Ananias
shutiyog runa, wunay Moiséspa mandacuy
leyninta cdsurnin llapanta cumplig tédcurgan.
Tsay Damascochd tdcug llapan judiucunam,
tsay runa allapa alli rurag respetashga canganta
parlayargan. 13 Ananias ricidmagni shamurnin,
chaycamur l&diman ichiycurmi nimargan:
‘iWauge Saulo, gapra cangayquipita canan

yapayna ricay! Tsay nimangan Oram Hhawi
cuticasquiptin, allish claruna ricchacusquirga.
14 Tsaynam yapay nimargan: ‘Unaycag

aylluntsiccunapa Diosninmi acrashurgayqui,
Paypa cuyacuy volunténinta regernin
musyanayquipag.  Tsaynolla jutsannag Sefior
Jesucristota ricarnin, quiquinpa shiminpita
yachatsicuy  palabrantapis wiyanayquipag.
15 Tsayn0 ricangayquitawan wiyangayquitam
llapan entéru mundupa aywar, imayca testigunno
llapan runacunata yachatsirnin willacunqui.
16 Tsaymi cananga ama mastaga ni imatapis
shuyaraytsu. Sas sharcurnin bautizacuy Sefior
Jesucristoman rugacurnin mafiacur, llapan
jutsayquipita perdonar limpiashunayquipag.’

Pablo willacun mana judiucag griegocunaman

imané aywanganta

17 “Tsaypita  Jerusalénman  cutiscamur
templuman Dios Yayata mafiacug aywarmi, juc
revelaciunta chasquirga. 18 Sefiortam ricarga
caynd nimagta: ‘jSas jina Ora tsay Jerusalénpita

yargoy! CaychOga manam césuyangatsu ni
chasquiyangatsu nogapag willacungayquita.’
19 “Tsaynam noga nirga: ‘Sefior, cay-

choga llapanmi musyayan Dios Yayaman
mafiacuydnanpag  goricdydnan  wajicunaman
aywar, gamman llapan criyicamugcunata
carcelman présu apar alli magatsingita.
20 Gampag willacurnin servishugniqui testiguyqui
Estebanta wafiutsiyaptinmi, tsaynd wahiutsiyanganta
aprobar tsaycho caycargd.  TsaynoOllam tsay
wafutsignin ~ runacunapa llatapancunatapis
cuidarga’ 21 Pero Seflornam nimargan:
‘Sas ayway. Nogam mandag maytsay caru
naciuncunachd mana judiucag runacunaman

aywanayquipag.’ ”

Pablota comandanti cuidangan

22 Asta caycunata parlar ushanganyagga llapan
runacunam wiyayargan, pero tsaypitam siga
llapan gayaycachar gallaycuyargan: “|Tsay
runaga ama cawatsuntsu! iCay mundupita
borrasquiy!” nir. 23 Tsayno alldpa gayacacharnin
llatapancunatapis jitasquir, altu wayraman
allpacunatapis jitar sigiyaptinmi, 24 solddducunapa
comandantin ordenargan Pablota juc cuartelman
yaycatsiydnanpag. Tsayno yaycascatsirnam
alli astar shumag tapuyédnanpag mandargan,
tsay runacuna Pablopa contran imapita

gayaycachdyanganta musyananpag. 25 Pero alli
astaydnanpag pilataycatsir watashgana caycarmi,
Pablo tsaychd caycag capitanta tapurgan:
“cGamcunapa poderniquicuna cancu, manarag
shumag juzgarnin Romapita ciudadinu runata
astatsiyanayquipag?”

26 Tsayta wiyaycurnam capitanga coman-
dantiman aywaycur willarnin nirgan: “;Gamga
imatatan ruranqui?  jCay runaga ciudaddnu
romanom!”

27 Tsaynam  comandantiga  Pabloman
witiycurnin tapurgan:  “;Gamga rasumpacu
romdno ciudadanu canqui?”

Pablonam contestargan: “Aumi.”

28 Comandantinam nirgan: “Nogataga alldpa
atsca gellaymi cuestamashga, roméno ciudadanu
canapag.”

Tsaynam Pablo nirgan: “Nogagam Romacho
yuringdpita roméno ciudadénu ca.”

29 Tsayta wiyaycurmi Pablota alli astaydnanpag
caycar, ladunpita jancat witsicasquiyargan.
TsaynoOllam quiquin comandantipis romaéno
ciudaddanu canganta tantiyasquir, allapa
mantsacashga cargan Pablota présutsirnin
cadenawan watdtsinganpita.

Judiucunapa llapan autoriddnincuna
goricdyanganpa puntanché Pablo parlangan

30 Tsaypa wardninnam comandantiga, Pablota
judiucuna imapita acusayanganta rasumpa
musyayta munar, cadenawan watdyanganta
pascascatsirnin  sacerddticunapa mandagnin
sacerdOticunatawan llapan autoridicunata



Hechos 23:1 cxix Hechos 23:6

goricdyananpag gayatsirgan. Tsayno gayatsiptin
llapan autoriddcuna goricasquiyaptinmi,
llapanpa puntanman Pablota jipiscamur
ichitsirgan.

1 Pablonam tsayché llapan goricashga
autoriddcunaman defrente ricaycur nirgan:
“Waugécuna, nogaga asta cananyagmi alli
conciencidwan tranquilo Dios Yayapa puntancho
shumag cawacur llapan mandamientuncunata
cumplishca.”

2 Tsaynam mas mandacug sacerdéti Ananias,
Pablopa ladunch6 caycag runacuna mandargan
shimich6 lagyayénanpag. 3 Pero Pablonam con-
testargan: “iDios Yayam gamtapis magayashunqui,
mana alli rurag washarima! Si gamcuna segun
ley mandacunganno juzgayamanayquipag tsaycho
jamaycarga, ¢imanirtan tsay leypa contran man-
danqui nogata magayamananpag?”

4Tsaycho caycagcunanam niyargan: “¢TsaynOcu
insultanqui Dios Yayapa mas mandacug sac-

erdotinta?” .
> Pablonam nirgan: “Waugecuna, nogaga

manam musyargotsu mas mandacug sacerdoti
canganta.  Diospa Palabran gellgashgachomi
nirgan: ‘Marcayquipa mandacugnin runataga
ama maldiciunanquitsu.’ ”#

6 Tsay llapan goricashgacunachd waquincag
saduceocuna y fariseocuna cayanganta
tantiyasquirmi, jinchi gayaycachaypa Pablo
nirgan: “Waugecuna, nogaga fariseom c4,

% 23:5 Ex 22:28.

fariseo casta runacunapa tsurin car. Gamcunaga
juzgaycayamanqui, fariseo cayniwan wafiushgacuna
cawayamunnanta criyingaraycum.”

7 Pablo tsayn6 niycuptinnam, fariseocunawan
saduceocuna quiquincuna pura discutirnin
gallaycur, tsayn0  goricashga  caycarnin
raquicasquiyargan. 8 (Saduceocunagam niyan:
“Wafiushgacunaga ~ mananam  cawayamuntsu.
Tsaynollam angelwan ni almantsic espiritupis

cannatsu” nir.  Pero fariseocunanam
walusquir  cawayamunganpagwan angelcuna

y almantsic espiritu canganta criyiyargan.)
9 Tsay goricdyanganch0 llapan gayaycachar
timpullydyaptinmi, fariseo gripupita waquincag
ley  yachatsicugcuna sharcurnin  jinchi
discutiyargan: “Cay runaga manam ni ima mana
allitapis rurashgatsu; talbesga juc angeltsurag o
juc espiritutsurag paytaga parlapashga.”

10 Tsaycho llapan goricashga runacuna cada
vez mas gayaycacharnin timpullydyaptinmi, co-
mandanti alldpa mantsacargan Pablota magarnin
pedésuta rurasquiydnanta. Tsaynd mantsacarmi
waquincag solddducunata gayatsimurgan, Pablota
sutascamurnin jipisquir yapay cuartelman apar
yaycatsiydnanpag.

11 Tsaypa waranin pagasnam, Pablota yuri-
pusquir Sefior nirgan: “jAwantarnin animacuylla
Pablo! Imayca testiglin0 cay Jerusaléncho nogapag
willacurnin musyatsicungayquinélla, Romachopis
willacurnin musyatsicunqui.”

Pablota wariutsiyinanpag yachatsinacuyangan

12 Tsaypa wardnin allegnam waquincag
judiucuna Pablota waifiutsiydnanpag yachatsi-
nacurnin jurar niyargan: “Quiquicunapa
contran maldiciunddu caydndpagmi juracuyi,
ni imata micuyta micuydndpag ni yacullatapis
upyaydndpag Pablota ~mana  wafiutsirga.”
13 Chuscu chunca mas runacunam tsayno
jurarnin compromeéticushga cayargan.
14 Tsaynam sacerddticunapa mandagnincunaman
y  judiucunapa respetashga mandacug
auquinnincunaman aywaycur niyargan:
“Nogacunam quiquicunapa contran maldiciunddu
cayandpag juracuyashcd, mana micuyindpag
ni yacullatapis upyaydndpag Pablota mana
wafiutsirga. 15 Cananga gamcuna waquincag
goricashga  autoriddcunawan  comandantita
mafayay, waray cay puntayquicunaman Pablota
yapay apatsimunanpag. Tsaytaga yachayllapa
maflayanqui ‘Mas shumag tapuyandpagmi
wanayd’  nirlla. Pero nogacunanam
listo shuyaraycdyashag cayman manarag
chétsiydmuptin wafiuscatsiydndpag.”

16 Pero paninpa ollgo wawan Pablota
walutsiydnanpag yachatsinacushga cayanganta
musyasquirmi, cuartelman cOrrilla willagnin
aywargan. 17 Pablonam tsaycho jucnin capitanta
gayasquir nirgan: “Cay jOventa comandantiman
saslla pushaycuy, juc noticiatam comandantita
willanan.”

18 Capitannam tsay jOventa pushaycur,
comandantita nirgan: “Tsay gaycuraycag présu
Pablom gayaycamarni rugamargon, cay jOventa
gamman pushamundpag. Cay jovenshi juc

noticiata willashunqui.”

19 Comandantinam tsay joventa maquipita
achcurcur, juc ldduman apaycur tapurgan:
“¢Imatatan willamayta munanqui?”

20 Tsay jovennam nirgan: “Judiucunam
yachatsinacuyashga gamman shamuycur
rugayadshunayquipag, waray llapan autoriddcuna
goricdyanganpa puntanman Pablota apatsi-
nayquipag. Paycunaga tsaynd yachayllapam
mafiayashunqui: ‘Mas alli tapupédydndpagmi
wanayad’ nirlla. 21 Pero ama criyinquitsu,
chuscu chunca mas runacunam tsincaycur
shuyarnin Pablota wafiutsiyinanpag jurayashga:
‘Quiquicunapa contracuna maldiciunadu
cayandpagmi juracuyd, mana ni imata
micuydndpag ni yacullatapis upyaydnédpag
Pablota manarag wafiutsirga” Tsaymi cananga
tsay runacuna caychona listo shuyaraycdyan,
mafaydshungayquita dnisquir apatsinayquillatana.”

22Tsaypitanam comandanti tsay joventa alvertir
despedirgan: “Tsayllapan willamangayquita ama
ni pitapis willacunquitsu.”

Gobernador Félixpa puntanman Pablota apat-
siyangan

23 Tsay comandantinam ishcag capitannin-
cunata gayascatsirnin ordenar nirgan: “Sas
alistayay ishcay pachac solddducuna chaquillapa
y sogta chunca soldadducuna cawalluwan y ishcay
pachac solddducuna lansancunawan, canan
pagas las nueve Cesareaman aywaydnayquipag.
24 Tsaynoélla tsay présu gaycuraycag Pablota
apaydnayquipag juc cawalluta montananpag

alistasquir, mana ni ima pésashga sdnullata
gobernador Félixman chatsiydnayquipag.”
25 Paycunawannam juc cartata apatsirgan, cayno
gellgarcur:

26 “Comandanti Claudio Lisiasmi cay cartata
gellgamun, alldpa respetashga gobernador
Félixman saludarniqui: 27 Cay apatsimunga
runatam  judiucuna  présu  achcusquir
waflutsiydnanpag caycdyaptin, romano ciudadanu
canganta musyasquirnin  solddducunawan
aywar libramushcd. 28 Tsayno librasquirnam
imapita juzgayangata musyandraycu, judiucu-
napa llapan autoriddnincuna goricdyanganpa
puntancunaman aparga. 29 TsaychOnam
quiquincunapa leynincunallapag acusayargan:
‘Cay runaga manam leynintsiccunata
cumplintsu’ nir. Pero nogaga wafiunanpagnoga
manam ni ima jutsanta tarirgatsu ni siquiera
carcelman gaycuydnanllapagpis. 30 Pero
judiucuna wahutsiydnanpag pacayllapa
yachatsinacuyanganta musyasquirmi, canan
tsay gamcagman apatsimushcd. Tsaynollam
chiquignin judiucunatapis mandashag,
imatapis Pablopa contran cayanganta gampa
puntayquichorag arreglaydnanpag.”

31 Solddducunanam _comandantincuna or-
denarnin mandangannolla, Pablota pusharcurnin
Antipatris niyangan marcayag pagasllapa
aywayargan. 32 Tsaypa wardninnam chaquillapa
aywashgacag soldaducuna Jerusaléncho
cuartelman cutiydmuptin, cawalluncunawan
aywashgacag solddducunaga Pablowan pagta
aywar Ssigiyargan. 33 Cesareaman chaycurnam

carta apayanganta gobernador Félixta
entregaycur, Pablotapis entregayargan. 34 Tsay
gobernador Félix cartata liyisquirnam, Pablota
tapurgan maypita canganta. Tsaynam Ciliciapita
canganta musyasquir, 35 gobernador Félix
nirgan: “Cayman shamuycur contrayquicuna
acusayashungayquitam wiyashayqui.”

Tsaypitanam Herodespa palacionchd carcel-
man gaycusquir, Pablota cuidayananpag wardia-
cunata mandarnin churargan.

24

Gobernador Félixpa puntanché Pablo defendi-
curnin parlangan

1 Pitsga junag  pdsasquiptinnam, mas
mandacug sacerd0ti Ananias waquincag
respetashga mandacug auquincunawan Tertulo
niyangan abogdduncuna pushashga chayargan.
Tsaycunam gobernador Félixpa puntanman
chdyargan, Pablota acusayénanpag. 2 Pablota
apascayamuptinnam, tsay abogddu Tertulo
Pablota acusarnin gallaycur gobernador Félixta
nirgan: “Gamcunatam alldpa agradécicuyag sefior
gobernador, cay marcédcunaché shumag tranquilo
alli pésacuych0 catsiydmangayquita. Tsaynollam
alldpa  agradécicuyag alli yachayniquiwan
naciunnicunach® atsca mejoracunata ruran-
gayquita. 3 Tsay llapan imayca rurangayquitam
maytsaychopis agradécicurnin cushishga
chasquiyd, alldpa cuyay respetashga gobernador
Félix. 4 Pero tiempuyquita mana alldpa

perdetsinagpag rugashayqui, juc ratitulla llapan
parlanmungéita wiyaycamadnayquipag.

5 “Cay runatam tariyashcé imaypis runacunata
pifianacatsir timpullyaycatsigta maytsay entéru
munduch6, llapan judiucunata raquicatsir
puriycagta. Tsaynollam nazareno niyangan secta
gripupa mandagnincuna. 6 Tsayno yachatsicur
Jerusalénchd templocunapa contran mana
allicunata parlar despreciaptinmi, nogacuna

présu achcuyarga. 7 [Tsaynam comandanti
Lisias shamuycurnin amadlas gechucaydmar
nirgan: ‘Cay runata pipis demandarnin

]uzgarga gampa puntayquiman shayamunapag. T

8 Cananga quiquiquicuna tapuyay cay llapan
acusayangd rasumpa imapita cangantapis
musyayanayquipag.”

9 Tsaycho llapan judiucunapis tsay abogadu
ningannollam llapan parlar niyargan: “Abogadu
Tertulo  ninganga  rasumpacagmi” nir.
10 Gobernador Félix Pablo parlananpag séfiasta
ruraptinmi, Pablo nirgan: “Alldpa cushishgam
defendicurnin gampa puntayquiman
presentacamul. Nogaga rasumpam musya
gamga cay naciunchd atsca watana juez
cangayquita. 11 Gamga quiquiqui rasumpa
musyanayquipag runacunata tapuy, nogaga
tsayragmi chunca ishca junag Jerusalénman
Dios Yaya adorag chamungé. 12 Nogataga
manam ni piwan discutinacur templuchdwan
Dios Yayaman mafacuydnanpag goricaydnan
wijicunacho ni tsay marcapa juclinincunachopis

* 2417 Unaycag waquin gellgashga librucunaché manam cantsu
Hch 24:7.

mana allicunata yachatsicurnin runacunata
timpullyaycdtsigtaga cay acusamagnicuna
tariydmashgatsu. 13 Caychoé canan acusaydmag
runacunaga manam ni imand ni imapita
acusaydmangantapis pruebayta puediydmantsu.
14 Pero juctam siga rasumpacagta willashayqui,
unay ayllicuna adorayangan Diospa mushog
naninnd Palabran yachatsicuyanganndlla quiquin
Dios Yayata adorapti, paycuna secta niyangan
mushog  gripupitam nir acusaydmanganta.
Nogaga Dios Yayata servirnin cumpli, unaycag
profétacunaley librucunacho gellgayangannollam.
15 Nogapis paycunanéllam alli rurag o mana
alli rurag wafhushgacunatapis, Dios Yaya juc
junag cawatsimunanpag canganta confiacurnin
criyicur shuyaraycd. 16 Tsaymi nogaga imaypis
allillata rurarnin limpiu concienciayog shumag
cawacuyta tird, Dios Yayapawan runacunapa
puntanchopis.

17 “Juc ishcay watacuna maytsay entéru
marcacunapa purisquirmi, cay Jerusalénman
cutimurgd criyicug waugecuna wactsacunata
yanapaydnanpag limushna goriyangantawan
Dios Yayapag ofrendacunata apamur. 18 Tsay
costumbricunapag mandamientucuna llapan
mandacunganta cumplirnin purificicur mayl-
lacusquirmi, templuman aywargd. Tsaychoga
manam maytsicag runacunawantsu caycarga
ni ima Dbiullatapis rurarnin timpullyatsirtsu.
19 Asia provinciapita shamug judiucunapis
quiquilld Dios Yayata adoraycagtam tariydmargan.
Tsay runacunam cayman shamuycur nogapa

contrd acusaydmanman, SI noga rasumpa
imatapis mana allicunata rurashga captiga.
20 Sindga caycho caycag runacuna willacuyéatsun,
judiucunawan llapan mandacug autoriddcuna
goricdyanganchd  acusaydmar, mana  alli
rurangdcunapita culpayog cangata. 21 Maypischi
acusayamanga autoriddcunawan llapan goricashga
caycdyaptin, jinchi gayaycachayparag llapanpa
puntancho ningdpita: ‘Canan junagmi gamcuna
juzgaycdydmanqui waflushgacunata Dios Yaya
rasumpa cawatsimunanpag canganta criyicupti.’

22 Tsayta wiyaycurnam, gobernador Félix
mushog nénipagnd Diospa Palabranpag allish
musyarnin, tsay asuntuta jucpunpagna
déjasquirnin  nirgan: “Comandanti Lisias
shamurnam, cay asuntupag mas willamanga,
gamcunach0 1ima  pdsangantapis rasumpa
musyarnin arreglayanagpag.”

23 Tsaynam gobernador Félix capitanta
gayasquir mandargan, Pablota cuartelcho
gaycardtsir sigitsinanpag. Pero ichic librita déjarnin
amigoncuna watucarnin serviydnantapis mana
amatsananpag.

24 Tsaypita juc ishcay junagcunatanam,
gobernador  Félix judiu casta warmin
Drusilaswan yapay cutirnin chargan. Tsaynam
gobernador Félix Pablota gayatsiydmunanpag
mandasquir wiyargan, llapanta willacur
yachatsicungantawan  Sefior  Jesucristoman
imand criyicur cawacuna canganta. 25 Pero
Dios Yaya munangann alli rurag cayninwan
quiquintsic imané controlacurnin shumag



Hechos 24:26 cxxviii Hechos 25:3

alli cawacur, cay mundu ushacangancho Dios
Yaya juzgaménapagwan mana ushacag cawayta
tarinapag Pablo parlanganta wiyaycurmi,
gobernador Félix mantsacarnin nirgan: “Canan
aywacuy. Tiempu cangan Oranam yapay
gayatsimushayqui” nir.

26 Tsay gobernador Félixga Pablota libri
déjaycunanpag gellayta paganantam shuyarargan.
TsaynOpam casi segidu Pablota parlapdnanpag
gayatsirgan. 27 Tsaynomi Pablota ishcay
wata entéru catsiyargan. Tsaynam Félix
gobernador cayninta déjasquiptin, paypa rantin
gobernador yaycurgan Porcio Festo shutiyog
runa. Gobernador Félix aywacurnam, llapan
judiucunawan alli quédayta munarnin Pablo
présu gaycuraycagta déjasquir aywacurgan.

25

Gobernador Festopa puntanché Pablo parlan-
gan

ITsaypitanam Festo niyangan runa gobernador
cargota chasquinanpag chaycamur, quimsa junag
pdsasquiptin Cesareapa y Jerusalénpa aywargan.
2 TsaychOnam sacerdfticunapa mandacug au-
toriddnincunawan mas importanticag judiucuna,
gobernador Festopa puntanman chaycur
Pablopa contran denunciata churayargan.
3 Tsaynd quéjacurmi especialmente gobernador
Festota mafiayargan, présu gaycuraycag Pablota
Jerusalénman apatsinanpag. Tsay judiucunaga
yachatsinacuyashgam cayargan, Pablota
Jerusalénman apayaptinga manarag chagta

nénillachdna wafiutsiydnanpag. 4 Pero gobernador
Festonam contestargan: “Pablo Cesareacho présu
caycanganman quiqui cutindpag ichicllanam
faltaycan. > Tsaymi gamcunapa autoridéniquicuna
nogawan pagta Cesareaman aywaydtsun, si
tsay runa imatapis mana allicunata rurashga
captinga, tsaycho juzgarnin acusayananpag.”

6 Gobernador Festo Jerusalénchd juc seména
0 mas parasquirnam, tsaypita Cesareaman cu-
tirgan. Tsay wardninnam llapan autoridécuna
goricdydnan wajichd justiciata ruragcunam ja-
macunaman jamaycur, Pablota apaydmunanapag
mandargan. 7 Tsayman Pablo yaycusquiptin-
nam, Jerusalénpita chdmushga atscag judiucuna
Pablopa ladunman witiycurnin, tucuyldya mana
allicunawan acusayargan. Tsayn0 acusarpis
manam ni imawan pruebayta puediyargantsu,
tucuyldya manacagcunata parlar. 8 Pablonam
quiquinpa janan defendicurnin nirgan: “Nogaga
manam ni ima mana allitapis rurashcatsu ni judi-
ucunapa leyninpa contran ni templupa contran
ni Romach6 mandacug emperador Cesarpa con-
tran.”

9 Pero gobernador Festo judiucunawan
alli quédayta munarmi, Pablota tapurgan:
“¢Jerusalénman aywayta munanquicu, tsaycho
cay problémayquita arreglanagpag?”

10 Pablonam contestargan: “Nogaga Romacho
emperadorpa  autoridinincuna  goricdydnan
wajichOmi caycd, tsaychomi imata rurashga
captipis juzgaydmdnan. Sefior gobernador gam
musyangayquinOmi nogaga ni ima mana allitapis
rurascatsu judiucunapa contran. 11 Si imatapis

alldpa mana allita wafiundpagn0 rurashga captiga,
jina wafiutsiyimdtsunpis manam négaclitsu. Pero
si paycuna acusaydmangan mmana rasumpa
caycaptinga, manam ni pipapis deréchun cantsu
paycunaman entregaydmananpag. jTsaymi noga
pasita mafiayag Romacho quiquin emperador rey
Cesar juzgamarni arreglaménanpag!”

12 Tsaynam  gobernador Festo  con-
sejéruncunawan parlasquir nirgan: “Romacho
emperador Cesar juzgashunayquipag pésita
maflangayquipitam, Romacho Emperador
Cesarman imandcarpis aywanayqui.”

Rey Agripapa puntancho Pablo parlangan

13 Juc ishcay junagcuna pésasquiptinnam, rey
Agripawan Berenice Cesareaman gobernador
Festo saludarnin felicitag aywayargan. 14 Tsay Ce-
sareach6 unayyag cayaptinmi, gobernador Festo
rey Agripata willargan Pablopa problémanta.
Tsaynam nirgan: “CaychOmi juc runa
gaycuraycan, gobernador Félix présu déjangan.
15 Jerusalénchd caycaptimi sacerdOticunapa
mandacug autoriddnincunawan judiucunapa
respetashga mandacug auquinnincuna, Pablota
contran denunciata nogaman  presentar
mafayamargan acusarnin condenandpag.
16 Tsaynam contestar nirga: ‘Romapita
autoridicunapaga manam costumbrincunatsu juc
runata llutallaga wafiunanpag condenayga, tsay
acusayangan runata contrancunawan cdra cira
tincunacaycatsir, defendicunanpagwan imapita
acusayanganta manarag shumag shimpinacatsir
musyarninga.’ 17 TsaynOpam Jerusalénpita

cutiscamurnin tiemputa mana perderlla,
wardnin junag autoriddcuna goricdydnan wajicho
justicia ruracuna jamacunaman jamaycur,
tsay runata apaydmunanpag mandargad. 18 Pero
Pablopa contran acusagnincunaga manam ni
ima mana allita rurangatapis acusayargantsu,
‘alldpa mana allicunatach cay runaga rurashga’
nir yarpanganndga. 19 Pablopa contran
acusarninga  parlayargan, quiquincunapa
religionnincunallapagmi. Tsaynollam acusarnin
niyargan: ‘Pabloga juc runa Jesus niyangan
wallunganpita cananga cawaycanmi’ nirmi
willacun nirllam. 20 Tsay asuntuta mana
imano arreglayta puedirmi, Pablota tapurga si
Jerusalénman aywayta munanganta cay llapan
acusayanganta arreglandpag. 21 Pero Pabloga
quiquinmi pdsita mafiamashga Romachd mas
mandacug emperadornintsic rey Cesarman
apatsindpag. TsaynOpam noga ordenashca caycho
présu siginanpag asta apatsiyta puedingiyag.”

22Tsaynam rey Agripa Festota nirgan: “Nogapis
tsay runa parlanganta wiyaytam muna.”

Gobernador Festonam contestargan: “Waray
Oram payta wiyanqui.”

Rey Agripapa puntancho Pablo cangan
23 Wardnin  allegnam rey Agripawan
Berenice chaycurnin alldpa  cushicuypag
alli ternuncunawan desfilarnin tsay jatun
sdlaman yacuyargan, llapan soldaducunapa
mandagnin comandantinticunawan y
tsay marcapa mas importanticag llapan
autoriddcunawan pagta. Tsaynam gobernador



Hechos 25:24 cxxxii Hechos 26:1

Festo Pablota apaydmunanpag mandanganno
chaycatsiydmuptin, 24 nirgan: “jRey Agripa y
caychd nogacunawan llapayqui goricashga
caycag seflor autoriddcuna, caychomi caycan
tsay acusayangayqui runa! Llapan judiucunam
tucuyléya acusacioncunata apayamushga
paypa contran, Jerusalénpitawan cay Cesarea
marcapitapis. Tsayno acusarnin gayaycacharmi
ni imaypis payta wafiutsindpag mafhaydmayta
déjayantsu, ‘tsay runaga amana cawatsuntsu’
niyamar. 25 Pero nogapagga manam
parécemantsu ni ima mana allitapis rurangan Pay
wafhunanpagnOga. Tsayno caycaptinpis quiquinmi
pasita mafiamashga Romacho emperador rey Cesar
juzgananpag. Tsayno quiquin maflamanganpitam
noga danishcd payta apatsindpag. 26 Pero
seflorni emperadorman rasumpacagta mana
ni imand paypa contran gellgayta puedirmi,
llapayquipa puntayquicunaman apatsimurgo.
Llapanpitapis masga gampa puntayquiman
allish mandacug rey Agripa apatsimurgg,
shumag allipa tapupaycamuptiqui Romacho mas
mandacug emperadorman imapita apatsingdta
gellgandraycu. 27 Manach allitsu canman
imapitapis acusayanganta mana willar, juc
présutamas mandacug rey Cesarman apatsiptiga.”

26

Pablo rey Agripata willan llapan ima rurangan-
cunata

1 Tsaynam rey Agripa Pablota nirgan:
“Cananmi siga defendicurnin parlamuyta
puedinqui.”

Pablonam maquinta pallarcurnin, parlar gal-
laycur nirgan:

2 “Alldpam cushicii alldpa respetashga man-
dacug poderdso Sefiorni rey Agripa, canan gampa
puntayquich6 defendicurnin parlamungita, lla-
pan judiucuna contrd tucuyldydpa imaycawan
acusaydmar demandaydmanganpita. 3 Alldpa re-
spetashga sefiorlld gamga musyanquinam, llapa
judiucunapa costumbriycunatawan imacunapag
discutir cayangdtapis. Tsaymi cananga rugag cay
llapan parlamungédta shumag pacienciayquiwan
wiyaycamadnayquipag.

Pablopa puntacag cawayninimandé cangan, ma-
narag Sefior Jesucristoman criyicuptin

4 “Llapan judiucunam musyayan marcach0pis
imand wamra cangipitawan Jerusaléncho
paycunawan pagta alli cawacurnin shumag
portacungédta. > Tsaynoéllam paycuna musyayan-
ganopis si declarayta munarga willaydshunquiman
imaypis fariseo cangata. Fariseo secta
gripuch0 carga llapan runacunapitapis masmi,
religionnintsicchd leycuna mandacunganta
casurnin llapanta cumplintsic. 6 TsaynOpam
canan llapan judiucuna chiquiydmar cayman
demandaydmashga, unaycag aylluntsiccunata
Dios  Yaya dningancunata  cumplinanpag
canganta shuyaycangantsicta willacupti.
7 Nogantsicpa chunca ishcay casta miraynintsic
shamug israelcunapis, Dios Yaya d&nicunganta
cumplinantam shuyardyargan. TsaynOpam Dios
Yayata servirnin pagasta junagtapis adorayan.
Tsaycunata criyicuptimi, rey Agripa, llapan

judiucuna manacagta acusaydman. & jImanirtan
gamcunaga mana criyiydmanquitsu, Dios Yayaga
wafiushgacunata cawatsimunganta?

Pablo willacun Serfior Jesucristoman criyicugcu-
nata gaticachanganta

9 “Puntataga quiquimi Nazaretpita Sefior
Jesucristoman criyicugcunapa contran
imaycata rurayta yarparnin, 10 Jerusaléncho
criyicugcunapa contran tucuyldya imayca
mana allicunata rurargd. Sacerdoticunapa mas
mandagnin sacerdOticuna autorisdydmaptinmi,
maytsicag criyicugcunata carcelman gaycatsir,
wafutsiyaptinpis paycunawan acuerdu carga.
11 Maytsica cutim llapan criyicugcunata alli
castigargd criyicuynincunata déjar  Sefior
Jesucristopa contran caydnanpag obligarga.
Tsayn0 llapan criyicugcunapa contran alldpa
pifiashga carmi, Dios Yayaman mafiacuydnanpag
goricdydnan wajicunamanpis ashignin
aywargd. Tsaynollam jucld caru marcacunacho
criyicugcunmanpis ashisquir gaticachagnincuna
aywarga.

Pablo yapay willacun Sefior Jesucristoman
imano criyicunganta

12 “Tsayno gaticacharnin achcusquir
apamundpagmi Damascoman aywarga,
sacerdOticunapa mas mandagnin sacerdoticuna
juc autorisacionta aparcatsir mandaydmaptin.
13 Pero nénita aywaycaptinam, reylld Agripa,
pullan junag altu cielupita entérOman tumat y
nogawan aywagcunapamanpis juc actsi rupaypa
atsicyayninpitapis masrag atsicyaycamurgan.



Hechos 26:14 CXXXV Hechos 26:20

14 Tsaynam llapa patsaman shicwasquir wiyarga,
juc voz hebreo parlaycho nimagta: ‘Saulo, Saulo
¢imanirtan gaticachdmanqui? Quiquillayquim
mana allita rurarnin dafacuycanqui, imayca
garuchapa puntanchd plyawan tucshicugno.’
15 Tsaynam nirgé: ‘Sefior, ¢pitan canqui?’ Sefiornam
contestamargan:  ‘Nogaga Jesusmi cd, tsay
gam chiquirnin gaticachaycangayqui. 16 Pero
sharcur ichiy, gamtam yuripurgog nogata
servimar canan ricangayquitawan nogapita
ricdnayquipag cangancunata imayca juc testiglind
willacunayquipag. 17 Gamtam librashayqui
judiucunapitawan mana judiucagcunapitapis,
canan paycunaman aywanayquipag man-
darniqui. 18 Cananmi paycunaman mandag
imayca fhawincunata quichagno allicagcunallata
yachatsicurnin  willacunayquipag, imayca
tutaypaychon6 mana alli ruraynincunata
déjasquir actsichondna shumag cawacuyéananpag.
Tsayno alli cawacurga mananam Supaypa
mandddunchOnatsu cawacuyanga, arepenticurnin
Dios Yaya munanganno shumag alli cawacurnin.
Tsayndpa nogaman rasumpa firmi criyicurnin,
llapan jutsancunapa perdonnintawan Dios
Yayapa criyicug wamrancunapita juc erenciata
chasquiyéinanpag.’

Revelaciunché ricanganta Pablo rasumpa
cdsungan

19 “Tsaynomi alldpa respetashga rey Agripa,
cielupita revelaciun chasquingata cumplir,
20 puntataga tsay willacuyta Damascochd
caycag runacunatarag willacurgd. Tsaypitanam

Jerusalénch6 y entéru Judea marcachdowan
mana  judiucagcunatapis, arepenticurnin
juclaya alli ruragman ticrar Dios Yayaman
cutiydnanpag invitarnincuna yachatsicur
willacurga. Tsaynollam yachatsicurga rasumpa
jucld alli rurayman ticrashga carga, rasumpa
alli ruragna cayanganta musyatsicuydnanpag.
21 Tsayta willacurnin yachatsingépitam judiucuna
templucho présu achcuscaydmar, wafhutsiydmayta
munayargan. 22 Pero Dios Yayapa poderoso
cayninwan imaycachopis yanapamaptinmi,
asta cananyagpis Paypa Alli Willacuyninta
llapan wactsacunatawan mas importanti
runacunatapis willacurnin jinchi cayca. Nogaga
manam ni pitapis unay profétacuna y Moisés
canan tiempuch0 llapan pésananpag canganta
gellgayangancunapita mastaga yaparcur
willacttsu. 23 Paycunam willacuyargan:
‘Diospita Shamushga Cristom alldpa sufrirnin
wafusquir, llapan wafiushgacunapita mas puntata
cawamunga. Tsaynéllam imayca actsichono
alli cawacuypa willacunga, cay llapan entéru
marcantsiccunachdwan maytsay entéru mundu
naciuncunachopis.” ”

Rey Agripa criyicug ticrananpag, Pablo con-
vencitsiyta munangan

24 Pablo defendicurnin tsaycuna llapanta par-
laptinmi, gobernador Festo jinchi gayaycachaypa
nirgan: “iGamga locucu canqui Pablo! Alldpa estu-
diarmi locuna ticrashcanqui.”

25 Pero Pablonam contestargan: “Manam
locutsu cd, alldpa respetashga gobernador

Festo. Tsaypa rantinmi cay llapan ningéicunaga

rasumpacag allicunallata yachatsicunga.
26 Caychomi rey Agripa caycan, cay llapan
parlamungéacunata rasumpa musyarnin.

TsaynOpam ni imapita mana mantsacurnin paypa
puntancho parlami. Nogaga musyéami rey Agripa
cay llapanta imaycatapis rasumpa musyanganta,
cay llapan pésaycagcunaga pacayllapa juc
cuchuché mana pésashga captin. 27 ;Gamga
criyinquicu allapa respetashga rey Agripa,
Dios Yayapa unay profétancuna gellgayanganta?
Nogam siga rasumpa criyl.”

28 Rey Agripanam contestargan: “g;Acdsu cay
ichic tiempullachOcu Sefior Jesucristoman criyi-
cundpag convencitsimanquiman?”

29 Pablonam nirgan: “Ichicllapapis o atscapapis
Dios Yayamanmi mafiacuycd Pay gamtawan cay-
cho llapan wiyaycdmagcunatapis, nogano rasumpa
firmi criyicugman ticraydnanpag aunqui mana ca-
denashga gaycurarpis.”

30 Tsaynam rey Agripa ichircuptin, gobernador
Festopis Berenicewan pagta y tsaycho llapan ja-
maycagcunapis, 31 yargosquirnin juclaman aywa-
yargan tsay asuntupa parlag. Tsaynam quiquin-
cuna pura ninacuyargan: “Cay runa manam ni
ima mana allitapis rurashgatsu waflunanpagnoga,
ni siquiera carcelcho gaycuréananllapagpis.”

32 Rey Agripanam gobernador Festota nirgan:
“Cay runataga libri déjayclimanmi cargan, si
quiquin Romacho emperador Cesar juzgananpag
mana mafashga captinga.”

27

Pablota Romaman apatsiyangan

1 Tsaypitanam Italiaman mandaydménanpag
autoriddcuna acuerduta rurasquir, Pablotawan
waquincag présucunata, emperador niyangan
tropapa  capitannin  Julio  niyanganman
entregayamargan. 2 Tsaynam buquiman
latarcur aywar, Adramitio puertupita Asia
provinciacunachf® puertucunaman yargoycag
bliquiwan aywacuyarga. Tsaychomi nogacunawan
Aristarcopis caycargan, Tesalonica provincia
Macedonia marcapita.

3 Tsaypa wardnin Sidon  puertuman
chaycuyaptinam, capitan Julio Pablota allépa
allish atendirnin déjargan, amigoncunaman
visitag aywananpagwan paycuna shumag
atendiyédnanpag. 4 Sidonpita yargosquirnam
wayra tsapdyamaptin Chipre ishlayag lamar
cuchullanpa aywayargda, alldpa wayrarnin
gepallapa cutitsiydmaptin. > Tsayn0 lamarpa
aywarmi Cilicia costapawan Panfilia costa
tsimpancunapa pésarnin, Licia marcacho Mira
puertuman chéayarga.

6 Capitan Julionam tsaycho juc biiquita tarirgan,
Alejandria puertupita Italiaman aywaycagta.
Tsay  bliquimanmi latatsiydmargan  viajarnin
sigiydndpag. 7 Tsaynam atsca junagcunarag
despaciolla aywarnin, alldpa ajata Cnido puertu
tsimpanman chéyargd. Tsaychopis llutanmanpa
wayra alldpa wayradmuptinmi, Salmon tsimpanpa
pdsarnin Creta ishla cuchunllapa tumayamurga.
8 Tsaynd tumamurmi costa cuchun ishlallapa

allapa ajata biuquiwan aywar, apénas Laseapa
ladunchd Puertos Buenos niyangan puertuman
chdyarga.

9 Tsaynd demorayangdyag tiempu pdsasquiptin
allapa tamya tiempu chdmugnOna captinmi,
biquiwan lamarpa viajayga allapa peligruna
cargan. Tsaymi Pablo conse]armncuna nirgan:

10 «“Sefiorcuna, nogapagga cay vidjiga alldpa
peligrum, buquitawan llapan cargacunatapis
jancat perdeshquir, asta nogantsicpis jundicarnin
wafur ushacénapag.”

11 Pero solddducunapa capitan Julionam biiquipa
dmuntawan blquita manejag capitanta mas
casurnin, Pablo consejangantaga casurgantsu.
12 Tsay Puertos Buenos niyangan puertuga,
tamya witsay quédacuydnanpag mana alling
captinmi, casi llapan yarpayargan tsaypita
yargosquir aywarnin Feniciaman imaycan0pis
chayta. Tsay FeniciachOmi puertu Creta cargan,
wayrawan alalay tamya tiempuchopis, janagpita
ni urapitapis wayra shamur allish gofiu marca.

Lamar  rurinché allipa  mantsacaypag
wayrarnin tamyangan

13 Tsaynam viajarnin sigiyta yarpaycayapti
urapita shumag yangalla wayrar gallaycamuptin,
alli tiempuna canganta yarpar buquipa
anclanta pascasquir Creta costa cuchullanpa
yargosquirnin aywayarga. 14 Pero ichic unay
ratullana aywaclyaptimi, rupay yargamunan
janagcaglapita alldpa shucucuy wayra yuriscamur
bliquitapis  cési  ticracitsirnin, 15 juclapa
aparnin garachar gallaycurgan. Tsay wayra

bliquita llutancaglapa  apaptinmi, wayra
shamungancagldpa mana sigiyta puedirnin
wayra apaydmanganllapa aywayargd. 16 Tsayno
aywarmi Cauda niyangan juc ichic ishla
wagtanpa pdsar, manana jinchi wayramugch0
ichichag salvacunapag lanchata biquiman
allapa  afanacur  latascatsirnin ~ watdyarga.
17 Tsaynd lanchata blquiman létascatsirnin
watasquirmi,  blquita wascacunawan alli
watarnin segurayargan, mana sogsicarnin
witsic@nanpag. Tsaypitanam Sirte niyangan
agosha arenillaman chénanta mantsacur, biiquita
apagnin vélanta bjasquirnin wayra apanganllanpa
aywayarga. 18 Tsaypa wardninpis alldpa
wayrantin tamya buliquita fututsignd captinmi,
carganta lamarman jitayta gallaycuyargan.
19 Tsaypita quimsa junagtanam quiquincunapa
maquincunawan blqui aywananpag llapan
controlagnincuna apayangantapis lamarman
jitarpariyargan. 20 Atsca junagcuna rupaypa
atsmyaynmtawan lucérocunatapis manana
ricarmi, tsay mantsacaypag wayrantin tamya
biiquita jundicatsiyta munaptin, salvacdydndpag
cangantaga yarpayarganatsu.

21Tsaycho atsca junagcunana mana ni imatapis
micurnin cayaptimi, blquich0 aywag llapan
runacunapa puntanman ichiycur Pablo nirgan:
“Seflorcuna, mejormi canman cargan, nogata
casuydmar Cretapita mana yargamushgaga.
Tsayn0 mana yargamurga manam cayno
imaycantsicta  perdeshwantsu ni  imapis
pdsamashwantsu cargan. 22 Tsaynd captinpis
cananga ama desanimacurnin llaquicuyaytsu,

manam ni maygantsicpis wafhiushuntsu, aunqui
biiqui ushacaptinpis. 23 Canan pagasmi paypa car
servinga Dios Yayapita shamug juc angel ladiiman
yuripascamar, 24 nimashga: ‘Ama mantsacaytsu
Pablo, gamga Romachd emperador Cesarpa
puntanmanmi chdnayqui. Tsaymi gamraycu tsay
biiquich6 pagtayqui caycag llapan runacunatapis
wafhuydnanpita Dios Yaya alldpa cuyarnm
salvanga’ 25 Tsayndpa cananga sSeforcuna
animacuyay, nogaga Dios Yayaman criyicurmi
rasumpa confiactl. Tsaymi nogaga segtiru cd, tsay
angel nimanganndllallapani 1maycapls pésananpag
canganta. 26 Pero llapantsicmi juc ishlaman
chocarnin sdnulla chdshun.”

27 Ishcay seména viajayangdchonam pullan
pagas, lamar Adriatico ninganchd alldpa
wayra wacman cayman apaycachaycdydmaptin,
blqui manejag  marinérucuna  patsaman
chaycédyangitana tantiyasquiyargan. 28 Tsaycho
yacupa jundunta médiaptinmi, quimsa chunca
sogta metrullana cargan. Tsaypita mas
ichic washaldninchd0 yapay médiaptinnam,
ishcay chunca ganchis metrullana cargan.
29  Tsaynam rumicunawan ch0casquinanta
mantsacur, chuscu anclacunata buquipa gepan
lamarman jitarpur, Dios Yayaman mafiacurnin
patsa wardmunanta shuyardyargan. 30 Pero
marinérucunanam buquipita geshpiyta vyarpar,
bliquipa puntanman anclacunata bdjatsigtucurlla
salvacug lanchata biiquipita béjatsiyargan. 31 Pero
Pablonam capitan Juliotawan solddduncunata
willarnincuna nirgan: “Si cay marinérucuna
bliquichd mana quédayaptinga, manam gamcuna

salvacdyanquitsu.”
32 Tsaynam solddducuna ichichag salvacug
lanchacuna watarangan wascacunata

rogosquiyargan, yacuman shicwayénanpag.

33 Patsa wardmuy madrugddunam, llapanta
imallatapis  micuydnanpag consejarnincuna
Pablo nirgan: “Ishcay semédnanam lamarcho
imapis pdasananta shuyarar ni imata micurnin
afanddu salvacunapag yarpachacur cayargoyqui.
34 Tsaymi canan rugayag imallatapis
micurcuydnayquipag. Tsayn0 llapayqui
micuydnayquim wanacan, salvacarnin caypita
cawaycag yargoyta munarga. Pero manam
ni mayganpis umanpita ni juc agtsallantapis
ograngatsu.”

35 Tsaynd nisquirnam Pabloga maquinwan
juc tantata aptacur, llapanpa puntanché Dios
Yayata agradécicurgan. Tsayno Dios Yayata
agradécicusquirnam, tantata paquisquir micur
gallaycurgan. 36 Tsaynam waquincagcunapis
animacusquirnin, llapan micuyargan. 37 Tsay
bliquichd llapd aywagcunaga cayargd, ishcay
pachac ganchis chunca sogtam. 38 Tsayno llapan
munayanganyag pacha junta micusquirnam,
triguta lamarman jichasquiyargan biiquita mas
ancashyatsiydnanpag.

Bligui jundicarnin ushacangan

39 Patsa warascamuptinnam marinérucuna,
tsay patsata ni may marcachd cangantapis
regeyargantsu.  Pero tsaypitanam Ola mana
jinchi ché@nan shumag pldyata ricasquir, tsay
pldyaman Dbliquita chdtsiyta munar imaycano



Hechos 27:40 cxliii Hechos 28:2

chétsiyargan. 40 Tsaynam anclata tsarag wascata
rogosquirnin anclata lamarcho6 déjasquir, bliquita
maypapis munangayquipa apagnin timon
watarag wascacunatapis japsitsiyargan. Tsayno
japsiscatsirnam wayra defrente apananpag
puntacag Vvélanta altuman sutarcuyaptin,
bliqui wayra pldyaman apayta gallaycurgan.
41 Pero tsaychonam ishcay corriente yacu
tincug agoshachd bliquipa puntancag sengan,
mana cuyogpag jancat jaticasquirgan. Tsayno
puntan jaticasquir mana cuyuptinnam, bliquipa
gepanman alldpa 0la lagchicarnin chamuptin,
jancat paquirnin fiutur gallaycurgan.

42 Tsaynam solddducuna llapan présucunata
wafutsiyta munayargan, mana geshpiydnanpag.
43 Pero Pablota salvayta munag capitan Julioga
manam soldaducuna tsayné wafiutsiyananta
déjargantsu. Mas bienmi mandargan si pipis niday
yachargan, puntatan yacuman saltarpur nédarnin
tsaqui patsaman yargor salvacuyénanpag. 44 Tsay
mana ndadayta yachagcagna biiquipa paquishga
tablancunata achcupacurcur, waquincagpa
gepanta ndadar aywaydnanpag. Tsaynopam
tsaqui patsaman llapacunapis salvacarnin sinulla
chéyarga.

28

Pablo Malta ishlachoé cangan

1 Tsay lamarcho llapacuna salvacasquirnam,
tsay ishlapa Malta shutin canganta musyasqui-
yarga. 2 Tsaycho tdcug runacunam llapécunatapis

shumag chasquiydmarni atendiyamar, alldpa tam-
yar alalaptin yantawan atsca ninata tsarircatsir
witiydndpag invitaydmargan. 3 Tsaycho ichic tsaqui
yantacunata gorisquir ninaman Pablo jitaycapt-
inmi, juc viboranina achachagta mantsarnin gesh-
pir Pablopa maquinta canir warcacasquirgan.
4 Tsay vibora Pablopa maquinch6 canirnin war-
caraycagta ricaycurmi, tsaycho tdcug runacuna
quiquincuna pura parlar niyargan: “Cay runaga
rasumpa wafutsicug runach. Lamarpita salva-
cascamuptinpis, Dios Yayapa rasumpacag juz-
gacuyninga manam cawananta déjantsu.”

> Pero Pablonam maquinchd canirnin
warcaraycag viborata nina lunyaycagman
tapsisquiptinpis, maquinta ni ima pdsashgatsu
cargan. 6 Tsaycho llapan runacuna Pablopa
maquin sacsaptin imay Ora carpis shicwarnin
wahusquinanta llaquicur shuyaraycéyargan. Pero
tsayno Pablopa maquin mana ni ima pésaptinmi,
tsaychd caycag runacuna yarpaynincunata
cambiasquir, “Pabloga juc diosmi” nir, parlarnin
gallaycuyargan.

7 Tsay caycdyangd ishla cercanchomi,
tsay ishlachd mas mandacug regeshga
Publiopa atsca chacrancuna cargan. Paymi
allish  chasquiyamarni, quimsa junagyag
posadatsiydmarni ~ shumag  atendiydmargan.
8 Publiopa taytannam achachdtsiynintinwan
yawarta ishpatsiptin, alldpa antsa geshyarnin
camach0 ujuraycargan. Tsayta musyasquirnam
paycagpa aywaycur, Pabloga ishcan maquinta
geshyaycag runapa jananman churarcur Dios
Yayaman mafacusquiptin jina Ora cuticasquirgan.

9 Tsay runawanmi tsay ishlaché waquincag
mas geshyagyashacunapis, Pabloman shayamur
llapan cuticiyargan. 10 Tsayno cuticag maytsicag
runacunam, shumag respétuncunawan tucuyléya
imaycacunawan allish atendiydmargan. Tsaypita
bluquiman latarcur aywacuyindpagnam, llapan
imayca wanayangéita garayamargan.

Romaman Pablo changan

11 Tsay Malta ishlach6 quimsa quilla
péarasquirnam, tamya tiempu pdsanganyag
tsay ishlachd quédashga Dblquiman ldtarcur
aywacuyargd. Tsay Dblquicuna Alejandriapita
shamushga carmi, letréroncunapis millishu
dioscuna Castorpawan Poluxispa figlracuna
cayargan. 12 Tsayn6é aywacur Siracusa
puertuman chaycurnam, tsaych0 quimsa
junagrag cayarga. 13 Tsaypitanam costa
cuchullanpa aywayargd, Regio marcaman
chéyangdyag. Tsaypa wardninnam urapita
witsaypa wayramuptin, juc junagtarag Puteoli
puertuman chdyargd. 14 Tsay marcachd criyicug
waugecunata tarlsqulyaptlnam juc seména
paycunawan pdraydndpag rugayamargan. Tsayno
péran paranmi, Romaman chdyangiyag aywayarga.
15Romacho criyicug waugecunaga paycunacagpa
aywaycdyangdta unayna musyayashga carmi,
las Tres Tabernas niyangan Foro de Apio
sitiuyag tincugnicuna shaydmurgan. Tsayno atscag
criyicugcunata ricaycurnam Pabloga Dios Yayata
agradécicurnin alldpa cushicur mas animacurgan.
16 Romaman chaycuyaptinam, Pablo juc cuartoch6

caman tdcunanpag autoridicuna d&nirnin, juc
soldddullawanna cuidatsiyarganpis.

Pablo Romacho cangan

17 Romaman chéyangépita quimsa junagtanam,
Romachd mas mandacug judiu autoriddcunata
gayatsirgan. Tsayman llapan goricas-
caydmuptinnam, Pablo nirgan: “Waugelldcuna,
nogaga manam ni ima mana allita rurashcétsu
judiucunapa contran ni unay aylluntsiccunapa

costumbrincunapa  contranpis. Tsayno
caycaptinpis, JerusalénchOmi romdanocuna
walutsiydmdananapag entregayamargan.

18 Roménocunanam libri déjaycaydmayta
munayargan, waflundpagn0 condenayamananpag
ni ima mana alli rurangita mana tarirnin.
19 Pero judiucuna amatsacuyaptinmi, noga pésita
mariargd caycho emperador Cesar juzgaménanpag,
aunqui judiumajicunata mana ni imapita
acusand caycaptinpis. 20 TsaynOpam canan
gamcunata cayman gayatsiydmurgog, ricinacurnin
parlapdnacunapag. Nogaga caychoé cadenawan
watashga gaycuraycd, llapantsic Israel runacuna
Dios Yayapita chasquinapag canganta shuyarar
rasumpa criyicungantsicpitam.”

21 Paycunanam niyargan: “Nogacunaga
manam ni ima cartatapis Judea marcapita
gampagga chasquiyashcatsu. Tsaypita shamug
judiumajicunapis gampa contrayquiga manam
ni ima mana allitapis willaydmashgatsu.
22 TsaynOpam nogagacunaga gam yarpangayquita
wiyayta munayd. Musyantsicmi cay mushog

yachatsicuy sectapa contran maytsaycho
runacuna parlayanganta.”

23 Tsaynam juc junagta citasquir Pablo
patsacushga caycanganman maytsicag runacuna
goricayargan. Tsayn0 maytsicag goricas-
quiyaptinnam goyat Pablo yachatsicurgan,
Dios Yayapa Mandacuy Reynon imand shumag
canganta. Tsay goricashga runacunatanam
Pabloga Sefior Jesucristoman convencitsiyta
munar, unay Moiséspa leynincunachdwan
Diospa  profétancuna  gellgayangancunawan
yachatsicurgan. 24 Pablo tsayn0 yachatsicun-
gantam waquinga chasquirnin criyicuyargan,
pero waquincagcunanam ni juc criyiytapis
munayargantsu. 25 Tsayn6 mana acuerdu
carmi, quiquincuna pura raquicarnin aywacur
gallaycuyargan, Pablo cayno ninganta wiyaycur:
“Rasuncagtaga quiquin Espiritu Santom unaycag
aylluyquicunata parlapar unay profétan Isaiaswan
nitsirgan.

26 ‘Aywarnin willay tsay Israel marca runacunata,

mayjina wiyarpis manam ni imay entendiyan-
gatsu.

Tsaynollam mayjina ricarpis ni imay ricdyangatsu.

27 Cay Israel marca runacunaga chucru shon-
goyog yarpaynincunapis

mana ima musyag upamanmi ticrashga.

Rinrincunapis imayca tsapashganomi,

Nawincunapis imayca wichgacashganomi caycéyan.

Sin0ga Nawincunawan ricarmi,

rinrincunawan wiyayanman cargan.

Tsaynollam shongoncunawan entendir,

arepenticurnin nogaman cutiydmuptin,



Hechos 28:28 cxlviii Hechos 28:31

noga paycunatapis salvarnin cuticatsiman cargan’

nir.=
28 Tsaymi cananga gamcuna musyayay, cananpita

cay Dios Yayapa salvaciunninta mana judiucagcu-
naman ofrecernin mandanganta. iTsay mana
judiucag runacunam rasumpa wiyarnin criyicur
cdsucuyanga!” 29 Pablo tsayno niptinnam, judiu-
cuna quiquincuna pura alli discutinacuyargan.™

30 Tsaypitanam Pabloga ishcay wata tsay
alquilangan wajich6 técur, llapan visitagnin
aywagcunata cushishga chasquirgan. 31 Mana
ni imapita mantsacurmi Dios Yayapa Mandacuy
Reynonpag libri yachatsicurgan, payman llapan
aywagcunatapis. Tsaynollam mana ni pipita
mantsacuy ni pi amatsashga Sefior Jesucristopag
willacurnin yachatsicurgan.

% 28:27 Is 6:9-10. * 28:29 Unaycag waquin gellgashga librucu-
nacho manam cantsu Hch 28:29.

